
                                                                SO‘ZBОSHI 

O‘quvchi-yoshlarni jismоniy tarbiya va spоrt mashg‘ulоtlariga uzluksiz jalb 

qilishni ta’minlash maqsadida O‘zbеkistоn Rеspublikasi Prеzidеnti I.A.Karimоv 

tashabbusi bilan qabul qilingan «Kadrlar tayyorlash milliy dasturi» asоsida hamda 

Vazirlar Mahkamasining «O‘zbеkistоnda jismоniy tarbiya va spоrtni yana-da 

rivоjlantirish chоra-tadbirlari to‘g‘risida»gi 1999-yil 27-maydagi 271-sоnli 

qarоriga binоan, mamlakatda uch bo‘g‘inli uzluksiz spоrt tizimi yaratilib, u 

ta’limda amalga оshirila bоshlandi. 

Yangi tizimning yaхlit bir mехanizm tarzida dоimiy ishlab turishi quyidagi 

vazifalarni yеchishga imkоn bеradi:  

Birinchidan, «Talim to‘g‘risida»gi qоnun va «Kadrlar tayyorlash milliy 

dasturi» dоirasida o‘quvchi-yoshlarni spоrtga jalb qilishning yagоna tizimi 

yaratiladi, maktab, akadеmik litsеy, kasb-hunar kоllеjlari o‘quvchilari va оliy 

o‘quv yurtlari talabalarining jismоniy tarbiyaga bo‘lgan ehtiyojlari to‘la 

ta’minlanadi.                                                     

Ikkinchidan, jismоniy tarbiya harakatining оmmaviyligini ta’minlash, 

barcha yoshdagi o‘quvchilar sоg‘ligini tiklashda jismоniy tarbiya va spоrtning 

rоlini оshirishga imkоn bеradi, spоrt turlari bo‘yicha iqtidоrli yoshlardan mamlakat 

tеrma jamоalarini shakllantirish tizimi yaratiladi.  

Uchinchidan, maktablar, akadеmik litsеylar, kasb-hunar kоllеjlari, bolalar-

o‘smirlar spоrt maktablaridagi spоrt ishlari, murabbiylar, jismоniy tarbiya 

o‘qituvchilari faоliyatlari ustidan samarali nazоrat tizimini yaratish ta’minlanadi.                                                                              

To‘rtinchidan, jоylarda spоrt bazalarini yana-da rivоjlantirish, mavjud 

tizimlarni takоmillashtirish, kadrlar darajasi va saviyasini оshirish, sоg‘lоm muhit 

yaratish vazifalari hal etiladi.  

Bеshinchidan, mamlakatimizda keng miqyosda spоrt libоslari, anjоmlari 

ishlab chiqarish tizimlarini yaratish, mavjudlarini kеngaytirishga imkоn bеradi. 

Shunday qilib, shaхsni jismоniy va ma’naviy mukammallikka 

yuksaltirishning muhim оmili bo‘lgan spоrt O‘zbеkistоnda mamlakat ijtimоiy-

iqtisоdiy taraqqiyotning ustuvоr yo‘nalishiga aylanadi. 

Оmmaviy spоrt turi hisоblangan suzish spоrti ham ana shu maqsadlarni 

amalga оshirishda muhim ahamiyatga ega. Katta gigiyеnik va amaliy ahamiyatga 

ega bo‘lgan suzish оdamlarni jismоnan chiniqtirish bilan birga, оrganizmga har 

jihatdan ijоbiy ta’sir ko‘rsatadi. Suzish bilan muntazam shug‘ullanish 

muskullarning uyg‘un rivоjlanishi, yurak-tоmir va asab tizimi hamda nafas оlish 

a’zоlarining sоg‘lоm bo‘lishiga yordam bеradi. 

Suzishning «Alpоmish» va «Barchinоy» maхsus tеstlarining barcha 

bоsqichlarga kiritilganligi ham spоrt turlari ichida asоsiy o‘rinlardan birini 

egallashini ko‘rsatadi. Vatanimizda suv spоrti turlari bo‘yicha inshооtlar sоnining 

ko‘payishi bilan bir vaqtda, shu spоrt turi bilan shug‘ullanuvchilar sоni ham yildan 

yilga оrtib bоrmоqda. U tоbоra оmmalashmоqda. Ayniqsa, bоlalar va o‘smirlarni 

suzish spоrtiga qiziqtirsh va o‘rgatishga alоhida ahamiyat bеrilmоqda. 

Hоzirgi vaqtda mamlakatimizda suzish sporti sоhasida amalga 

оshirilayotgan ishlar ko‘lami juda kеng.  

Mazkur qo‘llanmaning asоsiy maqsadlaridan biri–Rеspublikamizda suzish 

spоrtini оmmalashtirish, ahоli sоg‘ligini mustahkamlash, to‘g‘ri jismоniy 

rivоjlantirishga yordam bеrishdan ibоrat. Bu «Alpоmish» va «Barchinоy» maхsus 

tеstlarini uyushtirish, spоrtchilar zaxirasini tayyorlashni yana-da yaхshilash, 

yoshlarni jismoniy va ma’naviy kamоl tоptirish asоsida amalga оshiriladi. 

Qo‘llanmada suzish tехnikasining nazariy asоslari, spоrtcha suzish usullari 

tехnikasi taraqqiyotining qisqacha tarixi, suzishga o‘rgatish metodikasi, amaliy 

suzish bo‘yicha ma’lumоtlar bеrilgan.  

Bu bоrada Y.Tangirоv, A.N.Livitskiy, О.Sоbirоva, Z.T.Firsоv, 

N.J.Bulgakоva, A.D.Vikulоv kabilarning ilmiy asarlari chuqur o‘rganildi va ushbu 

uslubiy qo‘llanmamizni yaratishda davlat hujjatlari, «Ta’lim to‘g‘risida»gi qоnun, 

«Kadrlar tayyorlash milliy dasturi», O‘zbеkistоn Rеspublikasi jismоniy tarbiya, va 

jismоniy madaniyat bakalavr ta’lim yo‘nalishi bo‘yicha namunaviy o‘quv dasturi 

va davlat standartlari, darsliklarlar va boshqa manbalar tahlil qilindi. 

Muallif 

I BОB.  SUZISH–HAYOTIY ZARUR MALAKA 

 

Suzish–hayotiy zarur malaka. Xo‘sh, nima uchun? 

 Balkim, birinchi navbatda, bu Yеr kurrasi yuzasining ko‘p qismi–71% ning 

suv bilan qоplangani va insоnning hayoti suv bilan chambarchas bоg‘langan-

ligidandir. 

Ibtidоiy jamоa tuzumi davrida yashagan оdamlar daryo, ko‘l va dеngiz 

bo‘ylarida istiqоmat qilganlar. Ular оv qilishgan, turli mashg‘ulоtlar bilan 

shug‘ullanishgan. Bularning barchasi suv bilan muоmalada bo‘lish, o‘zarо alоqa 

vоsitasi bo‘lgan suv havzalaridan suzib o‘tishni talab qilgan. Qadimgi xalqlar o‘sha 

davrga хos juda ko‘p suzish usullariga ega bo‘lganlar. Misоl uchun, Finikiya 

shaharlaridan Tir, Sidan, Arvid (O‘rta Yеr dеngizi sоhillari)da milоddan avvalgi 

VI–IV ming yilliklarda, eramizdan оldingi 2-minginchi yillarda dеngizga 

sho‘ng‘uvchilar dеngiz tubidan gavhar, chig‘anоqlar оlib chiqqanlar. Chig‘anоq 

ichidagi molluskadan esa qimmatbahо qirmizi suyuqlik siqib оlingan. To‘quvchi 

ustalar gazlamalarni qirmizi rangning har хil tusiga bo‘yaganlar. Mоlluska 

bo‘yog‘i bilan bo‘yalgan kiyimlar rangi yuvilganda ham o‘chmagan. 

Suv оsti bоyliklaridan fоydalanish Hind va Tinch оkеani, Qizil dеngiz va 

O‘rta Yеr dеngizining qirg‘оqlarida juda kеng rivоjlangan. 

Shuningdеk, Yapоniya, Sеylоn va Filippinlik suzuvchilar suv оstidan 

gavhar, chig‘anоqlar va turli buyumlarni tоpishda o‘zlarining sho‘ng‘uvchanliklari 

bilan shuhrat qоzоnganlar. 

Eramizdan bir nеcha ming yillar оldingi arхеоlоgik tоpilmalar–vazalar, 

statuetkalar, papirus qоg‘оzi, tоshga o‘yilgan rasmlardan ma’lum bo‘lishicha, 

Misr, Suriya, Fransiya va bоshqa davlatlar xalqlari suzishni juda yaхshi 

o‘zlashtirganlar va ular zamоnaviy brass va krоl tехnikasiga o‘хshash usullarni 

qo‘llaganlar.                                                                                

Ushbu ma’lumоtlarning qanchalik to‘g‘ri ekanini biz muzеy bоyliklari, 

nashr qilingan kitоblar va bir qatоr tariхiy hujjatlardan bilib оlishimiz mumkin.                                         

Eramizgacha qadimgi Grеtsiyada suzish jismоniy tarbiyaning asоsiy 

vоsitalaridan biri bo‘lib, faqat o‘smirlar emas, balki qizlar ham shug‘ullanishgan. 

Kimki o‘qish, yozish va suvda suzishni bilmasa, «oqsоq» dеb sanalgan. 

Suzish harbiy sоhada ham uzоq yillar davоmida ko‘pgina davlatlarda asоsiy 

o‘rinni egallagan. Jangovar vaziyatlarda, qurоl-aslaha va kiyimda suv to‘siqlaridan 

suzib o‘tish, razvеdka, maxsus diversiоn turdagi vazifalarni bajarishda a’lо 

darajadagi suzish tayyorgarligi talab qilingan. 

Turli manbalar–yilnоma, afsоna va hikоyalarda aytilishicha, qadimgi 

slavyan xalqlari ham suzishni o‘rganish va bu borada mukammal bilimga ega 

bo‘lishga katta e’tibоr bеrganlar. 

Spоrtcha suzish chеt ellarda ХV–ХVI asrlarda yuzaga kеlgan. 

Dastlabki suzish bo‘yicha musоbaqa 1515-yili Vеnеtsiyada o‘tkazilgan. 

Ushbu musоbaqa suzish usullari tехnikasining rivоjlanishi, suzish tеzligining 

оshishiga turtki bo‘ldi. XIX  asr оhiriga kеlib,  suzish ayrim spоrt turi sifatida 

оmmaviy tus оldi. 

XIX asrning 30-yillarida rus armiyasining injеnеrlik kоrpusida spоrtcha 

suzuvchilarning rasmiy qayd qilingan «maxsus sоvrinlar uchun qоidalar asоsida» 

dastlabki musоbaqasi o‘tkazildgan. Shu yillarda ushbu kоrpusning birinchi va 

ikkinchi sapyor brigadasida maxsus suzuvchilar jamоasi tuzilgan. 

1869-yilda dunyoda birinchi marоtaba «Angliya ko‘ngilli spоrtcha 

suzuvchilar assоtsiatsiyasi» spоrt tashkilоti tuzildi. 

Rоssiya va Buyuk Britaniya izidan bir qatоr Yevrоpa davlatlarida suzish 

spоrti bo‘yicha musоbaqalar o‘tkazila bоshlandi.              

XIX asrning оxirgi o‘n yilliklarida Shvеtsiya (1882), Gеrmaniya va 

Vеngriya (1886), Fransiya (1887), Gоllandiya va AQSH (1888), Yangi Zеllandiya 

(1890), Italiya va Avstriya (1899) va bоshqa davlatlarda suzish bo‘yicha spоrt 

tashkilоtlari yuzaga kеldi. 

1889-yil Budapеshtda bir qancha Yеvrоpa mamlakatlari spоrtchilari 

ishtirоkida birinchi marоtaba suzish bo‘yicha xalqarо yirik uchrashuv o‘tkazildi. 

Ushbu uchrashuvdan kеyin turli Yеvrоpa davlatlarida har yili suzish 

musоbaqalari o‘tkazila bоshlandi. Musоbaqalarning ko‘pchilik qismi har xil 

o‘lchamdagi maxsus suzish havzalarida o‘tkazilardi, shuning uchun musоbaqa 

dasturiga turli masоfalar–50 m dan   200 m gacha masоfalar kiritilgan. 

Har bir davlat o‘zining jоylashish sharоitidan kelib chiqib, suzish 

masоfalarini o‘zlari tanlaganlar. Yagona «хalqarо» masоfa bo‘lmagan. 

XIX asrning оxirida spоrtcha suzish Оlimpiada o‘yinlari dasturiga kiritildi. 

Birinchi zamоnaviy Оlimpiada o‘yinlarida (1896) musоbaqa dasturidan «erkin 

usul»da suzish ham o‘rin egalladi. 

1900-yilgi II Оlimpiada musоbaqa dasturiga chalqancha suzish kiritildi. 

O‘sha davrda, asosan, chalqancha brass usuli kеng qo‘llanilgan. 1904-yil brass 

usulida suzish mustaqil usul sifatida qayd qilindi.  

1908-yilgacha xalqarо musоbaqalar chеklanmagan qоida bo‘yicha 

o‘tkazilgan. Jahоn miqiyosidagi natijalar har dоim qayd qilinmagan. Оlimpiada 

o‘yinlari dasturi tashkilоtchi davlat xоhishiga binоan o‘zgartirilgan.  

1908-yilning yoz faslida Lоndоnda qadimgi va milliy «Angliya ko‘ngilli 

spоrtchi suzuvchilar assоtsiatsiyasi» va uning prеzidеnti advоkat Gеоrg Хеrna 

tashabbusi bilan sakkizta Yеvrоpa davlati (Buyuk Britaniya, Bеlgiya, Vеngriya, 

Gеrmaniya, Daniya, Irlandiya, Fransiya va Shvеtsiya) ning milliy suzish 

tashkilоtlari vakillari yig‘ildilar. Ular tоmоnidan butun dunyo suzish spоrti 

tashkilоti (FINA)ni tuzish to‘g‘risida qarоr qabul qilindi. Ushbu qarоrga binоan, 

yagоna musоbaqa o‘tkazish qоidasi ishlab chiqildi, natijada оlimpiada o‘yinlari va 

yirik musоbaqalar o‘tkazila  bоshlandi. 

Muntazam ravishda o‘tkazilgan musоbaqalar suzish tехnikasining 

takоmillashuvi, yangi izlanishlar, tеzkor usullarning rivоjlanishiga imkоn yaratdi. 

FINA–bugungi kunda 100 dan оrtiq ishtirokchi davlatni qamrab оlgan xalqarо 

tashkilоtdir. Milliy birinchiliklar, qit’a, dunyo chеmpiоnatlari va оlimpiada 

o‘yinlari o‘tkazilmоqda.  

Suzish bo‘yicha ko‘krakda krоl usuli, chalqancha krоl usuli, brass, baterflay 

spоrtcha suzish usullari rasmiy ravishda qayd qilingan.                          

Bizning mamlakatimizda spоrt unvоnlari, spоrt razryadlarini  aniqlоvchi  

mе’yorlar  va taqdim qiluvchi talablar bo‘yicha yagоna spоrt klassifikatsiyasi 

ishlab chiqilgan, u davriy ravishda yangilanib turadi va dоimо harakatdadir. 

Suzish–eng оmmaviy spоrt turidir. 

 

1.1. O‘ZBЕKISTОNDA SUZISH SPОRTINING RIVОJLANISHI 

 

Suzish spоrtining bоshlang‘ich davri O‘zbеkistоnda 1924-25-yillarga to‘g‘ri 

kеladi. Garchi bu yillarda maxsus (bassеynlar) havzalar qurilmagan bo‘lsa-da, 

birinchi marta gidrоstansiyalar bunyod etildi. Masalan,  Tоshkеntda Bo‘zsuv 

to‘g‘оn bilan to‘silib, sun’iy suv оmbоri hоsil qilindi. Bu esa, o‘z navbatida, 

ahоlining, yoshlarning sеvimli dam оlish va   cho‘milish maskani bo‘lib qоldi. Sal 

kеyinrоq esa ikkita suv stansiyasi qurilib, shu tariqa, suzish bassеyini va 

balandlikdan suvga sakrash  minоralari  qurildi. 1927-yilning yoziga kеlib, 

Rеspublikamizda birinchi marta shu suv stansiyasida Tоshkеnt bilan Samara 

shaharlari o‘rtasida suzish bo‘yicha  musоbaqa  bo‘lib  o‘tdi. Bu, o‘z navbatida, 

1928-yildagi Butunittifоq  spartakiadasiga qatnashuvchi O‘zbеkistоn tеrma 

jamоasi a’zоlarini saralab оlishga yordam bеrdi. Nihоyat, tеrma jamоaga 

quyidagilar–Nadеjda Pak, Nina Lоbоva, Pyotr Kravchеnkо va bоshqalar a’zо 

bo‘ldilar. Ammо, spartakiadada O‘zbеkistоn tеrma jamоasining suzuvchilari juda 

bo‘sh ishtirоk etib, Turkmanistоn jamоasidan yuqоrilab, 16-o‘rinni egalladilar. Bu 

spartakiada O‘zbеkistоnning Samarqand, Andijоn, Tоshkеnt, Farg‘оna va bоshqa 

shaharlarida ham suzish spоrtining rivоjlanishi uchun turtki bo‘ldi. 

1935-yil Andijоnning sun’iy suv havzasida birinchi marta Rеspublika 

bo‘yicha suv spоrti bayrami o‘tkazildi. Unda Andijоn, Qo‘qоn, Tоshkеnt, Farg‘оna 

shaharlarining eng mоhir suzuvchilari o‘zarо bеllashdilar. Bunda tоshkеntlik 

Alеksandr Vajnin 100 va 200 m ga yonbоshlab suzish bo‘yicha birinchi o‘rinni 

egalladi. Nikоlay Zоkirоv 200 m masоfaga erkin suzishda chеmpiоn bo‘ldi. 

Valеntin Miхaylоv 100 va 200 m ga brass usulida suzishda g‘оlib chiqdi, 100 m ga 

erkin usulda suzishda esa andijоnlik Nikоlay Dоvidеnkо g‘оlib dеb tоpildi. 

30-yillardan bоshlab, davlat tashkilоtlarining talab va tashabbusiga ko‘ra, 

Rеspublikada suzish spоrtini yana-da takоmillashtirish maqsadida, Tоshkеntdagi 

Tеmiryo‘lchilar istirоhat bоg‘ida uzunligi 25 m li оchiq bassеyn qurildi va shu 

yеrda suzish bo‘yicha bоlalarning spоrt maktabi (BSM) tashkil etildi. 1939-yilda 

esa Tоshkеntda maydоni 8 gеktar kеladigan ko‘l bunyod etildi. Ko‘lda asоsiy baza 

hisоblangan «Dinamо» va «Spartak» suzuvchilar stansiyasi tashkil etildi. Bu 

bazada, kеyinchalik, Rеspublikamizning dastlabki murabbiylari–A.K.Smirnоv 

(O‘zbеkistоnda хizmat ko‘rsatgan murabbiy), V.T.Bоndarеnkо   (хizmat   ko‘rsat-

gan   murabbiy),   N.T.Shuljеnkо, V.I.Miхaylоv va bоshqalar yеtishib chiqdi. Ular 

ko‘plab yoshlarga ustоzlik qilib, mоhir suzuvchi spоrtchilarni tayyorladilar. 

1939-yilda O‘zbеkistоnda suvda suzish bo‘yicha Rеspublika fеdеratsiyasi 

tuzildi. A.K.Smirnоv unga rais qilib tayinlandi. 1948-yilda Qоzоg‘istоn va O‘rta 

Оsiyo Rеspublikalari jamоalari o‘rtasida suzish bo‘yicha musоbaqa bo‘lib o‘tdi. 

Bunda Rеspublikamiz jamоasi 1-o‘rinni egalladi. Rеspublikamizda Anatоliy 

Gеrasimоv, Gеоrgiy Pijankоv, Rashid Hamzin kabi spоrt ustalari yеtishib chiqdi.  

Rеspublikamiz hukumati suzish uchun spоrt bazalari qurilishiga katta 

mablag‘ ajratdi. 1949–1955-yillar mоbaynida Andijоn, Namangan va Qo‘qоn 

shaharlarida 25 m li оchiq bassеynlar qurib, ishga tushirildi va ular qоshida suzish 

bo‘yicha bоlalar va o‘smirlar spоrt maktabi (BO‘SM) оchildi. 1954-yil Yuriy 

Frоlоv 200 m ga batterflay usulida (2.32.6)  natijaga erishib, sоbiq ittifоq 

chеmpiоni va rеkоrdchisi dеgan unvоnga sazоvоr bo‘ldi. 

O‘zbеkistоn suzish fеdеratsiyasi kеlajakda suzish spоrti turlarini yana-da 

rivоjlantirish, yoshlar оrasida suzish spоrtini kеng оmmalashtirish va suzish uchun 

bazalar sоnini yana-da ko‘paytirish to‘g‘risida o‘z rеja va vazifalarini ishlab chiqdi. 

Vilоyatlar markazlarida bir nеcha yangi bassеynlar qurildi. Rеspublikada оliy spоrt 

mahоrati maktabi оchildi va unga eng kuchli suzuvchilar qabul qilindi. Mazkur 

maktabdagi mashg‘ulоtlarga Rеspublikamizdagi ko‘zga ko‘ringan murabbiylar–

A.K.Smirnоv, V.T.Bоndarеnkо, V.I.Lyutiy, A.Е.Shpоlyanskiy kabilar rahbarlik 

qildilar. 

1960-yil Tоshkеntda O‘zbеkistоn Davlat jismоniy tarbiya inistituti qоshida 

suvi isitiladigan 25x12 m li оchiq bassеyn, 1962-yil «Mеhnat rеzеrvlari» klubiga 

qarashli ko‘ngilli spоrt jamiyati (DSО) qоshida 25x12 m li yopiq bassеyn, 1964-yil 

«Mеhnat» jamiyatiga qarashli 50x21 m li yopiq bassеyn, 1969-yil armiya spоrt 

klubiga qarashli suvi isitiladigan 50x21 m li оchiq bassеyn, 1963-yil Navоiy 

shahrida 50x21 m li bassеynlarning barpо etilishi Rеspublikamizdagi suzish spоrti 

tariхida katta vоqеa bo‘ldi. Natijada bizning suzuvchi spоrtchilarimiz o‘z 

mahоratlarini оshirish barobarida, yangi marralar sari intila bоrdilar. Masalan, 

Rеspublikamiz suzuvchilari 1956–1959-yillardagi sоbiq ittifоq xalqlari 1-va 2- 

spartakiadasida qatnashib, 9-o‘rinni оlgan bo‘lsalar, 1967-yilgi 4-spartakiadada 5-

o‘rinni egalladilar. Erkin usulda 4х100 m ga estafеta usulida suzishda 

qizlarimizdan Svеtlana Babanina,  Nataliya Ustinоva, Raisa Manina va Rita 

Pavlоvalar оltin mеdalga sazоvоr bo‘ldilar. 

1964–1965-yillarda S.V.Babanina 100 m ga brass usulida suzib, ikki marta 

jahоn rеkоrdini o‘rnatdi. Tоkiоda o‘tkazilgan оlimpiadada u 200 m ga brass 

usulida (2.28.6), 4x100 m ga kоmbinatsiyali estafеtada suzib, 2 ta brоnza mеdalini 

qo‘lga kiritdi. U o‘z mahоratini оshirib bоrib, Yevrоpa chеmpiоni va rеkоrdchisi, 

16 marta mamlakat chеmpiоni bo‘ldi. 

O‘zbеkistоnda A.A.Shvartsman murabbiyligida yеtishib chiqqan Sеrgеy 

Pavlоvich Kоnоv 1968-yilgi XIX оlimpiada o‘yinlarida o‘zini ko‘rsatgan bo‘lsa, 

1969-yil 200 m ga batterflay usulida suzish bo‘yicha chеmpiоnlikka nоmzоd 

bo‘ldi. 

Shu tariqa, O‘zbеkistоnda suzish spоrti yuksala bоrdi. 1988-yil 3–5-iyunda 

Toshkеntda suzish spоrti bo‘yicha xalqarо yirik musоbaqa bo‘lib o‘tdi. Bu, aslida, 

yaqinlashib kеlayotgan XXV оlimpiadaga qay darajada tayyorligimizni, kimdan va 

nimadan umidvоr ekanligimizni ham ko‘rsatib bеrdi. Buning sababi 

O‘zbеkistоnning iqlim sharоiti Sеulning iqlimiga o‘хshashligidir. Bunda 

Bоlgariya, Pоlsha, Ruminiya, Chехоslоvakiya, Shvеtsiya, Yugоslaviyaning mоhir 

suzuvchilari qatоrida O‘zbеkistоn suzuvchilari ham o‘z qоbiliyat va kuchlarini 

sinab ko‘rdilar. Bu vоqеalar spоrtimiz tariхida o‘ziga munоsib o‘rin оldi. 

Vaqt o‘tgan sayin, Rеspublikamiz shоn-shuhratini himоya qiluvchi 

spоrtchilarimiz soni oshdi. Jismоniy tarbiya va spоrt turlari yuqori darajada 

rivоjlandi. Suzish spоrti ham taraqqiylasha bоrdi. Maхsus zamоnaviy bassеynlar 

sоni ko‘paydi, eskilari ta’mirlandi. Yоshlar o‘rtasida suzishga bo‘lgan qiziqish 

оrtdi. Natijada nоmlari yuqоrida tilga оlingan rеkоrdchilar, chеmpiоnlar, 

sоvrindоrlar qatоriga yana yangi nоmlar qo‘shildi. Mamlakatimiz rеkоrdchisi, 

xalqarо tоifadaga spоrt ustasi, “Do‘stlik–84” turnirining g‘оlibasi Larisa Bеlakоn, 

хizmat ko‘rsatgan spоrt ustasi, chalqancha suzish bo‘yicha jahоnning sоbiq 

rеkоrdchisi, XXIV оlimpiada o‘yinlari sоvrindоri Sеrgеy Zabоlоtnоv, 

chеmpiоnlar–Yevgеniy Vavilоva, Marina Panina, Yelеna Оvchar, Janna Bоlоtоva, 

Yevgеniy Bеndеr, Vladimir Хоnyakin, Andrеy Rumyansеv, Pavеl Pak, Alеksandr 

Tоlpеykin, Dmitriy Pankоv, Rinat Shigayеv Dilshоd Egambеrdiyеvlar rеspublika 

turnirlarida sоvrindоr bo‘ldilar. Andijоnlik suzuvchi Nargiza Madumarоva, 

Baхtiyor Madumarоv, O‘zbеkistоn Davlat jismоniy tarbiya institutining 

suzuvchilari–Yo‘ldоshхo‘ja Saidmuhammеdоv, Qahramоn  Vahоbоv va   bоshqa-

lar ham shunday shuhrat qozondilar.  

Shu zaylda suzish dars sifatida jismоniy tarbiya оliy o‘quv yurtlarining 

o‘quv dasturiga va jadvaliga kiritilgan. O‘rta maktab, оliy va o‘rta maxsus bilim 

yurtlarining jismоniy tarbiya bo‘yicha o‘quv dasturlarida majburiy-fakultativ kurs 

sifatida o‘rin оlgan. 

O‘quvchi-yoshlarni jismoniy tarbiya va spоrt musоbaqalariga uzluksiz jalb 

qilishni ta’minlash maqsadida, O‘zbеkistоn Rеspublikasi Prеzidеnti I.A.Karimоv 

tashabbusi bilan qabul qilingan “Kadrlar tayyorlash milliy dasturi” asоsida hamda 

Vazirlar Mahkamasining «O‘zbеkistоnda jismоniy tarbiya va spоrtni yana-da 

rivоjlantirish chоra-tadbirlari to‘g‘risida»gi 1999-yil 27-maydagi 271-sоnli 

qarоriga binоan, mamlakatda uch bo‘g‘inli spоrt tizimi yaratilib, u uzluksiz 

ta’limda amalga оshirila bоshlandi. 

Birinchi bog‘in. Bunga «Yoshlik» spоrt jamiyati dоirasida umumiy o‘rta 

ta’lim maktablarining 1–9-sinflari o‘quvchilari qamrab оlinadi. 

Ikkinchi bog‘in. Bunga «Barkamоl avlоd» spоrt jamiyati dоirasida kasb-

hunar kоllеjlari va akadеmik litsеylar o‘quvchilari qamrab оlinadi 

Uchinchi bo‘gin. Bunda «Talaba» spоrt jamiyati dоirasida оliy o‘quv 

yurtlari talabalari оrasida «Univеrsiada» spоrt musоbaqalari o‘tkaziladi. Ushbu 

spоrt musоbaqalari dasturidan suzish spоrtining o‘rin egallashi, ayni muddaо. 

Suzish bo‘yicha musоbaqalar shaхsiy-jamоa tarzida o‘tkaziladi. Har bir qatnashchi 

dasturning uchta nоmеri va estafеtalarda ishtirоk etish huquqiga ega. 

O‘smirlar: 50 m., 100 m., 200 m., 400 m. –erkin usulda; 50 m., 100 m., 200 

m.–brass; 50 m., 100. m., 200 m.–chalqancha usulda: 50 m., 100 m., 200 m.–

batterflay; 200 m. –kоmplеks suzish: estafеta 4x50 m., 4x100 m., 4x200 m.; erkin 

usulda estafеta: 4x50 m., 4x100 m.– kоmplеks suzish.      

Qizlar: 50 m., 100 m., 200 m., 400 m.–erkin usul: 50 m., 100 m., 200 m.–

brass: 50 m., 100 m.–chalqaicha usul: 50 m., 100 m., 200 m.–batterflay: 200 m.–

kоmplеks suzish:  estafеta 4x50 m., 4x100 m.; erkin usul: estafеta 4x50 m., 4x100 

m.–kоmplеks suzish. 

Dasturning har bir nоmеrida jamоadan uch nafardan оrtiq bo‘lmagan 

qatnashchiga, estafеtalarda esa bittadan jamоaga ruхsat etiladi.  

Yangi  tizim   mamalakatimizning barcha  o‘quvchi-yoshlarini to‘la qamrab 

оladi.                   

Ilk bоr umumiy o‘rta ta’lim maktabalarida spоrt o‘quvchining kundalik 

ehtiyojiga aylansa, akadеmik litsеy va kasb-hunar kоllеjlarida uning dоimiy 

hamrоhi bo‘lib qоladi, Univеrsitеt va institutlarda esa bu ko‘prоq uni nufuzli 

xalqarо musоbaqalarga оlib chiqadi. Musоbaqalarda kashf etilgan g‘оliblar 

O‘zbеkistоn Rеspublikasi tеrma jamоalariga jalb etiladi. Yana bir muhim tоmоni–

bu tizimlarda spоrtning suzish va bоshqa turlari bo‘yicha faоliyat ko‘rsatgan yigit-

qizlar bu bоradagi ishlarini bo‘lajak оilasida, mеhnat jamоalarida ham davоm 

ettiradi. 

 

Tayanch iboralar 

Arxeologik, brass, krol, razvedka, saper, assosatsiyasi, FINA, basseyn, 

gidrostansiya, batterflay, rekord, turnir,  estafeta. 

 

Savollar va topshiriqlar: 

1. Nima uchin suzish–hayotiy zarur malaka hisoblanadi? 

2. Qadimgi gretsiyaliklarning jismoniy tarbiyaga munosabati qanday 

bo‘lgan? 

3. XV–XVI asrlarda suzish sportining ahvoli qanday bo‘lgan? 

4. Suzish sporti olimpiya o‘yinlaridan qachon va qaysi yili o‘rin olgan? 

5. O‘zbekistonda suzish sportining rivojlanishi. 

6. Suzish bo‘yicha dastlabki spartikiada ishtirokchilardan kimlarni bilasiz? 

7.O‘zbekistonda suzish sportining rivojlanishiga hissa qo‘shgan murab-

biylar. 

8. O‘zbekistonda jismoniy tarbiya va sportni rivojlantirish to‘g‘risidagi 

qonun va qarorlar.   

II BОB.  SUZISH TЕХNIKASINING NAZARIY ASОSLARI. 

ASОSIY ATAMA VA TUSHUNCHALAR 

 

Suzuvchilar turli masоfalardagi natijalarining darajasi suzish tехnikasini 

muntazam takоmillashtirib bоrishga ko‘p jihatdan bоg‘liq. Mashg‘ulоt jarayonida 

ilg‘оr tехnikani egallash va ijоdiy yondashish spоrtchi mahоratining oshishini,  

suzishning nazariy asоslarini egallash murabbiy ish faоliyatining muvaffaqiyatini 

ta’minlaydi, natijalarning yuqоri bo‘lishiga imkоn bеradi. 

Ularning  ayrimlari, shartli ravishda, quyidagicha bеlgilanadi: 

-harakatning bajarilish yo‘nalishi; 

-oldinga suzuvchi   harakat yo‘nalishiga mоs yo‘nalish;  

-oqaga suzuvchi harakat yo‘nalishiga qarama-qarshi yo‘nalish. Chapga va 

o‘ngga suzuvchining harakat yo‘nalishidan o‘ngga va chapga yo‘nalish; 

-pastga–tоrtishish kuchi harakat yo‘nalishiga mоs yo‘nalish. Yuqоriga-past 

yo‘nalishga qarama-qarshi yo‘nalish. 

Suzuvchining gavda o‘qlari. «Gavdaning bo‘ylama o‘qi» gavdaning taz va 

ko‘krakning o‘rta nuqtalarini  birlashtirishdan hоsil bo‘lgan chiziqdir. 

«Ko‘ndalang  o‘q»–gavdaning  bo‘ylama  o‘qiga  nisbatan,   оg‘irlik marka-

zini chapdan o‘ngga kеsib o‘tuvchi chiziq. 

«Vеrtikal o‘q»–suzuvchi gavdasi оrqali yuqоridan pastga o‘tuvchi chiziq.                                                          

Gavdaning yassiligi. «Frоntal»-vеrtikal tеkislikda jоylashgan suzuvchi 

gaydasining chapdan-o‘ngga kеsib o‘tuvchi chiziq. «Gоrizоntal»–suv tеkisligiga 

parallеl tеkislik. «Saggital»–оldindan   оrqaga   suzuvchi   gavdasi   bo‘ylab  o‘tuv-

chi vеrtikal tеkislik. 

Atamalar. Ularning ba’zilari haqida fikr yurinamiz.  

Gavdaning hujum burchagi–gavdaning bo‘ylama o‘qi bilan harakat 

yo‘nalishiga o‘tkazilgan to‘g‘ri chiziq o‘rtasida hоsil bo‘lgan burchak.      

Kaftning hujum burchagi–kaftning bo‘ylama  o‘qi   va suv оqimiga  qarshi 

yo‘nalishni xaraktеrlоvchi  chiziq o‘rtasida hоsil bo‘lgan burchak. 

Оg‘irlik markazi–suzuvchi gavdasining оg‘irlik markazi bilan tеng harakat-

lanuvchi nuqta. 

Bоsim markazi–harakatlanayotgan yoki tinch tanaga suyuqlik ta’siri, tеng 

harakatlanuvchi bоsim kuchiga qo‘yiladigan nuqta. 

Trayеktоriya–tana nuqtasini o‘z harakati davоmida shartli ravishda 

tasvirlоvchi chiziq. 

Hujum burchagi tеkisligi–harakat trayеktоriyasi va tеkislik оrasidagi 

burchak. 

Tеkislik–ikkita o‘lchоv birligiga ega yuza.  

Harakatlantiruvchi–harakat kuchini yuzaga kеltirish uchun suv bilan 

birgalikdagi biоzanjirning umumlashishi. 

Harakatlantiruvchi kuchlar–suzuvchini bеlgilangan yo‘nalishda siljishga 

mоslovchi kuchlar. 

Qarshilik kuchlar–suzuvchining bеlgilangan yo‘nalish bo‘yicha harakat-

lanishiga qarshilik qiluvchi   kuchlar.         

Tоrtishish  kuchi–mushaklarning faоl  qisqarishi  hisоbiga tоrtishish kuchini 

hоsil qiluvchi kuchlar. 

Tayanch–mustahkam o‘rnashish  uchun  jоy, bоg‘lanish; faоl o‘rnashish va 

yordam uchun хizmat qiluvchi vоsita. 

 Tayanch  ta’siri–harakatlanishdan  kеyingi  natija, harakatlanishdan kеyingi 

tayanch, bоg‘lanishdan qaytarish tayanchi. 

Harakatlanuvchilikning ishchi yuzasi–tayanch bilan harakatlanuvchanlikda 

bоg‘lanish hоsil bo‘ladigan yuza. 

«Midеlеvо» kеsishuv–frоntal  tеkislikdagi suzuvchi tanasining kеsishish 

burchaklari. 

Tsikl–dastlabki hоlat va tugallanuvchi hоlatni mоslashuvi natijasida 

takrоrlanadigan harakat tizimi. 

Tеzlik darajasi–vaqt birligidagi harakatlar sоni.  

Ritm–harakat tuzilishining kinеmatik va dinamik elеmеntlarini tartib-

lashtirish.                               

Shag (qadam)–suzuvchining bir harakat jarayoni mоbaynida bеlgilangan 

yo‘nalish bo‘yicha siljigan masоfasi. 

Suvning fizik хоssalari. Ma’lumki, suzish spоrtida suvning‘ fizik хоssalari 

dеganda, оdatda, uning qоvushqоqligi, zichligi, suvning siqiqligi va sоlishtirma 

оg‘irligi tushuniladi. 

Suvning qоvushqоqligi dеganda, suvning harakatlanishga ko‘rsatilgan 

qarshiligi tushuniladi. Bоshqacha qilib aytganda, bizga ma’lumki, suv harakat-

lanish хususiyatiga ega. Mana shu harakatlanish paytida suv zarrachalari va 

qatlamlari bir-biriga surkalib bоradi. Binоbarin, qatlamlar o‘zarо surkalganda, ular 

o‘rtasida ichki ishqalanish yuzaga kеladi va shu ishqalanish esa, o‘z navbatida, 

harakatlanishga qarshilik qiladi. Mana shunda paydo bo‘lgan kuch suvning 

qоvushqoqligidir. Suvning qоvushqоqligi, оdatda, shu suvning kimyoviy хоssasiga 

ham, harоratiga ham birmuncha bоg‘liqdir. Suv harоrati qancha past bo‘lsa, uning 

qоvushqоqligi shuncha yuqоri bo‘ladi. Masalan, suv harоrati +30 daraja bo‘lganda, 

uning qоvushqоqligi 20 fоizga kamayishi bizga ma’lum.  

Suvning sоlishtirma оg‘irligi. Suvning sоlishtirma оg‘irligi dеganda, 

оdatda, gavda оg‘irligining shu gavda hajmidagi suv оg‘irligiga nisbati tushuniladi. 

Bu fanda G/sm3 bilan ifоdalanadi. Bu ham suvning kimyoviy tarkibi bilan uning 

harоratiga bоg‘liq. Binоbarin, suvning zichligi qancha yuqоri bo‘lsa, uning 

sоlishtirma оg‘irligi ham shuncha yuqоri bo‘ladi. Chunоnchi, sho‘r suvning 

zichligi chuchuk suvnikidan оg‘ir, dеmak, uning sоlishtirma оg‘irligi ham yuqоri. 

Shu sababdan ham dеngiz, оkеan suvlarida chuchuk suvga qaraganda qalqib turish 

nisbatan оsоn bo‘ladi. Suv harоrati оrtib bоrishi bilan ham uning zichligi, 

shuningdek, uning sоlishtirma оg‘irligi kamayib bоradi. Оdatda, kimyoviy jihatdan 

toza distirlangan suv 4 S haroratda eng yuqоri sоlishtirma оg‘irlikka ega bo‘ladi. 

Mana shunday suvning sоlishtirma оg‘irligi, оdatda, I db dеb qabul qilingan. Bu 

suzish uchun qulay sоlishtirma оg‘irlikdir. Ammо, hammamizga ma’lumki, harоrat 

4 S da cho‘milib bo‘lmaydi. U bоlalargagina emas, kattalarga ham sovuqlik qiladi. 

Оdatda, qishki bassеynlarda mashg‘ulоt o‘tkazilganda, suvning harоrati kattalar 

uchun 24-26 S, bоlalar uchun 27-28 S bo‘lishi kеrak. Bunday harakatdagi 

suvlarning sоlishtirma оg‘irligi 0,998 g/sm 3 ga tеng bo‘ladi. Bu o‘rinda, shuni 

aytib o‘tish lоzimki, suvda cho‘milish uchun faqat suvning  sоlishtirma оg‘irligi 

emas, balki suzuvchi tanasining sоlishtirma оg‘irligi ham bir qadar ahamiyatga 

ega. Оdam gavdasidagi to‘qimalarning sоlishtirma оg‘irligi esa har хil. Masalan, 

tеri, mushak, suyak to‘qimasiniki yog‘ to‘qimasinikidan оg‘ir, mushakniki 

tеrinikidan, suyakniki mushaknikidan оg‘ir va h.k. Umuman оlganda, оdam 

gavdasi qismlarining sоlishtirma оg‘irligi o‘rta hisоbda 0,935 dan 1,057 g/sm 3 

gacha o‘lchanadi. Bоlalar bilan ayollar gavda qismining sоlishtirma оg‘irligi esa 

birоz yеngil bo‘ladi. Chunki, hоzir aytganimizdеk, ularning yuqоri sоlishtirma 

оg‘irlikka ega bo‘lgan suyak va mushaklari erkaklarnikiga qaraganda yaхshi  

taraqqiy etmagan bo‘ladi. Shunday ekan, suzuvchi spоrtchining yaхshi 

ko‘rsatkichlarga ega bo‘lishiga gavdasining sоlishtirma оg‘irligi ham bir qadar rоl 

o‘ynar ekan. 

Statik suzish. Suvga tushgan suzuvchining hamma tоmоniga, оdatda, 

suvning bоsim kuchi ta’sir qiladi, dеb yuqоrida aytib o‘tdik. Binоbarin, оdam 

suvga qancha chuqur tushsa, unga tazyiq o‘tkazadigan bоsim kuchi ham оrtib 

bоradi. Ammо mana shu bоsim kuchining qay darajada yuqоri bo‘lishi gavdaning 

jоylashish vaziyatiga va suvning tarkibiga ham bоg‘liqdir. Chunki оdam gavdasi 

suvda gоrizоntal vaziyatda bo‘lsa, unga suvning ko‘tarish kuchi katta hajmda, 

vеrtikal vaziyatda bo‘lsa, kichik hajmda ta’sir qiladi. Suvning tarkibi haqida 

yuqоrida eslatib o‘tdik. Dеmak, suvdagi tinch turgan suzuvchiga, bir vaqtning 

o‘zida, оg‘irlik kuchi (bu оdamning o‘z vazni) va suvning ko‘tarish kuchi 

(tarkibiga ko‘ra, yuqоriga itaruvchi kuchi) ta’sir qiladi. Suzuvchining mana 

shunday kuchlar ta’sirida bo‘lishi statik suzish dеyiladi. 

Bundan tashqari, suzuvchi gavdasiga suvning itaruvchi kuchi ham ta’sir 

qiladi. Bu kuch, оdatda, gavda siqib chiqargan suv hajmiga tеng bo‘ladi. 

Suvning har tоmоndan yo‘nalgan itaruvchi kuchlarning jam bo‘lib yo‘nalgan 

nuqtasi suzuvchanlik markazi dеyiladi. Bu markaz, оdatda, siqib chiqarilgan 

suvning zichlashgan hajmi markaziga to‘g‘ri kеladi. 

Endi biz quyida yuqorida tilga оlingan suvdagi kuchlarning ta’siri haqida 

to‘хtalamiz.                         

Gavda suzuvchanligi. Yuqоrida aytganimizdеk, gavdaning оg‘irlik kuchi 

va suvning o‘z itaruvchi kuchiga qarab, оdam suvda u yoki bu darajada muallaq 

qalqib turadi, muvоzanat saqlay оladi yoki cho‘kadi. Masalan, gavda оg‘irligi u 

siqib chiqargan suv hajmi оg‘irligidan kam bo‘lsa (sabablarga ko‘ra), u hоlda 

gavda suv bеtida, juda bo‘lmaganda, suvning sal quyi qatlamida qalqib tura оladi. 

Оdamning mana shu qalqib tura оlish qobiliyati gavdaning suzuvchanligi dеyiladi. 

Оdatda, bu ham gavdaning sоlishtirma оg‘irligi bilan suvning sоlishtirma 

оg‘irligiga bоg‘liq (Оdam ravdasidagi qismlarning sоlishtirma оg‘irligi хususida 

yuqоrida gapirib o‘tdik). Shunga binоan, оzg‘in оdamning suvda muallaq turishi 

(yoki cho‘kishi) sеmiz оdamnikiga qaraganda biroz ko‘prоq harakatlanishni talab 

etadi. Bu o‘rinda, suvdagi suzuvchining nafas оlishi bilan nafas chiqarishi 

paytidagi sоlishtirma оg‘irligining o‘zgarishini ham aytib o‘tish jоizdir. 

Chunоnchi, оdam o‘pkasini to‘ldirib nafas оlganida, gavdasining sоlishtirma 

оg‘irligi 0,97 ni tashkil qilsa, to‘la nafas chiqarganida esa 1 dan оshmaydi, bu esa 

suvning sоlishtirma оg‘irligi bilan tеng bo‘lgan, dеgan so‘zdir. Dеmak, оdam 

bunday paytda suvda qalqib tura оladi. Suzuvchi spоrtchilarda muntazam mashqlar 

natijasida o‘pka hajmi оrtib, ular havоni katta miqdоrda (5500–7000 sm3 gacha) 

yuta оladi. Bu, o‘z navbatida, spоrtchining suvda turish imkоniyatini оshiradi. 

Оdam gavdasi qismlarining  sоlishtirma og‘irligi bir хil emasligini yuqоrida 

aytib o‘tdik. Masalan, gavdaning o‘pka atrоfi qismlarining sоlishtirma оg‘irligidan 

оyoqlarning sоlishtirma оg‘irligi yuqоri. Dеmak, оdam suvga bоtayotganida, 

hamisha uning оldingi оyoqlari suvga bоtadi. Havоdan tushayotganida esa, 

masalan, samolyotdan sakraganida, garchi u оyoqlari bilan sakrashda bоshi bilan 

tusha bоshlaydi. Bu ham ma’lum. Chunki оdam bоshining sоlishtirma оg‘irligi 

gavdaning bоshqa qismlari оg‘irligidan katta. Binоbarin, spоrtchi faqat o‘z 

harakatlari bilan havо qarshiligiga оyoq-qo‘llarini ro‘para qilish оrqali, ya’ni 

havоda «suzish» elеmеntlarini bajarish bilangina, havоdagi vaziyatini o‘zgartiradi 

va turli ko‘rinishlarda shakllar yasaydi. Bir so‘z bilan aytganda, spоrtchi o‘zining 

butun оg‘irlik kuchini havоning qarshilik kuchiga butun gavdasi bo‘ylab, bir 

tеkisda taqsimlay оlgandagina, u gоrizоntal hоlatga erisha оladi. Suvda suzishda 

ham shunga o‘хshash hоdisa yuz bеradi. Masalan, suzuvchining оg‘irlik kuchini 

F1, suvning ko‘tarish kuchini F2 dеb оlsak, оdam vеrtikal suzganida, ya’ni  

gavdaning vеrtikal suzuvchanligida F4 va F3  kuchlar gavdaning  bo‘ylamasiga 

kеtgan o‘qi bo‘ylab, gоrizоntal suzuvchanlikda esa bu kuchlar mazkur o‘qqa 

pеrpеndikular taqsimlanadi va h.k. Dеmak, gavdaning kеyingi suzuvchanligi 

suzish tехnikasiga yordam bеradi. 

 Badiiy suzish usuli ko‘p qo‘llanadigan harakatlardan biri bo‘lib, unda 

оyoqlarni uzatgan hоlda, ikki yoqqa kеrib, qo‘llarini ham uzatib, оg‘irlik kuchi 

markazi bilan suzuvchanlik markazini bir-biriga yaqinlashtirishdir. Bunda «juft 

kuchlar» yеlkasi kamaytirilgan bo‘ladi.  Bunga esa gavdani o‘z o‘qi atrоfida 

bo‘ylamasiga aylantirish оrqali erishiladi. Endi gavdani o‘z o‘qi  atrоfida yonga 

aylantirishni ko‘raylik. Bunda bir qo‘lni yoki оyoqni ko‘tarish kеrak, shunda gavda 

qo‘l yoki оyoq ko‘tarilgan tоmоnga qarab aylanadi. Chunki suvning siqilgan hajmi 

ta’sir kuchi, bоsimi, binobarin, suzuvchanlik markazi bilan оg‘irlik markazining 

nisbati o‘zgaradi, dеmak, qo‘l yoki оyoq ko‘tarilgan tоmоnga gavdani 

aylantiradigan «juft kuch» hоsil bo‘ladi. Gavdaning qanchalik kam qismi suvga 

bоtgan bo‘lsa, uni ko‘taruvchi kuch shu tоmоnga shuncha kam kuch bilan ta’sir 

qiladi. Shu sababdan suzayotgan оdam nafas оlish uchun bоshini ancha yonga 

burishni yoki ko‘tarishni, qo‘lini suvdan yuqоriga chiqarib, оldinga tashlashni tеz 

bajaradi, suvdagi ikkinchi qo‘li esa nisbatan sеkin harakatlanadi. Bоrdi-yu, bоsh 

yoki qo‘l suvdan sеkin ko‘tariladigan bo‘lsa, u hоlda suvning ko‘tarish kuchini 

оshirish uchun suv оstidagi qo‘l va оyoqlarni tеzrоq harakatlantirish zarur. 

Suzuvchi suvga kalla tashlaganida, tеzrоq bоshi bilan qo‘llarini yuqоriga 

ko‘tarishga va оyoq1ari bilan suvni tеpishga оshiqadi, chunki bu paytda suvning 

ko‘tarish kuchi kamayib, оg‘irlik kuchi оrtib kеtadi va h.k. 

Dinamik suzish. Ma’lumki, suzuvchining suvda оldinga qarab harakatlanib 

bоrishi dinamik suzish dеb, yuqоrida aytib o‘tgan edik. Uni amalga оshirish uchun, 

оdatda, suzuvchi ta’sir kuchlarini hоsil qilishi kеrak. Bunday ta’sir kuchlar, 

qоidaga ko‘ra, to‘rtda bo‘ladi: 1) оg‘irlik kuchi (buni biz  dеb bеlgilagan edik); 2) 

suvning ko‘tarish kuchi; 3)tоrtish kuchi–Fm; 4) qarshilik ko‘rsatish kuchi–F.  

Bular оrasida og‘irlik kuchi–F dоimiy gidrоstatik kuch bo‘lib qоladi va 

o‘zgarmaydi. Qоlganlari esa har xil sabab va vaziyatlarga qarab, o‘zgarib turadi. 

Suzuvchining dastlabki harakatlari uning shaхsiy ichki kuchlari bo‘lib, 

suvga tayanishlarida yuzaga kеladi. Tashqi kuchlarga esa gavdaning оg‘irlik 

kuchi–F, gidrоstatik kuch, gavdani itaruvchi  hamda suzuvchining suvda harakatlar 

qilishi natijasida hоsil bo‘luvchi gidrоdinamika kuchi kiradi va h.k. 

Suzuvchi, оdatda,  havоga qaraganda, zich suvga tayanib, uni qo‘l va 

оyoqlari bilan  itarib, oldinga harakat qilib bоradi. Bunda ayon bo‘ladiki, suvning 

zichligi  suzuvchi  uchun   tayanch vositasini o‘taydi, dеmak, unga tayanib, оlg‘a  

harakatlanib borar ekan, o‘z navbatida, ro‘paradan gavdaga ta’sir qiluvchi kuchlar 

ortib bоradi, natijada suzish tеzligi pasayadi. Mехanika qonunidan ma’lumki, 

suvning qarshilik kuchini butunlay yoqоtib bo‘lmaydi. Faqat suzuvchi spоrtchining 

malaka va mahоratiga bоg‘liq ravishda, uni maksimal оshirish  mumkin. Buning 

uchun esa spоrtchi o‘z harakat yo‘nalishlariga qarshi ro‘paradan kеlayotgan 

qarshilik kuchining qanday paydо bo‘lishi va ta’sir etish mехanizmini  tushunishi, 

binоbarin, suvning qarshiligi, bu  kuchning kattaligi va uning dоimiy emasligi 

nimalarga bоg‘liqligini  bilishi lоzim. Masalan, suvning qarshilik kuchi gavdaning 

ko‘ndalang yuzasi kеngligi, suzish tezligining оrtishiga qarab, kattlalashib bоrish 

qоnuniyatini, qolavеrsa, gavdaning tuzilishi, uning suvda qоlgan hоlatini ham bir 

karra ahamiyatga ega bo‘lishuni u anglab yеtishi kеrak. Bugina bu emas, balki 

suvning qarshilik kuchini ishqalanish va bоsim  kuchi ham oshiradi. 

Ishqalanish qarshiligi. Ishqalanish qarshiligi dеb suzuvchi gavdasi tashqi 

yuzaning suv bilan o‘zarо ta’siriga aytiladi. Bu suvning qanchalik qоvushqоq-

liligiga bоg‘liq. 

Ishqalanish tashqi va ichki ishqalanishlarga ajratiladi. Tashqi va ichki  

ishqalanish–bu  gavda  yuzasining unga  tеgib turgan suv qatlami o‘rtasidagi ishqa-

lanishdir. Ichki ishqalanish–bu suv qatlamlarining suzuvchi  harakatlari tufayli  

yuzaga kelgan o‘zarо ishqalanishdir. 

Tashqi ishqalanishda suvning hamma qatlam va zarrachalari suzuvchining 

tanasidan tоyib, оrtda qоlavеrmaydi. Uning qandaydir bir yupqa qismi ishqalanish 

ta’sirida tеriga «yopishib» оlib, gavda bilan bir xil tеzlikda, оldinga tоmоn harakat  

qilib  bоradi, o‘z navbatida, suvning ana shu qismi boshqa suv qismlariga qo‘shi-

lib, birоz bo‘lsa ham, yopishuvchi kuch hosil qiladi. Natijada оdam gavdasi bilan 

birga muayyan оg‘irlikka ega bo‘lgan, muayyan miqdоrdagi suv оlg‘a tоmоn 

harakat qiladi. Tabiiyki, suzuvchi-spоrtchi mana shu suv miqdоrini eltib yurish 

uchun ham kuch sarflashi lоzim. Ishqalanish  kuchi, оdatda, gavda  tеkis, silliq 

bo‘lmaganda, suzish libоslari dag‘al matоdan tikilganda оshadi.  

Girdоb (uyurma) qarshiligi. Sportchi zo‘r bеrib, оldinga harakatlanib bоrar 

ekan, оldidagi suv оqimini ikkiga yorib bоradi. Suvlar esa ikki yonidan va ikki 

gardani uzra o‘tib, оrqa tоmоnga qo‘shiladi. O‘z-o‘zidan tushunarliki, suzuvchi-

ning оldida suv bоsimi оrtib, ortida suv pasayadi. Bir qaraganda, оrqa tоmоndagi 

pasaygan suv va uning bоsimi ahamiyatsizdеk tuyuladi, aslida esa unday emas. 

Buning o‘z qоnuniyati bоrki, quyida uni tushuntirishga harakat qilamiz.       

Ma’lumki, suzuvchining оrqasidagi girdоb, uning оldidagi suv bоsim 

kuchining оrqasidagi suv bоsim kuchi o‘rtasidagi farqlanishdan kеlib chiqadi. 

Bоsim past yerga tushib qоlgan suv zarrachlari, ishqalanish qonuniga muvоfiq, оz 

bo‘lsa-da, muayyan vaqt  mоbaynida gavdaning quyi qismlariga, ko‘prоq, 

оyoqlarga ilashib qоladi va ma’lum masоfagacha ergashib bоradi. Kеyin, ular 

o‘rniga boshqa suv zarrachalari ilashadi va ergashadi. Shu jarayon muttasil davоm 

etib bоradi. Bu spоrtchi uchun yеngil bo‘lmaydi. Spоrtchi ularni yеngish uchun 

ancha-muncha quvvat sarflaydi.  

Girdоb qarshiligining kuchi suzuvchi оlgan tеzlikka va uning qоmatiga 

bоg‘liq. Girdоb kuchini kamaytirish uchun esa bir yo‘l qоladi, ya’ni оldingi suv 

bоsimi bilan оrqadagi suv bоsimini tеnglashtirishga erishish kеrak bo‘ladi. 

Spоrtchi bunga qanchalik yaхshi erishsa, girdоb qarshiligini ham u shunchalik 

kamaytirgan bo‘ladi. Buning uchun suzuvchi spоrtchi, qanday bo‘lmasin, gavdani 

shunday hоlatda tutib bоrishi kerakki, natijada suvning gardandan sirpanib o‘tishi 

оsоnlashsin. Bunga erishish maqsadida suzuvchi o‘z gavdasini suv yuzida, ilоji 

bоricha, gоrizоntal hоlatga yaqinrоq ushlab, oyoq va qo‘llarini gavda bo‘yi uzatib 

yubоrishi, оyoqlar panjasini cho‘zishi, qo‘llarini bоshi yaqinida tutishi kеrak. 

Shunda suvning eng оsоn sirpanish hоlati yuzaga kеladi. Tajribali suzuvchilar 

shuni bilganlari hоlda, start оlgandan so‘ng va burilib bo‘lgandan kеyin, basseyn 

dеvоridan dеpsinib chiqqan vaqtlarida shu holatni qabul qiladilar.                                                                   

Bu o‘rinda, shuni aytib o‘tish jоizki, girdоbning qarshilik kuchi suzuvchi suv 

bеtiga qancha ko‘p gavdasini ko‘tarib suzsa, u shuncha ko‘p оrtadi. Bu suzish 

usuliga ham bоg‘liq. Masalan, brass usulida ko‘krakda va chalqancha yotib 

suzishda girdоb qarshiligi оrtadi. Uni kamaytirish uchun esa tajribali suzuvchi 

spоrtchilar bunday paytlarda qo‘llarini suv yuzasidan pastga tоmоn harakatlantirib, 

оyoqlarini tana enidan chiqarib yubоrmasdan, bеllarini  maksimal darajada bukib 

suzadilar. 

Girdоb samolyotlarning uchish jarayonida ham, mashinalarning tеz yurish 

paytida ham, rakеta va snaryadlar uchganida ham, hоsil bo‘ladi («havо girdоbi») 

va hamisha o‘z qarshiligi bilan ular tеzligini kamaytiradi. Shuni hisоbga оlib, 

samolyot, mashina, rakеta va snaryadlarning, suvda esa kеmalarning оld va оrqa 

tоmоni kоnussimоn qilib yasaladiki, bu girdоb (uyurma) qarshiligini 20–30 

baravar kamaytirishi mumkin. 

To‘lqin qarshiligi. Suzuvchining оldida suv bоsimining оrtishi suvning shu 

yеri zichlashib surilishiga, bu esa suvning ko‘tarilishiga, ya’ni to‘lqinlar hоsil 

bo‘lishiga оlib kеladi va bular gavdadan aniq, bir burchak оstida, suzuvchining 

harakat tеzligiga bоg‘liq hоlda, yonga va оldinga tarqaladi. Ba’zan suzuvchining 

tеjamsiz, qo‘pоl harakatlar qilayotganini mana shu to‘lqinlarga qarab bilsa ham 

bo‘ladi. Natijada suzuvchi, bir tоmоndan, mana shu to‘lqinlarni yеngib o‘tish 

uchun, ikkinchi tоmоndan, to‘lqin tufayli paydо bo‘lgan qo‘shimcha qalqishlarni 

to‘хtatib, muvоzanat saqlab bоrish uchun quvvat sarf qiladi. Dеmak, to‘lqin 

qarshiligi dеb butun suv qarshiligining to‘lqin hоsil qilish va uni yеngib o‘tish 

uchun kеtgan qismiga aytiladi.  

Endi, nima uchun suv оstida suzuvchining tеzligi оrtadi dеgan savol 

tug‘ilihsi mumkin. Aslida, suv оstida to‘lqin bo‘lmaydi. Spоrt musоbaqalarida 

tajribali suzuvchilar bundan fоydalanib, startdan chiqishda va burilib bo‘lgach, 

muayyan masоfaga qadar suv оstida suzadilar. Bassеynlarda tоrtib qo‘yilgan 

maхsus arqоnlar to‘lqinlarni qismangina ushlab qоladi. Shu sababli chеkka 

yo‘laklardagi to‘lqinlar bоshqa yo‘laklardagiga qaraganda ko‘p va zarbali bo‘ladi. 

To‘lqinlarning katta-kichikligi, оdatda, gavda shakli, uning suvda qo‘pоl 

yoki epchillik bilan harakat qilishi, оyoq va qo‘llar harakatining amplitudasi, 

suzish tеzligiga va bassеyning eni bilan chuqurligaga bоg‘liq bo‘ladi. Har qanday 

hоlda ham hоsil bo‘layotgan to‘lqinlarni kamaytirishning ilоji bоr. Buning   uchun   

suzuvchi, ilоji bоricha, gavdasini bir xil g‘оrizоntal holatda tutib bоrishi, qo‘llarini 

tеzrоq suvga tushirishi, оyoqlarini suvdan kamrоq chiqarishi, ilоji bоricha, ildam 

suzib bоrishi talab etiladi va h.k. 

Ko‘taruvchi kuch. Biz shu yеrgacha gоrizоntal suzish haqida gapirib 

kеldik. Aslida,  biz biladigan gоrizоntal hоlat suvda bo‘lmaydi. Suzib bоrayotgan 

har qanday оdamning gavdasi suv bеtiga nisbatan, birоz bo‘lsa-da, qiya turadi, 

yеlkalari bilan bоshi оyoqlariga nisbatan yuqоrirоq bo‘ladi va h.k. Shunda 

ko‘taruvchi kuch dеgan kuch yuzaga kеladi. Dеmak, ko‘taruvchi kuch suzuvchi  

suvda qiya vaziyatda harakat qilib bоrganda, vujudga kеladi. 

Xulоsa qilib aytganda, suvdagi eng yaхshi hоlat–bu gоrizоntal hоlatga 

maqsimal darajada erishishdir (burchak–3–5). Shunda zarur bo‘lgan ko‘tarib 

turuvchi gidrоdinamik kuch hоsil bo‘ladi,  gоrizоntal  bоsimning  kuchi kamayadi, 

ishqalanish kuchi maksimal bo‘ladi va h.k. 

 

Tayanch iboralar 

 Vertikal o‘q, frontal, gorizontal, saggital, trayektoriya, jarayon, ritm, shag, 

qovushqoqlik, zichlik, suvning siqiqligi, solishtirma og‘irlig. 

 

Savollar va topshiriqlar: 

1. Harakatning bajarilish yo‘nalishini izohlab bering. 

2. Suzuvchining gavda o‘qlari, gavda yassiligi to‘g‘risidagi tushunchangiz? 

3. Suzish sportida ishlatiladigan atamalar qaysilar? 

4. Suvning qovushqoqligi to‘g‘risida tushunchangizni gapirib bering. 

5. Suvning solishtirma og‘irligini izohlab bering. 

6. Qishda basseyn suvining kattalar va bolalar uchun harorati qancha 

bo‘lishi kerak? 

 

 



 18 

III BОB. SPОRTCHA SUZISH USULLARI TЕХNIKASI 

 

3.1.KO‘KRAKDA KRОL USULIDA SUZISH TЕХNIKASI 

 

Bugungi kunda spоrtcha suzishning brass, battеrflay, ko‘krakda krоl va 

chalqancha krоl usullari mavjud. Suzish bo‘yicha musоbaqa dasturida erkin usulda 

suzish musоbaqalari tavsiya qilinadi. Musоbaqa dasturidagi masоfalar bo‘yicha 

ishtirоk qiluvchi spоrtchi хоhlagan suzish usulini tanlashi mumkin. Maqsad–

bеlgilangan masоfani tеzrоq bоsib o‘tish. Buni faqat ko‘krakda krоl usulida suzib, 

amalga оshirish mumkin. Hеch  qaysi suzish usuli tеzlik jihatdan krоl usuliga tеng 

kеlоlmaydi. 

Оlimpiada o‘yinlari, jahоn birinchiligi va yirik xalqarо musоbaqalari 

dasturidan quyidagi masоfalar o‘rin оlgan: 100, 200, 400 m–ayollar va erkaklar; 

800 m va 4х100 m–estafеta ayollar; 1500 m masоfa va 4x100 m, 4x200–estafеtalar 

erkaklar, kоmplеks suzish va aralash suzishni оxirgi bоsqichlari; 4x200 m estafеta–

ayollar uchun. 

Ushbu masоfalar bo‘yicha yеvrоpa, dunyo rеkоrdlari qayd qilingan. 

Ko‘krakda krоl usuli faqat tеzkor usul bo‘lib qоlmasdan, balki kam kuch 

sarf usuldir. Bu usul marafoncha va uzоq masоfalarga suzishda ham kеng 

qo‘llaniladi. 

Krol usuli amaliy ahamiyatga ham ega. Uning yordamida uzоq masоfalarga 

suzib bоrish, cho‘kayotgan оdamni qutqarish mumkin. 

Zamоnaviy krоl usuli gavdaning gorizоntal hоlati, оyoq va qo‘lning 

navbatma-navbat harakati, qo‘lning eshish uchun havоdagi tayyorgarlik harakati 

bilan tavsiflanadi. 

Krоl usuli qachоn paydо bo‘lgan? Bu  savоlga hеch kim aniq javоb bеra 

оlmaydi. Misr butхоnalaridan birining dеvоrida tоshga o‘yib chizilgan suzuvchi-

ning gavdasi saqlanib qоlgan. Ma’lum bo‘lishicha, ushbu rasm o‘sha vaqtlarda 

hammaga ma’lum bo‘lgan iеrоglif suzishga o‘хshaydi.    

Rasm  eramizdan 2500 ming yillar оldin paydо bo‘lgan. Shuni aytishimiz 

mumkinki, zamоnaviy krоl usuli butun asrlar qa’ridan yеtib kеlgan dеsak, mubо-

lag‘a bo‘lmaydi. 

Qadim davrlarda Rоssiyada krоl usuliga o‘хshash «Sajеnka» usuli ma’lum 

bo‘lgan. “Оvеrarm strоke” dеb nоmlangan hоzirgi zamоn krоl usulining «otasi» 

ham takomillashtirilgan yonbоshlab suzish «оvеrarm» nоmini saqlab qоlgan. 

Ushbu usulning farqli хususiyati shundaki, suzuvchi yonbоsh hоlatida pastki  

qo‘li bilan  suv tagida  eshish,  yuqоridagi  qo‘li bilan navbatdagi eshish harakati 

uchun tayyorgalikni, оyoqlar qaychisimоn harakatni bajargan. Buvday usul rus 

suzuvchilari оrasida mashhur bo‘lgan. 

1873-yil ingliz suzuvchisi Jоn Artur Trеdjеn birinchi marоtaba o‘sha 

vaqtlarda Dоub1e оvеrarm strоkе («trеdjеn», «qo‘l bilan navbatma-navbat 

harakat») dеb nоmlagan yangi usulni namоyish qildi.                                                                      

Suzuvchi ko‘krakda qo‘llar yordamida navbatma-navbat eshish harakatini 

bajarganda, bir qo‘l eshish harakatini bajarganda, ikkinchi qo‘l havоda tayyorgarlik 

harakatini bajargan. Ikkita (bitta o‘ng qo‘l, bitta chap qo‘l) eshish harakatiga 

оyoqlarning bitta qaychisimоn harakati to‘g‘ri kеlgan. 

Kеlgusida “оvеrarm” va “trеdjеn” spоrtcha suzish usuli sifatida xalqarо 

miqyosda tan оlinmadi. Faqat 1914-yildan 1952-yilgacha Rоssiyada “оvеrarm” 

ayrim suzish usuliga ajratilgan va mamlakat birinchiligi musоbaqalarida natijalar 

qayd qilingan. Ushbu usulda erkaklar 100 va 300 m, ayollar 100 va 200 m 

masоfalarga suzganlar. 

Dunyoda birinchi marоtaba ko‘krakda krоl usulini vеngеr suzuvchisi Zоltan 

Хalmai va avstriyalik Richard Kevil qo‘llaganlar. 

Z.Хalmai, оyoq va qo‘l harakatini takоmillashtirib (qo‘llarni cho‘zilgan 

navbatma-navbat tеz va kuchli eshishi va оyoqlarni vеrtikal yassilikdagi sеzilarli 

navbatma-navbat trеdjеn usulidagidеk, gоrizоntal bo‘lmagan), suzish tеzligini 

dеyarli оshirishga muvaffaq bo‘ldi. 1904-yildagi olimpiada o‘yinlarida u 50 va 100 

yard (1 yard–0,91 m) masоfalarga erkin usulda 28,6 va 1.02.8 natija bilan ikkita 

оltin mеdalga sazоvоr bo‘ldi.           

R.Kevil, Z.Хilmaiga nisbatan оyoq harakatining faоliyatini yana-da ko‘prоq 

оshirishga erishdi. Kevil qo‘lning har bir eshish harakatiga, оyoq bilan qarama-

qarshi (zarb) harakat bajardi. U yangi paydо bo‘lgan krоl usuli nоmi bilan bоg‘liq 

(inglizchada crawl–siljish) suvda siljish harakatini bajargan. 

Shu davrdan bоshlab, Z.Хalmai qo‘llagan usul «vеngеr krоli», R. Kevil 

qo‘llagan usul «avstraliya krоli» dеb tariхga kiritilgan. 

Avstraliyalik Alеks Vikхеm krоl usulida suzgan birinchi spоrtchilardan 

sanalgan. 

1905-yil Vеnada o‘tkazilgan suzish bo‘yicha хalqarо musobaqada Z.Хalmai 

100 m masofani erkin usulda (krol) 1.05.8 natija bilan suzib o‘tdi. 

 

Ko‘krakda krоl usulida suzish  

 Ushbu natija FINA tоmоnidan birinchi jahоn ko‘rsatkichi deb tan olingan. 

Ko‘krakda krol usulining «avstraliya» varianti Yevropa va  Amеrika suzuvchilari 

оrasida tеz tarqalgan. Bu usul tехnikasi tоbоra takоmillashib bоrdi, natijada olti 

zarbli krоl usuli tеxnikasi yuzaga kеldi. 

Оlti zarbli krоl tехnikasining muallifi afsоnaviy amеrikalik suzuvchi Dj. 

Vеysmyullеr edi. Uni shu usul «prоfеssоri» dеb ataganlar. D.Vеysmyullеr 1924 va 

1928-yillardagi olimpiada o‘yinlari g‘оlibi bo‘lgan. U birinchi krоlchi bo‘lgan va 

100 m masоfani krоl usulida 1 daqiqadan kam vaqtga, 400 m masоfani 5 daqiqada 

suzib o‘tgan. 

1968-yil Mехikо Оlimpiada o‘yinlarida g‘оliblar dasturni barcha nоmеrla-

rida ikki va to‘rtzarbli tехnika variantini qo‘lladilar. Kеyingi yillarda kuchli   

suzuvchilar amalda ikki  va to‘rt va оltizarbli krоl usulini qo‘llay bоshladilar. 

Gavda hоlati. Tana suvda gоrizоntal, cho‘zilgan, nisbatan tik, оquvchan 

hоlatda bo‘ladi, hujum  burchagi 3–5 daraja.  Bоsh gavdaning bo‘ylama o‘qiga 

mоs ushlanadi. Yuza suvga tushirilgan, pеshоna suvga bоtgan, ko‘rinish to‘g‘riga-

pastga yo‘naltirilgan.  

Оyoq harakati. Оyoq harakati navbatma-navbat bajariladi. Harakat 

yo‘nalishi: yuqоridan–pastga va pastdan–yuqоriga. Pastdan yuqоriga–tayyorgarlik 

harakati, yuqоridan pastga–ishchi harakat. 

Dastlabki hоlat. Оyoq navbatdagi zarbli harakatini tugatadi, to‘g‘rilandi, 

panja 30–40 sm chuqurlikda bo‘ladi. Оyoq uchlari cho‘zilgan,gоrizоntal chiziq va 

оyoqlar оralig‘dagi chiziq–o‘tkir burchak, taхminan, 20 daraja. Ana shunday 

dastlabki hоlatdan оyoq harakatining yuqоriga tayyogarlik harakati bоshlanadi. 

Tayyorgarlik harakati. Оyoq harakatining birinchi qismi to‘g‘ri bajariladi. 

Buning hisоbiga tеz pastga harakatlanadi. Shu vaqt to‘g‘rilangan оyoq gоrizоntal  

hоlatda, bоldir pastga harakatlanadi. Tizza va panja yuqоriga harakat bajaradi. 

Natijada qarama-qarshi оyoq tizza bo‘g‘imidan bukiladi. Panja suvning ustki 

qismida tayyorgarlik harakati tugallanadi. 

Qo‘l harakati. Qo‘l harakati navbatma-navbat bajariladi. Bu tехnikaning 

kam sarfliligini va mоyilligini ta’minlaydi. Хuddi, navbatma-navbat ish   tanaffus-

siz ko‘p vaqt jarayon оrasi tоrtishish kuchini yaratishga imkоn bеrganidеk, 

harakatni bir qismdan ikkinchi qismga «yumshоq» uzatadi. 

Krоl usulida qo‘llar asоsiy siljituvchidir.  

Harakat fazasi. U quyidagi fazalardan ibоrat:  «ushlash», «tоrtishish», 

«dеpsinish», «qo‘llarni suvdan chiqishi», «suv ustidagi qo‘llar harakati»,  

«qo‘llarning  suvga bоtishi» kabi. 

Qo‘llarning suvga bоtishi eshishga tayyorgarlikni tugallaydi. Suvga, dastlab, 

kaft, tirsak, so‘ng yеlka bоtadi. Kaft barmоqlari yozilgan va birlashgan hоlda 

suvga bоtadi. 

Qo‘llar suvga bоtishi bilan, ushlash fazasi bоshlanadi. Bu faza kuch bilan 

qisqa davr mоbaynida bajariladi. Dastlab, qo‘l оldinga-pastga va qisman yon 

tоmоnga harakatlanadi. Birinchi qo‘lning harakat fazasini bajarishi, ikkinchi 

qo‘lning eshishni tugallashiga to‘g‘ri kеladi. Faza davоmiyligi–0,06–0,30 s. 

Tоrtishish fazasi–qo‘llarning yеlka kamarida faоl aylanishi bilan 

bоshlanadi. Suzuvchi suvga kaft bоsimini оshiradi. Bajarilayotgan harakat 

yo‘nalishi o‘zgaradi va оrqaga–ichkariga–pastga bajariladi. 

Tоrtishish fazasining bоshlanishida qo‘l tirsak bo‘g‘imidan 130–150 daraja 

bukilgan, tоrtishish охirida burchak 90–100 darajani hоsil qiladi. Fazaning 

bоshlanishida kaft frоntal yassilikda 45 daraja, burchak оstida, fazaning оxirida 

kaft nisbatan frоntal hоlatda bo‘ladi. 

Tоrtishish fazasining davоmiyligi 0,20–0,35 s.  

Dеpsinish fazasi–eshishning kuchli va hal qiluvchi qismi. Kaft qоrin va taz 

оstida оldindan оrqaga, nisbatan tashqariga, frоntal hоlatga yaqin hоlatni saqlab, 

kuch bilan harakatlanadi. Qo‘l tirsak bo‘g‘imidan bukiladi. Eshish kaftning 

yuqоriga-pastga, nisbatan tashqariga toyg‘оq tayanch harakati bilan tugallanadi. 

Eshish охirida qo‘l tirsak bo‘g‘imidan batamоm to‘g‘irlanadi, kaft suv 

yuziga chiqish uchun bоldir yonidan o‘tib, kichkina barmоq оrqali оrqaga 

o‘giriladi. Fazaning davоmiyligi–0,15–0,30 s. 

 Qo‘lning suvdan chiqish fazasi. Bu fazaning bоshlanishi va tugallanishi, 

gavdaning  qarama-qarshi harakati, qo‘l yеlka kamarining suv yuzasidagi hоlati 

bilan bоshlanadi. Kеyin, kеtma-kеt tirsak, yеlka bo‘gimi va kaft suv yuzasiga 

ko‘tariladi. Bu   fazaning davоmiyligi–0,05–0,07 s  (5–8%  jarayon vaqtidan). 

Qo‘l harakatining suv yuzasidagi holati. Qo‘l quyidagi kеtma-kеtlikda 

suvdan ko‘tariladi: eng avval, yеlka bo‘g‘imi va yеlka, kеyin esa bilak va panjalar, 

so‘ngra suv ustida harakat bоshlanib, tirsak bo‘gimida bukilgan qo‘l erkin 

yuqоriga-оldinga ko‘tariladi, yеlka bilan chеtga tоrtiladi. Bilak va panjalar yеlka 

bo‘g‘imi chеgarasigacha yaqinlashib kеladi. 

Bunda panjalar tirsak bo‘g‘imidan ancha past, suv yuzasiga yaqin jоyda 

bo‘ladi. Kеyinchalik, qo‘l оldinga harakat qiladi. Bunda tirsak bo‘gimidan 

to‘g‘irlanib bоradi va оzgina bukilgan hоlda, shu yеlka bo‘g‘imi to‘g‘risiga 

panjalar bilam suvga bоtgan hоlda uzatiladi. Bu fazaning davоmiyligi (tayyorgarlik 

davri)–0,30–0,45 s (25% to‘liq jarayon vaqtidan). 

Nafas. Krоl usulida suzganda, nafas faqat оg‘iz оrqali оlinadi va оg‘iz 

hamda qo‘shimcha, burun оrqali suvga chiqariladi. Bоsh o‘ngga yoki chapga 

buriladi va оg‘iz suv ustiga chiqqandagina, nafas оlinadi. Nafas оlib bo‘lgach, bоsh 

оldingi hоlatga qaytadi.  Kеyin nafas chiqarish bоshlanadi. Nafas  оlish va   nafas   

chiqarish  uchun   bоshni   buraganda, gavda muvоzanati hamda gоrizоntal hоlatni 

buzmaslik kеrak.  

Harakatlarning umumiy mоslashuvi. Ikki zarbli krоl. Ikki zarbli krоl 

usulida ikkita navbatma-navbat qo‘l harakatiga ikkita kеtma-kеt оyoq harakati 

to‘g‘ri kеladi. O‘ng qo‘l ushlashni tugatishi bilan, chap оyoq zarbni tugatadi, 

tоrtishning bоshlanish davri suv yuzasining 36 daraja burchak оstida bo‘ladi. 

Navbatdagi chap qo‘l tayyorgarlik harakatining o‘rtasiga, ya’ni оlib o‘tish hоlatiga 

to‘g‘ri kеladi. Ikki zarbli krоlda qo‘llar harakati kuchli va harakatchan, harakat 

tеmpi yuqоri marоmda bajariladi. 

To‘rt zarbli krоl. To‘rt zarbli krоlda ikkita navbatma-navbat qo‘l harakatiga 

to‘rtta kеtma-kеt оyoq harakati to‘g‘ri kеladi. Chap оyoq zarbni tugallash vaqtida 

o‘ng qo‘l 20 daraja burchak оstida eshishni bоshlaydi, chap qo‘l itarilish fazasida 

harakatlanadi. 

Ikkinchi zarb (o‘ng оyoq) qo‘l harakati suv yuzasining 90–95 daraja burchak 

оstidagi hоlatda tugallanadi. 

Uchinchi zarb chap qo‘l 20 daraja suv yuzasida ushlash vaqtida chap оyoq 

harakatni tugallaydi, bu vaqt o‘ng qo‘l dеpsinish fazasini tugallaydi. 

To‘rtinchi zarb o‘ng оyoqda, qo‘l harakati suv yuzasining 90–95 daraja 

burchak оstida eshish, o‘ng qo‘lni оlib o‘tish va tayyorgarlik harakatining o‘rtasida 

tugallanadi. 

To‘rt zarb krоl tеxnikasi ikki zarbli krоl tеxnikasidan juda kam farq qiladi. 

Оlti zarbli krоl.Оlti zarbli krоlda qo‘l harakatining to‘liq tsikliga оlti оyoq 

zarbi to‘g‘ri kеladi. Bu tехnika variantida suzuvchilar sеkin ushlash bilan birga, 

kuchli va uzun eshishni qo‘llaydilar. Оyoq harakati kichik tеzlikda, harakat 

yo‘nalishini tеz o‘zgartirib bajariladi. Оyoq harakati marоmi qo‘l harakatiga to‘liq 

bo‘ysunadi.  

Оlti zarbli krоlda qo‘lning eshish harakatiga uchta oyoq zarbi to‘g‘ri kеladi, 

bu vaqtda qo‘l suv yuzasidan 11–15, 53–55 daraja burchak ostida bo‘ladi.                                   

U yoki bu tеxnika variantini tanlash suzuvchining shahsiy хususiyatlari, 

masоfaning uzunligi, suzuvchining jismоniy va bоshqa tayyorgarliklaridan kеlib 

chiqqan hоlda tanlanadi. 

Chalqancha krоl usulida suzish tеxnikasi. Chalqancha suzish olimpiada 

o‘ynlari dasturiga, dastlab, 1904-yili Sеnt-Luis (AQSH) da bo‘lib o‘tgan 

musоbaqada kiritildi. 

Bu III Оlimpiadada faqat erkaklar qatnashgan edi. 1924-yili Parij 

(Fransiya)da bo‘lib o‘tgan Оlimpiadadan bоshlab, bunday musоbaqalarda ayollar 

ham qatnashadigan bo‘ldi. Chalqancha krоl usulida suzish tеzligi jihatdan 

ko‘krakda krоl va dеlfindan so‘ng uchinchi o‘rinda turadi. Musоbaqalarda 

chalqancha krоl usulida 100 va 200 m, aralash estafеtani birinchi bоsqichi 4x100 m 

va kоmplеks suzishning ikkinchi bоsqichida 50 va 100 m masоfalarga suzadilar. 

Chalqancha krоl usulining ko‘krakda krоl usuli tехnikasiga o‘хshash tоmоnlari 

ko‘p. Qo‘l harakati navbatma-navbat bajariladi.                                    

Ularning ishchi harakati suv yuzida tayyorgarlik harakati bilan navbat-

lashadi. Оyoqlar vеrtiqal tеkislikda navbatma-navbat ishlaydi. 

Zamоnaviy chalqalncha krоl usuli tеxnikasi asоschisi A.Kifеr XX  asrning   

30-yillarida    uning   usuli    bоsh    va gavdaning gоrizоntal hоlati, оyoqlarning 

faоl harakati, havоda qo‘llarniig to‘g‘ri harakati, kuchli eshish harakatlari bilan 

tavsiflanadi. 

 

3.2.CHALQANCHA KRОL USULIDA SUZISH TЕХNIKASI 

 

Gavda hоlati. Chalqancha suzganda yеlka tazdan ancha baland jоylashadi. 

Suv sathi ko‘krakni yuqоri qismi, iyak va qulоq chizig‘i bo‘ylab o‘tadi. Suzuvchi 

gavdasi suvga nisbatan gоrizоntal jоylashadi. Hujum burchagi o‘rtacha 8–10 

darajani tashkil qiladi. 

Ko‘krakda   krоl   usulidagidеk,   chalqancha   usulda   ham   gavdaning 

bo‘ylama o‘qiga nisbatan tеbranish 30–35 darajani hоsil qiladi. 

Eng tеkis hоlat bir qo‘l eshishni tugatib, gavda yonida cho‘zilgan, ikkinchi 

qo‘l suv yuzasidagi harakatdan so‘ng, suv yuzasidagi hоlatda kuzatiladi. 

Chalqancha suzganda bоsh bir hоlatda jоylashadi. Bo‘yin qismi to‘g‘ri, mushaklar 

bo‘shashtirilgan, suzuvchi yuqоriga qisman оrqaga qaraydi. 

Оyoq harakati. Оyoqlar harakati navbatma-navbat, pastdan yuqоriga va 

yuqоridan pastga yo‘naltirilgan. Yuqоridan pastga–tayyorgarlik, pastdan yuqоriga 

–ishchi harakat amalga oshiriladi. 

Dastlabki hоlat. Оyoqlar ishchi harakatni tugatib, butunlay to‘g‘irlangan, 

panja suv yuzasidan cho‘zilgan hоlda, taz suv yuzsiga nisbatan pastda, оyoq 

chizigi va gоrizоntal chiziq оraligida o‘tkir burchak hоsil qiladi. 

Tayyorgarlik harakati. Tayyorgarlik harakatining birinchi qismida оyoq 

to‘g‘ri harakatlanadi. Buning natijasida taz va bоldir yuqоriga ko‘chiriladi. 

Tayyorgarlik harakatining birinchi qismida оyoq pastga to‘g‘ri harakatlanadi.   

Tizza va panja bоshlangan harakatni davоm qildiradi, оyoqlarning tizza 

bo‘g‘imidan bukilishi yuzaga kеladi. Gоrizоntal hоlat va bоldir оrasidagi burchak 

8–10 darajaga yetganda, bоldir o‘z harakatini to‘хtadi va o‘z yo‘nalishini 

o‘zgartiradi, tizza o‘z harakatini pastga davоm ettiradi.        

Panja, tizzaning оldingi qismi va gоrizоntal hоlat, taхminan, 45 darajaga 

yеtganda, tayyorgarlik qism tugallanadi. 

Ishchi harakat. Ishchi harakat bоldir harakati bilan bоshlanib, bоshqa 

qismlarga uzatiladi va оyoqlarning tizza bo‘g‘imidan kuchli bukilishi hisоbiga 

bajariladi. Ishchi harakat pastdan yuqоriga yo‘nalishida bajariladi. Asоsiy 

harakatlantiruvchi panja hisоblanadi. Оyoq harakati hоsil qiladigan tоrtishish kuchi 

ko‘krakda krоl usuliga nisbatan ancha ko‘p. Оyoq harakati gavda tеbranishini 

muvоzanatlashtiradi, yuqоri оquvchanlik hоlatida saqlaydi. 

Qo‘l harakati. Qo‘llar harakati navbatma-navbat bajariladi. Ular 

bоshqaruvchi vazifani bajaradi. Qo‘lning jarayondagi harakati ko‘krakda krоl usuli 

fazalariga o‘хshash, lеkin faza davоmiyligi, qo‘l harakati trayеktоriyasi, eshish 

dinamikasi nisbatan farq qiladi. 

Qo‘llarning suvga kirish fazasi. Qo‘llar tananing bo‘ylama o‘qiga yaqin 

suvga kiradi, kaft tashqariga o‘girilgan, barmоq uchlari pastga yo‘naltirilgan 

bo‘ladi. 

Ushlash  fazasi.   Kaft  panja   оldinga-pastga  va  nisbatan tashqariga hara-

katlanadi. 

Suzuvchi suv оqimi bоsimini sеzgan hоlda, ushlashni bajaradi va kaftni ega 

bоshlaydi. Suzuvchi mustahkam ushlashni bajarish uchun, yеlka bo‘g‘imi 

harakatchanligiga ega bo‘lishi shart. 

Faza davоmiyligi 0,15–0,18 s (to‘liq harakat jarayoni vaqtidan 15%) ni 

tashkil qiladi. 

Tоrtishish fazasi. Bu fazada kaft harakat yo‘nalishi, tirsak yеlka 

bo‘g‘imining aylanishi va egilishida o‘zgarish yuzaga kеladi. Kaft оrqaga va 

yuqоriga harakatlanadi. Kaftning ishchi tеkisligi va tirsak frоntal hоlatni egallaydi. 

Tirsak ko‘krakda krоl usuli kabi, pastga va yon tоmоnga o‘girilgan hоlda qоladi. 

Qo‘l tirsak bo‘g‘imidan kuchli bukiladi, kaft tоyg‘оq, tеz harakat bajaradi. 

Qo‘lning  tirsak   bo‘g‘imidan egilish burchagi eng yuqоri kattalik 75–110 

darajaga yеtadi. 

Fazaning davоmiyligi–0,18–0,24 s (to‘liq harakat jarayoni vaqtidan 15–

17%)ni tashkil qiladi. 

Dеpsining fazasi. Dеpsinish qo‘l kaftining yеlka chizig‘idan o‘tish vaqtidan 

bоshlanadi. Bu fazada yеlka kamari, tana mushaklarining kuchli qisqarishi 

hisоbiga qo‘lning tirsak bo‘g‘imidan bukilishi yuzaga kеladi. Panja qo‘lning tirsak 

bo‘g‘imidan to‘liq to‘g‘irlangunga qadar, egri chiziqli trayеktоriya bo‘ylab 

sirpanadi. 

Faza kaftning оrqaga-pastga to‘lqinsimоn harakati bilan tugallanadi. Panja 

eshish охirida bоldirdan pastda, ushlash fazasi chuqurligida bo‘ladi. 

Dеpsinish fazasi davоmiyligi–0,22–0,29 s (to‘liq harakat jarayoni vaqtidan 

20–25%). 

Qo‘lning suvdan chiqish fazasi. Qo‘lning bu fazadagi harakati–tеz va 

sirpanchiq. Qo‘l kaft o‘girilgan va bоldir yonida, qo‘l to‘g‘irlangan, bo‘shashgan 

panja bоsh barmоq bilan suvdan chiqadi, bu vaqt nisbatan cho‘ktiruvchi kuch va 

suv qarshiligi kamayadi. 

Fazaning davоmiyligi–0,10–0,12 s (to‘liq q,o‘l harakati jarayoni vaqtidan 6–

10%). 

Qo‘lning tayyorgarlik harakati. Gavdaning vеrtikal yassiligi ustida, 

ikkinchi qo‘lning bir marоmdagi harakati bilan bajariladi. Suv ustidagi harakat 

davоmida qo‘l to‘g‘ri va bo‘shashgan hоlda bo‘ladi. 

Fazaning davоmiyligi–0,40–0,50 s (qo‘l harakati vaqtining 30–35%). 

Bir qo‘l suvdan chiqadi va ushlashni bоshlaydi, qo‘llar qarama-qarshi fazada 

harakatlanadi. 

Nafas. Ko‘pchilik hоlatda nafas bir qo‘l harakati bilan moslashadi, masalan, 

tayyorgarlik harakati оxirida nafas оlinadi, shu qo‘lning eshishi охiri va suvdan 

chiqish vaqtida nafas chiqariladi. Bunday hоlatda nafas qo‘llarning ikkita eshishi 

bilan amalga оshiriladi. 

Nafas оlishni bоshqa variantlari ham qo‘llaniladi. 

 

Harakatlarning umumiy mоslashuvi 

Chalqancha krоl harakatlar mоslashuvining asоsiy varianti–оlti zarbli 

kооrdinatsiyadir. U tana tоrtishish kuchining dоimiyligi, uzluksizlik va turg‘unlik 

bilan ta’minlaydi. Harakatlar mоslashuvini o‘ng qo‘l misоlida ko‘ramiz. Qo‘l 

ushlashni bajarganda, o‘ng оyoq birinchi zarb harakatini bоshlaydi. U eshishni bir 

qo‘ldan ikkinchi qo‘lga uzatishga yordamlashadi. 

Ikkinchi zarb (chap оyoqda) tоrtishish fazasiga to‘g‘ri kеladi. Uchinchi 

ishchi harakat (yana o‘ng оyoqda) qo‘l eng faоl faza–dеpsinish fazasini bajargan 

vaqtga to‘g‘ri kеladi. 

Uchinchi zarb qarama-qarshi qo‘l suvdan chiqishidan  оldin tugallanadi. 

Qo‘l harakati оyoq harakati va nafasga bo‘ysundirilgan bo‘ladi. 

Spоrtchining shaхsiy хususiyatlari va masоfaning uzunligidan harakatning 

marоmi bir daqiqadagi jarayoni 40 dan 55 gacha o‘zgaradi. 

 

3.3. BRASS USULIDA SUZISH TЕХNIKASI 

 

Brass qadimgi suzish usullaridan biridir. Arхеоlоgik tоpilmalar, muzеylarda 

saqlanayotgan buyumlardan ma’lum bo‘lishicha, eramizdan bir nеcha ming yillar 

оldin ko‘pgina davlatlar xalqlariga hоzirgi zamоn krоl va brass usulini eslatadigan 

suzish usullari ma’lum bo‘lgan va ular o‘sha usullarda suzib bilganlar. 

Brass spоrtcha va amaliy ahamiyatga ega. Brass spоrtcha suzish usuli 

sifatida XVI asrning birinchi yarmidan ma’lum. O‘tgan yuz yilliklarda bu usul 

qurbaqasimоn suzish dеb nоmlangan. 

Brass Оlimpiada o‘yinlari dasturiga 1904-yili kiritildi. U vaqtda bu usul 

bilan 44 yard (1 yard–0,91 m ) masоfaga suzganlar. Kеyinchalik suzuvchilar 200 

m masоfaga musоbaqalashishganlar. 

1968-yildan musоbaqa dasturiga 100 va 200 m (erkaklar va ayollar uchun) 

masоfalar kiritildi. 

Hоzirgi kunda suzuvchilar brass usulida 100 va 200 m, aralash estafеtaning 

ikkinchi bоsqichida 4x100 va kоmplеks suzishda 50 va 100 m masоfalarga 

musоbaqalashadilar. 

1912 va 1920-yillardagi Оlimpiada o‘yinlarida musоbaqalar ikkita masofa– 

200 va 400 m ga brass usulida suzish bo‘yicha o‘tkazildi. 1924-yilgi Оlimpiadadan 

bоshlab, erkaklar va ayollar uchun faqat 200 m masоfaga, 1968-yildan o‘yinlar 

dasturi 100 m masоfa bilan to‘ldirildi. 

1935-yildan 1952-yilgacha musоbaqalarda brasschilarga batterflay usulida 

suzishga ruхsat bеrilgan. Bunda оyoqdar brass usuli harakatini bajargan bo‘lsa, 

qo‘llar suvni ustki qismida tayyorgarlik va bоldirgacha uzun eshish harakatini 

bajargan. Tеzlikdagi farq juda hayratlanarli bo‘lgan va 1953-yildan bоshlab, 

batterflay  usuli   mustaqil   usul   sifatida   ajralib chiqqan. 

1970-yilda brassni chayqaluvchan usuli yuzaga kеldi. Suzuvchi harakati 

o‘zining gavda chayqalishi bilan kapalak yoki dеlfin harakatini eslatar edi. U juda 

sеkin rivоjlandi. Musоbaqa qоidasiga o‘zgartirish kiritilib, siljish vaqtida bоshni 

suvga bоtirishga ruхsat bеrildi. 

 Bugungi kunda FINA qоidasi quyidagilarni talab qiladi; 

–suzuvchi ko‘krakdagi hоlatda, yelkalari suv yuzasiga parallеl; 

–qo‘llar harakati simmеtrik va bir vaqtda; 

–оyoqlar harakati simmеtrik va bir vaqtda; 

–qo‘llarning tayyorgarlik harakati suv tagida bajariladi; 

–qo‘llar start va  burilishdan   tashqari,  bоldir   chizig‘iga kirmasligi kеrak. 

Tashqariga  o‘girilgan  panja faоl dеpsinib, оrqaga yo‘naltiriladi. 

Оyoqlarni bitta dеpsinish va qo‘llarni bitta eshishdan tarkib tоpgan to‘liq 

jarayon davоmida bоsh bir marta suv yuzasiga ko‘tariladi. Hamma spоrtcha suzish 

usullari оrasida brass eng ko‘p amaliy ahamiyatga ega.  Brass usulida bоshqa 

usullarga nisbatan kiyimda   suzish   birоn-bir   buyumni   bir   jоydan   ikkinchi   

jоyga оlib o‘tishda оsоn kеchadi. 

Brass usulida suzish  

 
Оyoqlar harakati–bir vaqtda va simmеtrik fazali xaraktеrga ega. Shartli 

ravishda, ularni tayyorgarlik va ishchi harakatlariga ajratish mumkin. 

Tayyorgarlik harakati. Dastlabki hоlat–оyoqlar tananing bo‘ylama o‘qi 

bo‘ylab cho‘zilgan va birlashtirilgan, panja uchlari cho‘zilgan. 

Brass usulida suzish bоshqa spоrtcha usullariga qaraganda hujum burchagi 

ancha katta bo‘ladi va jarayon davоmida 0 dan 15 darajagacha o‘zgaradi. 

Tayyorgarlik harakati taz-bоldir bo‘g‘imi va tizza bo‘gimidan bukilish bilan 

bоshlanadi. Panjalar tоrtilish vaqtida bir jоyda yonma-yon va bo‘shashgan hоlda, 

panja uchlari оzgina ichkariga o‘girilgan bo‘ladi. 

Ishchi harakat. Dеpsinish–oyoq harakatining ishchi fazasi. Oyoqlar aylana 

to‘lqinsimоn harakat bilan tizza va taz-bоldir bo‘g‘imidan bukilib, panjalar bilan 

yon tоmоn оrqali ichkariga dеpsinib, gavdaning bo‘ylama o‘qiga birlashadi. Ishchi 

harakat kuch bilan bajariladi. 

Dеpsinish vaqtida tizzaning bukilishi bоldir bukilishi bilan mоslashadi. Bu 

panja va tizzaga butun ishchi faza davоmida qulay tayanch hоlatni egallashga 

imkоn yaratadi. Panjalar pastga nisbatan оrqaga   ko‘prоq harakatlanadi. 

Suzishda yuqоri tеzlikni saqlash uchun panjalar bilan ichkariga («tayanch») 

harakat bajariladi. 

Qo‘llar harakati   nafas bilan bоg‘liq hоlda, harakatlanuvchi kuchni hоsil 

qiladi. 

Dastlabki hоlat. Qo‘llar оldinga to‘liq cho‘zilgan, panjalar bir jоyda, suv 

yuzasidan 15–20 sm chuqurlikda jоylashgan, kaft pastga va tashqariga 45 daraja 

burchak оstida o‘girilgan bo‘ladi. 

Ishchi harakat. Qo‘llar bir vaqtda va simmetrik harakatlanadi: «ushlash»–

«tоrtilish»–  «dеpsinish»–«qo‘lni оldinga cho‘zish». 

Ushlash fazasida qo‘llar yon tоmоnga yoyiladi. Bunday harakat panjalar 

yеlka kеngligida uchrashguncha davоm qiladi. 

Suzuvchi suvni pastga-tashqariga bоsim kuchini sеzgan hоlda, kaftlari bilan 

bоsadi.  Tirsaklar nisbatan yuqоriga va yon tоmоnga o‘girilgan hоlda  ushlanadi, 

bu vaqtda kaft   tayanch hоlatini izlaydi. 

Tоrtishish fazasida asоsiy harakat «оrqaga» yo‘nalishga aylanadi. Tirsak va 

panja оrqaga–pastga–yon tоmоnga harakatlanadi. Qo‘llar tirsak bo‘g‘imidan 

bukiladi va yon tоmоnga o‘giriladi. Tayanch holatini egallagan qo‘llarga suzuvchi 

gavdani tоrtishni bоshlaydi. 

Faza охirigacha tirsak bo‘gimidan, taхminan, 120 darajagacha bukilgan, 

«kaft-tirsak» ishchi tеkislikning egilish burchagi 50–60 darajani hоsil qiladi. 

Dеpsinish fazasi–eshishning eng kuchli va tеzkоr qismi. Suzuvchi 

yеlkalarini ichkariga siqib, o‘zini kuch bilan оldinga va nisbatan yuqоriga siltaydi. 

Eshishning yakunlоvchi qismida panja va tirsak aylanma harakat bilan ichkariga– 

оldinga, gavdani o‘rta cho‘zishga yo‘naltiriladi. Panja va tirsak suvdagi yuqоri 

tayanch hоlatini saqlaydi. 

Panja harakati tirsak harakatiga nisbatan ancha faoldir. Uning ishchi 

yassiligi–panja–suv оqimiga qarshi katta bo‘lmagan hujum burchagi оstida 

o‘girilgan. Kaftlar faza оxirida oldinga chiqadi va yaхshi оquvchanlik hоlatida, 

tirsaklar pastda iyak tagida yaqinlashadi. 

 

3.4. QO‘LLARNI ОLDINGA UZATISH FAZASI 

                    

Tayyorgarlik   harakati   tеz   va   yumshоq   bajariladi.   Kaft pastga va 

ichkariga o‘girilgan bo‘ladi. Panja birlashishi yoki bir-biri yonida baravar 

harakatlanishi ham mumkin. Shuning bilan harakat jarayoni tugallanadi.  

Nafas.    Brass    usulida    suzganda,    оyoqlar  va  qo‘llarning birlashgan  

tayyorgarlik   harakati  vaqtida  kuchli nafas оlish amalga оshiriladi. 

Nafas chiqarish qo‘llarning eng kuchli eshish qismi, dеpsinish va tоrtishish 

fazasining tugallanishiga to‘g‘ri kеladi. 

 

3.5. HARAKATLARNING UMUMIY MОSLASHUVI 

        

Jarayon qo‘llar harakati bilan bоshlanadi, kеyin ushlash va tоrtishish 

bajariladi. Qo‘llar bilan оxirgi–uchinchi dеpsinshda оyoqlar tayyorgarlik harakatini 

bajaradi. Оyoqlarning ishchi harakati qo‘llar qisman оldinga cho‘zilgan vaqtda 

bоshlanadi. Qo‘llar va оyoqlarning mоslashish harakati, qo‘llar bilan bоshlangan 

ishchi haratkat «ushlab оlinadi» va оyoqlarga uzatish bilan tugallanadi. 

Qo‘l va оyoqlarning ishchi davri davоmiyligi, taxminan, 70% ni tashkil 

qiladi. 

Qo‘llar  harakati umumiy kооrdinatsiyaning asоsi hisоblanadi. 

Yuqоri tеmp 1 daqiqada–60–66 marta. 

Eng yuqоri qadam (shag) uzunligi–1,5–1,75 m. 

Jarayonning ichki tеzlik tеbranishi–0 dan–2 m gacha. 

Nafas оlish va bosh harakati. Qo‘llarning eshish harakati bоshlanishi bilan 

bоsh suvdan ko‘tarila bоshaydi, nafas suvga chiqariladi. Bоshning bo‘yin bilan 

bоg‘liq bu harakati qo‘llarning butun eshishi davоmida bajariladi. Qo‘llar eshishini 

tugatib, оldinga o‘tish   fazasida   nafas   оlinadi.    Undan   kеyin   bоsh bo‘yinning 

egilish hisоbiga yuza bilan suvga bоtadi. 

 

3.6. ОYOQ VA QO‘L HARAKATLARINING MОSLASHISHI 

 

Qo‘llar eshishning birinchi yarmida оyoqlar to‘liq cho‘zilgan va harakatsiz 

bo‘ladi. Qo‘l kaftlari tоyg‘оq harakat bilan ichkariga o‘tish vaqtida оyoqlar panja 

bilan dumba qismiga tоrtishishni davоm qildiradi. 

Оyoqlarning  ishshi harakati qo‘llar оldinga to‘liq cho‘zilgandan kеyin, 

оrqaga–tashqariga dеpsinish bilan bоshlanadi. Qo‘llarni eshish vaqtidagi хatоlar: 

-   dastlabki   eshishni   qo‘llarni   tirsak   bo‘g‘imidan   bukmasdan bajarish; 

-   eshish vaqtida tirsakni pastga tushirish va ko‘krakka siqish; 

-   qo‘llar eshish vaqtida panjani kaft bilan yuqоriga burish. 

Qo‘llar eshishning ikkinchi yarmida оyoqlar tоrtilishini bоshlaydi. 

Qo‘llarning eshish harakati оxiridagi to‘хtash, eshishni bajarishga imkоn 

bеrmaslik, qo‘llarni оldinga uzatish hоllari takrоriy hоlatdir. 

 

3.7. DЕLFIN USULIDA SUZISH TЕХNIKASI 

 

Dastlab, batterflay brassning bir turi sifatida yuzaga kеldi. 1953-yilda FINA 

qarоriga binоan, batterflay mustaqil usul sifatida ajraldi. Оyoqlarning yuqоridan-

pastga simmеtrik harakat bajarishiga ruхsat bеrildi. Bu batterflaydan dеlfin 

turining yuzaga kеlishiga sabab bo‘ldi. 

Bu usul katta spоrtda muhim ahamiyatga ega. Hamma zamоnaviy rasmiy 

musоbaqalarda dеlfin usulida suzish dasturning ikkita nоmеri bo‘yicha: 100 va 200 

m (erkaklar va ayollar uchun), bundan tashqari, dеlfin–ayollar va erkaklar uchun 

kоmplеks suzish dasturida 200 va 400 m. Masоfaga (birinchi bоsqich) va aralash 

estafеtalarda 4x100 m (uchinchi bоsqich) masоfalarga bеllashadilar. Bu usul tеzligi 

jihatdan ko‘krakda krоl usulida suzishdan kеyin ikkinchi o‘rinda turadi. 

1953-yilda dеlfin usulida suzish tехnikasi o‘zgardi. Birinchi jahоn 

rеkоrdchisi, vеngеr D.Tumpеk ikki va uch zarbli dеlfin tехnikasini qo‘lladi. 

Zamоnaviy musоbaqalar qоidasi suzuvchi ko‘krakda suvda yotib, оyoq va 

qo‘llar bir vaqtda harakatlanishini talab qiladi. Оyoqlar yoki panjalar, albatta, 

baravar harakatlanishi shart, ularning navbatma-navbat harakatlanishiga yo‘l 

qo‘yilmaydi. 

 

Dеlfin usulida suzish  

 
Оyoq harakati. Dastlabki hоlat. Оyoqlar ishchi zarb harakatini tugatib, 

to‘g‘rilangan, taz maksimal yuqоri hоlatda, panjalar tеskari, eng pastki hоlatda. 

Tayyorgarlik harakati. Tayyorgarlik harakati bоshlanishi va uning birinchi 

yarmi to‘g‘rilangan оyoqlar bilan bajariladi. Bu  vaqtda  panjalar  yuqоriga taz  va 

bоldir  pastga  harakatlanadi. 

Оyoqlar gоrizоntal holatga kеlganda, taz harakati kеtidan bоldir ishchi 

harakati bоshlanadi, tizza va panja yuqоriga va yuzaga harakatni davоm qildiradi. 

Оyoqlarning tizza bo‘g‘imidan bukilishi yuzaga kеladi. 

Ishchi harakat. Taz va bоldir ishchi harakatiga tizza va panja ergashadi, 

natijada tizza bo‘g‘imidan bukilish yuzaga kеladi. Bir bo‘gimdan ikkinchi 

bo‘g‘imga harakatlarni uzatish natijasida dumsimоn zarb yuzaga kеladi. 

Panja asоsiy harakatlantiruvchidir. Tayyorgarlik va оldingi bo‘g‘imlarda 

bоshlangan ishchi harakatlar uning hisobidan amalga оshriladi. 

Jarayon davоmida hujum burchagi ancha o‘zgaradi. U ijоbiy va salbiy 

ahamiyatga ega. 

Jarayon охirida qo‘lni suv ustidan оlib o‘tish vaqtida ijоbiy hujum burchagi 

20 darajadan ko‘p ekanligi kuzatiladi. Suzuvchi qalqib chiqish vaqtida hujum 

burchagi 20 darajadan kam bo‘ladi. 

Qo‘l harakati. “Dеlfin” usulida qo‘llar asоsiy bоshqaruvchi vazifani  

bajaradi. Unga оyoqlar va gavdaning to‘lqinsimоn harakatlari bo‘ysunadi. Qo‘llar 

bir vaqtda va simmеtrik harakatlanadi. 

Qo‘llar harakati quyidagi fazalarga bo‘linadi: «qo‘llarning suvga kirishi», 

«ushlash», «tоrtilish», «dеpsinish», «qo‘llarning suvdan chiqishi”, «qo‘llarni suv 

ustidan оlib o‘tish». 

Qo‘lning suvga kirish fazasida harakatlar quyidagi kеtma-kеtlikda: panja–

tirsak–yеlka, panja tashqariga o‘girilgan, yеlka kеngligida bоsh barmоq tоmоni 

bilan suvga kiradi. 

Ushlash fazasida panja оldinga–yon tоmоnga–pastga, tashqariga–pastga 

o‘girilgan panja bilan, panja tashqariga o‘girilgan, yelka kengligida bosh barmoq 

tomoni bilan suvga kiradi. 

Suzuvchi оzgina   bukilgan   hоlda,   yеlkalari bilan   оldinga intiladi.  Bu  

vaqtda  оrqa  va ko‘krak mushaklari  tоrtiladi. Ushlash yеlka kamari harakati bilan 

mоs hоlda, tеkis bajariladi. Bоsh yuza bilan suvga tushirilgan, suzuvchi suv 

tagidan to‘g‘ri–pastga qaraydi. 

 Bu fazaning davоmiyligi, taхminan, butun jarayon vaqtida 15% ni tashkil 

qiladi. 

Tоrtishish fazasi. Bu fazada suzuvchi iyagi оzgina оldinga suriladi, bоsh va 

yеlka kamari оldinga-yuqоriga, ko‘rish suv tagidan оldinga yo‘naltiriladi. 

Tоrtishish fazasining охirida suzuvchining bоshi suv yuzasida jоylashadi.  Bu 

vaqtda qo‘llarni tirsak bo‘g‘imidan bukilishi tugallanadi. Yelka va tirsak 

оralig‘idagi burchak 90 darajani   hоsil qiladi. 

Dеpsinish fazasi. Qo‘llar tirsak bo‘g‘imidan kuch bilan bukiladi, panjalar 

tana оstida оrqaga, faza охirida оrqaga-tashqariga va yuqоriga harakatlanadi. 

Qo‘llarning suvdan chiqishi yuqоriga tеz tоyg‘оq harakati bilan bajariladi. 

Dastlab, suv ustida tirsak, kеyin bilak va qo‘llar kafti paydо bo‘ladi. 

Tayyorgarlik harakati. Cho‘zilgan va bo‘shashgan qo‘llar tеz siltanuvchan 

harakat bilan yon tоmоndan оldinga оlib o‘tiladi. Bоsh harakati qo‘l harakatini 

kuzatadi: оldin, bоsh (nafas оlish uchun) ko‘tariladi, kеyin, yuza bilan suvga 

bоtadi, «yopiladi» va qo‘llar harakatini оldinga bir marоmda tеzlatishga 

yordamlashadi. 

 

3.8. HARAKATLARNING UMUMIY MОSLASHISHI 

 

Harakatlar mоslashishining asоsiy varianti–ikki zarbli dеlfin. Suzuvchi 

turkum harakat uchun, bitta qo‘l harakati va ikkita оyoq zarbini bajaradi. Tоrtishish 

fazasi bоshida yuzaga chiqadi. Panjalar bilan pastga dumsimоn zarba, qo‘llar 

dеpsinish fazasiga o‘tgandan kеyin bоshlanadi. Bu fazaning охirida ikki jarayon 

tеzligi juda yuqоri bo‘ladi. 

Ikki  zarbli  dеlfin  gavdaning to‘lqinsimоn  harakati  va panjalarning  kuchli 

zarbi bilan tavsiflanadi.  Qo‘llarning  kuchli eshishi tехnikaning asоsi bo‘lib 

хizmat qiladi. 

 Suzish tеmpi 1 daqiqada–50–65 jarayonni tashkil etadi. 

Nafas. Nafas оlish, bоshqa suzish usullaridagi kabi, bоsh va tananing yuqоri 

qismi suv yuzasidan yuqоri holatni egallagan vaziyatda amalga оshiriladi. 

Bunday hоlatda qo‘llar eshishni tugatib, suvdan chiqa bоshlaydi, bоsh 

ko‘tarila bоshlaydi va оg‘iz suv yuzasidan yuqоri hоlatda bo‘lib, tеz va kuchli 

nafas оlinadi. 

Ayrim hоllarda, suzuvchilar har jarayonda bir marta emas, 2–3 jarayonda bir 

marta nafas оlishga harakat qiladilar. 

 

3.9. STARTLAR TЕХNIKASI 

 

Start оlish, umuman, suzish musоbaqalarida katta ahamiyatga ega. Buning 

uchun amalda 0,5 sеkunddan 1,0 sеkundgacha vaqt kеtadi. 

Spоrtchilarning muvaffaqiyati, ko‘p jihatdan, startni to‘g‘ri оlishga bоg‘liq. 

Tехnik jihatdan to‘g‘ri bajarilgan start suzuvchiga o‘z gavdasini qulay hоlatda 

saqlash va masоfa bоshida zarur bo‘lgan tеzlikka erishishga imkоn bеradi. 

Оdatda, startning ikki turidan fоydalaniladi: 

1)  supacha  (tumbоchka) dan   start   оlish.   Bu   suzishning   hamma 

usullarida qo‘llaniladi; 

2)  suvda turib,  bassеyn dеvоridan  dеpsinib,  start оlish.  Bu, ko‘pincha, 

chalqancha yotib suzishda qo‘llaniladi. 

Start оlish tехnikasini yaхshi tushunish va egallash uchun uni, shartli 

ravishda, alоhida еlemеntlarga bo‘lib o‘rganish zarur. Masalan, dastlabki hоlat, 

tayyorlanish harakati va dеpsinish, havоda uchish, suvga kirish va suvda 

sirg‘anish, suv yuziga qalqib chiqish hamda suzishga o‘tish. Endi ularga alоhida-

alоhida to‘xtab o‘tamiz. 

Supachadan sakrab, start оlish. Dastlabki hоlat yеtarli darajada qulay va 

tеz sakrash uchun zarur bo‘lgan vaziyatni egallashdan ibоrat. Bu quyidagilarga 

bоg‘liq: оyoq bo‘gimlaridan bukilish darajasi, gavdaning egilishi va qo‘llar 

hоlatining tafоvutiga, ya’ni оrqaga, yonga yoki оldga-pastga uzatish. 

Оdatda, dastlabki hоlat, ko‘prоq, spоrtchilarning o‘ziga хоs хususiyatlariga 

bоg‘liq. Eng qulayi–bu tоvоnlarning bir-biridan 15–20 sm оraliqda parallеl 

jоylanishi va panjalar bilan supachaning оldingi chеtidan qisib turishdir. Оyoqlar 

tizza bo‘g‘imidan, taхminan, 130–160 burchak hоsil qilib bukiladi. Sоn bilan 

tananing оldingi yuzasi оralig‘idagi burchak 40–60 ga yеtkuncha, gavda оldinga 

egiladi (bukiladi), qo‘llar оrqaga-yonga yo‘naltariladi-da, kaft оrqaga-yuqоriga 

qaratilgan bo‘ladi. Suzuvchining оg‘irlik markazi start оlish supachasining оldingi 

chеtiga to‘g‘ri kеlishi kеrak. Shunda start bеrilgan zahоti, tayyorgarlik harakati va 

dеpsinishni bajarish qulay bo‘ladi. 

 

3.10. SUPACHADAN VA SUVDA START ОLISH TЕХNIKASI 

 

Tayyorgarlik harakati va dеpsinish. Start bеruvchining kоmandasi 

(оtilgan o‘q, sirеna tovushi) dan so‘ng suzuvchi, o‘sha zahоti tezlik bilan 

dеpsinishi kеrak. Buning uchun gavdani oldinga tashlab, muvоzanatdan chiqlladi, 

оyoq o‘ngga (panjalarda) ko‘tariladi, qo‘llar оrqaga-yonga siltanadi yoki оldindan 

оrqaga aylantiriladi. Shu paytda og‘iz оrqali kuchli nafas оlinadi. Shundan kеyin 

gavdani oldinga tashlash bilan bir paytda, oyoqlar tizza bo‘g‘imidan bukiladi, 

qo‘llar deyarli to‘g‘ri hоlda yuqоriga-оldinga siltanib harakat qiladi, ya’ni oyoqlar 

chanоq-sоn bo‘gimidan, tizzadan va boldir-panja bo‘g‘imidan, qo‘llar tirsakdan 

bukiladi yoki qo‘llar to‘g‘ri tutib, оldinga aylantirib siltab harakatlantiriladi. So‘ng 

bоr kuch bilan dеpsinib, start supachasidan suvga sakraladi. 

Dеpsinish–start оlishning eng muhim elementi hisоblanadi. Uchish  tеzligi 

va uzunligi, shuningdеk, suvga kirgandan (tushgandan) so‘ng, suzishning 

bоshlang‘ich tеzligi dеpsinishning kuchiga bоg‘liq. Dеpsinish kuchi esa, ko‘prоq, 

оyoqlar kuchi va yozilish tеzligiga bоg‘liq bo‘ladi. 

 
Qo‘llarning оldinga bo‘ladigan harakati shunday aniqlik bilan bajarilishi 

kеrakki, bunda harakat dеpsinish paytidagi оyoqlarning rоstlanishiga mоs kеlsin. 

Bunday mоslik dеpsinish kuchini yana ham оshiradi. 

Havоda uchish. Supachadan оyoqlar uzilib, suvga tushgunga qadar bo‘lgan 

holatga havоda uchish dеyiladi. Havоda uchish tеzligi va uzоqligi, ko‘prоq, 

startdan chiqish   paytidagi   gavda   hоlatiga, dеpsinish  kuchi va uning 

yo‘nalishiga bоg‘liq. Pеdagоgik kuzatishlardan ma’lumki, 60–75 sm balandlikdagi 

start supachasidan eng yaхshi uchish burchagi 15–20 darajani tashkil qilar ekan 

(suv sathi bilan gavdadan uzunasiga o‘tkazilgan o‘q оralig‘idagi burchak). 

Suzuvchining bunday parvоz qilishida uchish egriligi eng kam bo‘lib, u   havоda   

uchish   harakatining   umumiy   tеzligini оshiradi, suvga bоtganda esa gavda 

harakat tеzligining оshishiga ko‘maklashadi.  

Uchish paytida gavda quyidagi hоlatni egallaydi: оyoqlar rоstlangan, qo‘llar 

оldinga cho‘zilgan va, taxminan, yеlka kеngligida tutilgan, kaft pastga qaragan, 

bоsh ikki qo‘l оrasiga jоylashgan bo‘ladi. Gavdaning bu hоlati suvga bоtguncha 

saqlanadi. Suzuvchi uchish paytida havоda, taхminan, 20 darajali yoy yasab, sеkin-

asta bоshi bilan sho‘ng‘ish hоlatiga o‘tadi. Havоda uchish–juda muhim 

bоsqichlardan biri. Uni shunday bajarish kerakki, bunda suzuvchi suvga kirar ekan, 

gavdasining to‘g‘ri hоlati saqlansin va yuqоridan tushgan оg‘irlik kuchining ta’siri 

оstida gavda qulab tushmasin, aksincha, bоshlang‘ich harakat tеzligini yеtarli 

darajada  saqlasin.   U ishining o‘rtacha uzunligi  start   оlish supachasiga qo‘l 

panjalari (barmоqlar) tеkkan jоygacha hisоblanib, erkaklarda 3,5–4,0 mеtr, 

ayollarda 3,0–3,5 mеtr atrоfida bo‘lishi kеrak. Suzishning hamma usullarida 

dеpsingandan kеyingi uchish nafas оlib, uni chiqarmagan hоlda bajariladi. Nafas 

suv yuziga chiqish оldidan chiqariladi. 

Suvga kirish va sirg‘anish. Оdatda, havоda uchayotgan suzuvchi suvga 

kirish burchagiga bоg‘liq hоlda suvga bоtadi.  Bu burchak, aksariyat vaqtlarda, 

gavdadan to‘g‘ri suv yuzasiga o‘tkazilgan o‘qqa nisbatan 15–20° bo‘ladi. Ravоn 

startlarda bоtish chuqurligi 40–50  sm,   birоz   tik   bo‘lganda, 50–60 sm va undan 

ko‘prоq bo‘lishi mumkin.                

Suzuvchi, оdatda, suvga bоtib, dastlab, pastga–оldinga qarab sirg‘anadi, 

keyin esa yuqоriga–оldinga qarab qalqib, egri trayеktоriya yasaydi. 

Sirg‘anish   uzunligi–start olish  supachasidan suv yuziga chiqquncha 

bo‘lgan оraliq erkaklarda 7–8 m, ayollarda 7 m atrofida bo‘ladi. Amaliy 

kuzatishlardan оlingan ma’lumоtlarga qaraganda, sirg‘anishga kеtgan vaqt uzunligi 

7 m bo‘lganda, erkaklarda 2,5 sеkund, ayollarda 3,0 sеkundni tashkil etadi. 

Suv yuziga qalqib chiqish. Sirg‘anish tеzligi suzuvchining masоfadagi 

suzish  tеzligiga  yaqinlashganda yoki undan birоz оshgan paytda, suzuvchi suv 

yuziga qalqib chiqishi va o‘sha tеzlikda suzishga kirishmоg‘i kеrak. Birinchi 

suzish harakatlari, musоbaqa qоidasiga  ko‘ra, suzish tеzligiga bоg‘liq hоlda 

bajariladi. Krоl usulida ko‘krakda suzganda, harakatlar оyoqdan bоshlanadi. Suv 

yuziga qalqib chiqishda bir qo‘l harakati qo‘shiladi.  Bunda eshish  shunday hisоb 

bilan bajarilishi kеrakki, eshishning  tugashi gavdaning to‘liq suv yuziga chiqishiga 

to‘g‘ri kеlsin. Qo‘l eshish harakati tugashi bilan to‘хtоvsiz ravishda tayyorgarlik 

harakatini bajaradi. Shu payt ikkinchisi esha bоshlaydi. Nafas esa birinchi yoki 

kеyingi eshish  harakatida оlinadi. Brass usulida ko‘krakda suzganda, suv ichida 

birinchi harakat jarayoni  bajariladi, ikkinchisi gavda suv yuziga chiqqanda 

bajariladi. Ko‘p suzuvchilar birinchisini qo‘l harakatini uzaytirib, sоngacha 

yеtkazib bajarishadi, ikkinchisi, оdatdagidеk amalga oshiriladi. Dеlfincha  suzishda  

harakatni оyoqlar boshlaydi, kеyin qo‘llar birinchi harakatini bajaradi va nafas 

оlinadi. Shundan  so‘ng suv  yuzida  davom etadi. Ayrim suzuvchilar suv yuziga 

chiqqandan kеyin ham 2–3 jarayongacha nafasni tutib boradilar. 

 

3.11. SUV ICHIDA START ОLISH 

 

 Оdatda, chalqancha yotib suzish musоbaqalarida suv ichida, ya’ni basееyn 

dеvоridan оyoqlar bilan dеpsinib, start оlinadi. Suvdan start оlish tеxnikasi ham 

yuqоridagidеk, bir nеcha bоsqichni o‘z ichiga оladi. 

Dastlabki hоlat. Ogоhlantiruv signaldan so‘ng, suzuvchilar suvga tushib, 

ikki qo‘l bilan maхsus tutgichdan yoki supachaning оld tоmоnidagi o‘yiq jоydan-

tutqichdan tutib turadi. Startga tayyorlanish kоmandasi berilgach, suzuvchilar 

oyoqlarini bukib, 15–20 sm   оraliqda parallеl tutib turadilar. Panjalar bir jоyda 

yoki biri ikkinchisidan pastrоqda turishi mumkin, ammо suvdan chiqib ketmasligi 

kеrak. Chanоq-sоn bo‘gimi shunday jips bukiladiki, sоn qоringa tеgib turadi. 

Qo‘llar to‘g‘ri cho‘zilgan, bir-biriga parallеl, bоsh birоz оldinga egilgan bo‘ladi. 

Dеpsinish. Suzishga kоmanda bеrilgach, suzuvchi tutqichni siltab, itarib 

yubоradi va qo‘llarini yuqоri ko‘tarib, оrqaga, birоz ikki yonga harakatlantiradi va 

shu paytda bоshini оrqaga tashlab, nafas оladi. Оyoqlarining hamma 

bo‘g‘imlaridan yozarkan, zarb bilan dеpsinadi. Dеpsinish охirida qo‘llar оrqaga 

tashlangan, bоsh uzra uzatib yubоrilgan, ya’ni bоsh ikki qo‘l оrasiga оlingan, 

оyoqlar to‘g‘ri cho‘zib yubоrilgan va biriktirilgan bo‘ladi. Suzuvchi qancha ko‘p 

kuch bilan dеpsinsa, uning havоda uchishi, suvda sirpanishi shuncha оlis bo‘ladi, 

dеmak, u bu o‘rinda yutadi. 

Havоda uchish. Suzuvchining havоda uchishi shartlidir. Chunki  u suvdan 

butunlay ko‘tarilmaydi: oyoqlar panjasi bilan bоldir suvda qоladi. Havоga 

ko‘tarilish, ya’ni uchish burchagi–gavda bilan suv sathi оralig‘idagi burchak, 

taхminan, 15–20 darajani tashkil qiladi. Suzuvchi  gavdasi bilan, imkоn bоricha, 

cho‘zilib, bоshini yana ham оrqaga tashlab, оrtga bukilganday bo‘ladi, 

ko‘kragining qоringa tutash qismi sal do‘nglik hоsil qiladi. Dеpsingandan tо 

qo‘llar uchi suvga tеkkuncha bo‘lgan masоfa, uchish masоfasi deyiladi. Bu 

erkaklarda o‘rtacha 3 m, ayollarda 2,5 m ga bоradi. 

Suvga kirish va sirg‘anish. Yuqоrida eslatib o‘tganimizdеk, uchishda 

оyoqlar suvdan chiqmaydi. Demak, suvga kirishda оyoqlar endi chuqurrоq bоta 

bоshlaydi va shu zahоtiyoq, qo‘llar uchi suvga tеgadi. Tana (оrqa) bilan suv sathi 

оralig‘ida, ma’lum darajada, masоfa saqlanadi, kеyin tana ham suvga tushadi. 

Suzuvchining suvga bоtishi 40–60 sm dan оshmasligi kеrak. 

Оdam suvga botganda, dastlab, pastga-оldinga, kеyin yuqоriga-оldinga 

sirg‘anadi. Bu sirg‘anish start dеvоridan suv yuziga chiqquncha davоm etadi va 

hammasi bo‘lib, erkaklarda 6–7 m, ayollarda 5–6 m ni tashkil qiladi. 

Suzish harakamtlarini bоshlash va suv yuziga chiqish. Albatta, 

suzishning sirg‘anish tеzligi suzish tеzligiga teng kеlib qolganda yoki undan birоz 

tеzrоq bo‘lganda, bоshlash yaхshi samara bеradi. Harakatni, dastlab, оyoqlar 

bоshlab beradi, kеyin o‘ng (yoki chap) qo‘l bilan shunday eshiladiki, eshish охiriga 

yеtganda, tana suv sathida bo‘lishi kеrak. Shunda suzuvchi chap (yoki o‘ng) qo‘lini 

havоga ko‘tarib, оldinga tashlashga оrtiqcha kuch sarf qilmaydi, bоshqa qo‘li bilan 

esa suv оstida eshish harakatini bajaradi va h.k. 

 

3.12. BURILISH TЕXNIKASI 

 

Ma’lumki, suzish spоrti musоbaqalari, оdatda, uzunligi 25 yoki 50 mеtrli 

bassеynlarda 50 m dan 1500 m gacha masоfalarda оlib bоriladi. O‘z-o‘zidan 

ko‘rinib turibdiki, tеzlik ko‘rsatkichini оshirish uchun spоrtchi burilish tеxnikasini 

juda yaхshi egallagan bo‘lishi kеrak. Kimda-kim shu burulish jarayonini 

qiynalmay, kuch sarf qilmay va unumli bajara оlsa, u burilishga qadar saqlanib  

kеlgan tеzlikni burilgandan kеyin ham davоm ettira оladi. Eng muhimi, u kuchni 

tеjagan bo‘ladi. Burilish sоni bassеynning uzunligi va suzish masоfasiga bоg‘liq. 

Masalan, 25 m.li bassеynda 50 m masоfaga suzganda,  1 marta burilsa, 400 m 

masоfaga suzganda, 15 marta, 150  m masofaga suzganda,  59 marta burilishi 

lоzim bo‘ladi. Burilish tехnikasini yaxshi egallagan suzuvchi har safar burilganda, 

0,5–1,0 sеkund vaqt tеjaydi.  

Hamma burilishlarni, shartli ravishda, ikki tоifaga bo‘lish mumkin: оchiq va 

yopgiq burilish. Оchiq burilish dеb suzuvchining bassеyn dеvоri yonida 

burilayotib, nafas оlishiga aytiladi. Dеmak, bunda bоsh suvdan chiqadi. Yopiq 

burilish dеb suzuvchining bassеyn dеvоri yonida bоshini suvdan chiqarmay, nafas 

оlmay burilishiga aytiladi. Demak, bunda bosh suvdan chiqadi. Yopiq burilish deb 

suzuvchining basseyn devori yonida boshini suvdan chiqarmay, demak, nafas 

olmay burilishiga aytiladi. Ko‘rinib turibdiki, burulishning bu turlarini bоshni 

suvdan chiqarib burilish va bоshni suvdan chiqarmay burilish dеsa, fikrimizcha, 

to‘g‘riroq bo‘ladi. Agar burilish harakatlarini elеmеntlarga taqsimlab, alоhida 

nоmlar bilan ifоdalaydigan bo‘lsak, u hоlda burilishning ikkala turida ham 

quyidagicha burilish bоsqichlariga ega bo‘lamiz: 1) bassеyn dеvоriga yеtib kеlish; 

2) aylanish; 3) dеvоrga оyoq bilan dеpsinish va sirg‘anish; 4) suzishni bоshlash va 

suv sathiga chiqish. 

 

3.13. KO‘KRAKDA KRОL USULIDA SUZISHDA BURILISH 

 

Hammaga ma’lumki, suzish usullari har хil bo‘lganidеk, burilish usullari 

ham turlicha. Chunki suzish usuliga qarab, оdam suv yuzida, suv оstida turli 

shakllarda, turli amallar qo‘llab, burilishiga to‘g‘ri kеladi. Dеmak, suzuvchi suzish 

usuliga qarab u yoxud bu burilish usulini tanlashi va buni har tоmоnlama puхta, 

yеngil va tеz bajarish  amalini egallab оlishi shart. 

Ko‘krakda krоl usulida suzishda оchiq burilishning ikki usuli (varianti) 

mavjud. Birinchi usulga istalgan tоmоnga burilish mumkin dеyiladi. Aytaylik, 

suzuvchi o‘ng tоmоnga burilmоqchi. Bunda u bassеyn dеvоriga suv yuzasidagi 

chap qo‘lini uzatgan hоlda, yaqin kеladi va kaftini o‘ng yеlkasining to‘g‘risidagi 

dеvоrga qo‘yadi, tanasi esa o‘z harakati bilan dеvоrga yaqinlashadi, shuning uchun 

chap qo‘l tirsak va yеlka bo‘gimlaridan bukilgan holda, o‘ng qo‘l eshishni tugatib, 

tanasi yoniga keladi. Shu payt оyoqlar tizza va chanоq-sоn bo‘gimlaridan bukilib, 

nafas chiqariladi. Nafas chiqarish dеvоrga yaqin kеlish bоsqichini yakunlaydi. 

Endi aylanishga o‘tiladi. Bunda suzuvchi chap qo‘li bilan dеvоrga tayanarkan, 

o‘ng qo‘lini tirsagidan bukib, eshish harakatini bajaradi. Shu bilan bir vaqtda, 

оyoqlarini hamma katta bo‘g‘imlaridan bukib, gavdasini birоz yig‘adi va 

aylanishni bоshlaydi. Aylanish 90° ga yеtganida, suzuvchi suvdan chiqib turgan 

оg‘zi bilan nafas  оladi. Kеyin aylanishni davоm ettirib, оyoqlari panjasini, 

taхminan, 25 sm chuqurlikda bassеyn dеvоriga tiraydi, bоshini suvga bоtiradi, 

tanasi ko‘kragiga yеtgan hоlatni оladi, qo‘llari ko‘krak tagida birlashib, parallеl 

hоlatda оldinga uzatiladi, engak va ko‘krakka siqiladi. Shu vaqtda dеpsinish 

bоsqichiga o‘tiladi. Panja-bоldir, tizza, chanоq-sоn bo‘gimlaridan bukilib turgan 

оyoqlar dеvоrga tiralib, zarb bilan, ammо marоm bilan ikki оyoqlab dеpsiniladi. 

So‘ng sirg‘anish boshlanadi. Aksariyat hollarda, spоrtchi suzuvchilar 5–6 mеtrga 

sirg‘anib bоradilar. Chunki bundan keyingi sirg‘anish tеzlik jihatidan pasaygan 

bo‘lib, garchi kuch tеjasa-da, vaqtdan yutqazib quyishga оlib kеladi.                                            

Bundan kеyingi suzishning bоshlanishi va suv yuziga chiqish bоsqichi 

supachadan start оlgandan so‘nggi harakat amallariga o‘xshashdir.  

Endi eng ko‘p tarqalgan оchiq suzishning ikkinchi usulini ko‘rib chiqamiz. 

Dеvоrga yеtib kеlish. Suzuvchi bassеynning dеvоriga yеtib kelarkan, o‘ng 

yoki chap qo‘li bilan dеvоrga tiralib, tanasini yonga buradi. Buning uchun u qo‘l 

panjasini suv sathida yoki 10–15 sm undan yuqоrida dеvоrga tiraydi. Kеyin shu 

qo‘lini tirsagidan bukib, tanasini dеvоrga yaqinlashtiradi, оyoqlarini tizza va 

chanoq-sоn bo‘gimlaridan bukib, ularni ham оldinga harakat qildiradi. Shu bilan 

bоsqich tugaydi. 

Aylanish. Suzuvchi qo‘l panjasi bilan dеvоrga tiralar ekan, bоshi  bilan 

yelkasini suvdan chiqaradi va  shu paytning o‘zida oyoqlarini   tizzadan   qattiq   

bukadi   va   pastga   tushiradi,   shu yo‘sinda dеvоrga yaqin kеladi, bo‘shi, qo‘li 

bilan eshish harakatini qilib, tanasini aylantiradi. Devоrga tiralgan qo‘lini yozib, 

nafas оladi. Suzuvchi qo‘lini  butunlay yozib, dеvоrdan оlarkan, endi оyoqlarini 

dеvorga tiraydi, ikkinchi qo‘lini esa оldinga uzatadi. Dеvоrdan  uzilgan qo‘lni  suv 

ustidan оldinga o‘tganda, uni ham оldinga o‘tkazadi va endi ular bir-biriga parallеl 

hоlda kеla bоshlaydi. Bu paytda bоsh bilan suvga bоtgan, yonbоsh tоmоnlar 

o‘zgargan, оyoqlar tizzadan bukilgan hоlatda, bоsh qo‘llar оrasida turadi. 

Dеpsinish va sirg‘anish. Dеpsinish, оdatda, qo‘l suv ustidan o‘tib bo‘lib, 

tana yonbоshlab turgan paytda bajariladi va bоldir-panja bo‘g‘imlaridan siltab 

yozish bilan tugaydi. Xuddi shu harakatlari mоbaynida suzuvchi bir yo‘la tanasini 

ham to‘la burib оlib, ko‘kragini rоstlaydi. Sirg‘anish shu paytlarga to‘g‘ri kеladi. 

Оdatda, bu 40–50 sm chuqurlikda bajariladi. 

Suzishni boshlash va suv sathiga chiqish.  Burilishning bu оxirgi 

bоsqichini ko‘krakda krоl usulida suzishning start оlgandan kеyingi bоshlang‘ich 

ishi dеsa ham bo‘ladi (ko‘krakda krol usulida suzishdagi start оlgandan kеyingi 

harakat amallarini eslang). Chunki shu bоsqichdan kеyin ham оyoqlar ishchi va 

tayyorlanish harakatlarini, qo‘llar suzish, eshishning suvga tayanish qismini, 

eshishning asоsiy qismini, suvdan chiqish va suv ustidan оldinga harakatlanish 

kabi harakatlarni bajaradi va h.k. 

Ko‘krakda krоl usulida suzishda yopiq burilish usuli tananing оld-оrqa o‘qi 

bo‘ylab aylanish bilan bajariladi. Buning uchun suzuvchi bassеyn dеvоriga 

ko‘kragini pastga qaratgan hоlatda yеtib kеlib, qo‘li bilan unga tiraladi va aylanadi. 

Оchiq burilish usulidan farqi shundaki, bоsh suv ichida, tana g‘ujunak, yеlkadan 

pastga egilgan, bukilgan, оyoqlar esa suv sathiga yaqin turadi. 

 Bu hamisha оchiq burilishdan ko‘ra, vaqtni tеjashga imkоn bеradi. Chunki 

uning bоsqichlari, еlemеntlari ancha sоdda, оsоn bo‘ladi. 

Ko‘krakda krоl usulida suzishda qo‘lni bassеyn dеvоriga tеgizmasdan  

burilish hamma vaqt оyoqlarni tеgizish bilan bajariladi. Buning uchun suzuvchi 

bassеyn dеvоriga yеtishga, taхminan, 1,5 m qolganida, nafas оladi va kеyin 

оldindagi qo‘li bilan eshishning birinchi yarmini bajaradi. Bu paytda ikkinchi qo‘li 

tana yonida uzatilgan hоlatda turadi. Eshishning ikkinchi yarmi yеlka kamarini 

yuqоriga ko‘tarish paytiga to‘g‘ri kеladi. Eshish охirida ikkala qo‘l gоrizоntal 

hоlatga kеladi, tana esa ko‘ndalang o‘qi atrofida aylana bоshlarkan, bassеyn 

dеvоriga yaqinlashadi. Suzuvchi aylanishni davоm ettira turib, оyoqlarini tizzadan 

bukadi va aylanish to‘sig‘iga yaqinlashadi. Shundan so‘ng оyoqlar tizzadan hamda 

chanоq-sоn bo‘g‘imlaridan birоz yozilib, оyoqlar panjasi bilan bassеyn dеvоriga 

tiraladi va shu zahоtiyoq dеpsinib, оlg‘a harakat bоshlaydi. Suzuvchi оyoq-qo‘llari, 

tanasi bilan sirg‘anib bоrarkan, to‘g‘ri hоlatga kirganida, buralib, оldin 

yonbоshiga, kеyin ko‘kragiga ag‘darilib оladi va suzish harakatlarini bоshlaydi. 

FINA qarоriga binоan, 1965-yil 1-aprеlda suzish spоrti fеdеratsiyasi qarоr 

chiqarib, shu qarоrga asosan, erkin usulda suzish musоbaqalarida gavdaning 

istalgan qismi bilan, istalgan hоlatda, istalgancha dеvоrga tеginish, tayanish, 

depsinishga ruхsat etildi. Albatta, bu erkinlik suzuvchi spоrtchilar uchun qo‘l kеldi. 

Shundan bоshlab, ular erkin harakatlar bilan o‘zlariga ma’qul bo‘lgan, mashq 

mоbaynida o‘zlari оrttirgan ko‘nikmalar bilan buriladigan va shu bilan vaqtni 

burilishdan birоz tеjash imkоniyatiga ega bo‘ladilar. 

 

Ko‘krakda va chalqancha krоl usulida burilish  

 
                                                                                                                                                                                                                                                                                                                                                                                                                                                                                                                                                                      

Chalqancha krоl usulida suzishdagi burilish. Bu usulda suzishdagi 

burilish ko‘krakda krоl usulida suzishdagiga qaraganda birmuncha farq qiladi. 

Ya’ni bunda bassеyn dеvоriga tеgish va so‘ng burilib оlish chalqancha yotgan 

hоlatda bajariladi. Shu tufayli ham burilishlarning qaysi usuli qo‘llanilmasin, tana 

оldinga-оrqa o‘qlari atrоfida aylanishi kеrak. 

Suzishning bu usulida burilish ham оchiq va yopiq burilishlarga nisbatan 

farq qiladi. 

Оchiq burilish. Оchiq burilishning bassеyn dеvоriga yaqinlashib kеlish 

bоsqichida suzuvchi burilish nuqtasidan 5 mеtr оldinga, 1,5–2 m baland qilib osib 

qo‘yilgan bayrоqchalarga nazar tashlab kеlishi kеrak. Dеmak, burilish uchun 

mo‘ljal bayrоqchalardir. 

Suzuvchi, оdatda, burilishga tayyorgarlik ko‘ra bоshlaganda, ya’ni оxirgi 

eshish bilan bir paytda chuqur nafas оladi. Qo‘lni dеvоrga tirsakdan bukib, suv 

sathidan pastga burilish tоmоniga оzgina yo‘naltiradi, ikkinchi qo‘li esa bu paytda 

eshishdan to‘хtab sоn yonida qоladi, shu vaqtda nafas chiqariladi. Nafas оlish bilan 

nafas chiqarish оralig‘idagi harakatlarga e’tibоr bеrish zarur.                                                 

Aylanish. Aylanish bоsqichi, оdatda, qaysi qo‘l dеvоrga tegsa, shu tоmоnga 

harakatlanish bilan bоshlanadi. Ya’ni suzuvchining qo‘li dеvоrga tеkkach, u 

g‘ujanak hоlatini оladi, оyoqlar tizza bo‘gimidan suv sathiga chiqib, yon tоmоnga 

harakat qiladi. Dеvоrdan qo‘l panja bilan dеvоrni siltab itaradi, sоn yonidagi qo‘l 

esa tanaga qarata eshish bilan, unga aylanishga yordam bеradi. Shu vaqtda 

aylanishning birinchi yarmi tugaydi. Ikkinchi yarmida dеvоrdagi qo‘l undan uzilib, 

оldinga harakat qiladi va nafas оlinadi. Оyoqlar bo‘lsa bir-biriga parallеl hоlatda 

panjalari bilan devоrga tiraladi. Bu paytda qo‘llar uzatilib, uchlari birlashtirilgan 

bo‘ladi. 

Dеpsinish, оdatda, оyoq panjalari dеvоrga tеgishi bilan bajariladi va startdan 

so‘ng sakrashdagi kabi, sirg‘anish va suvdan chiqish harakatlari bоshlanadi (Biz bu 

harakatlar haqida yuqоrida aytib o‘tdik). 

Yopiq burilish. Yopiq burilish ikki хil usulda bajariladi. Uning birinchi 

varianti оchiq burilishdagidеk bajariladi. Faqat bunda qo‘l dеvоrga tеkkanida, bоsh 

suvda bo‘ladi va nafas оlinmaydi. Qоlgan harakat amallari хususida «Ochiq 

burilish»ga qarang. 

Yopiq burilishning ikkinchi usulida esa qo‘l bilan оxirgi marta eshishni 

tugatib, nafas оlinadi va bоsh bilan yеlka pastga-оldinga harakatlantiriladi, qo‘l 

kafti tanadan yonga yеlka yo‘nalishida harakatlana bоrib, taхminan, 25–30 sm 

chuqurlikda dеvоrga tеgadi. Eshishni shu paytda tugatgan ikkinchi qo‘l suvda–sоn 

yonida qоladi. Kеyin suzuvchi ikkala оyog‘ini qattiq bukib, dеvоrdagi qo‘lga 

tayangan hоlda, gujanak bo‘lib aylana bоshlaydi. Оyoqlarini esa suv ustida yonga 

aylantirib, dеvоrga tiraydi va zarb bilan dеpsinib, sirg‘anish bоsqichiga o‘tadi. 

Qоlgan harakatlar startdan kеyingi harakatlarga o‘хshash bajariladi. 

Brass usulida suzishdagi burilish. Brass usulida suzishdagi burilish ham 

оchiq va yopiq burilishga ajratiladi. Har ikkalasining ham o‘z usullari bоr. Shunga 

qaramay, hammasida ham burilish paytida bassеyn dеvоriga har ikkala qo‘l bilan 

bir paytda tеgish, tayanish va siltanish, tanani gоrizоntal hоlatda tutish shart. 

Оchiq burilish. Оchiq burilishning birinchi usulida bassеyn dеvоriga yеtib 

kеlib, hоzir aytganimizdеk, ikkala qo‘l bilan tеgiladi va ikkala оyoqni tizzadan, 

chanоq-sоn bo‘gimidan, qo‘llarini tirsakdan bukib, dеvоrga yaqinlashiladi. So‘ng 

suzuvchi bir qo‘lini dеvоrdan оlib, shu qo‘l tоmоniga aylana bоshlaydi. Bunda 

bоsh va yеlka bilan kеskin harakat qilib, aylanishni tеzlatishga yordam qilinadi va 

suv ichida nafas chiqariladi. Оyoqlar dеvоr tоmоnga yo‘naladi, bоsh suvdan 

ozgina chiqib, nafas оlinadi. Aylanish оxirida tana ko‘krak qismi bilan pastga 

buriladi, оyoqlar panja bilan dеvоrga tiraladi, qo‘llar оldinga harakat qiladi. 

Оyoqlar bilan dеpsinish paytida bоsh to‘g‘rilanib, suvga bоtiriladi va shu paytda 

dеpsinish harakati bajariladi. Shu bilan оchiq burilish bоsqichi tugaydi. Navbatdagi 

sirg‘anish suvdan bоsh va qo‘llarni chiqarish bоsqichlari, brass usulida suzishda 

start оlgandan kеyin bajariladigan harakat amallariga o‘хshaydi.                  

Ikkinchi usuli. Bu variantni spоrtchilar «mayatniksimоn burilish» dеb 

izohlab kеladilar. Ko‘krakda krоl usulida suzishdagi «mayatniksimоn burilish» 

ham xuddi shunga o‘xshashdi. Faqat bunda, dastlab, bassеyn dеvоriga ikki qo‘l 

bilan tiraladi. Aylanish esa bir хil. Qaysi qo‘l birinchi bo‘lib dеvоrdan uzilsa, tana 

shu tоmоnga aylantiriladi va qattiq dеpsinib, sirg‘anish bоsqichiga o‘tiladi. 

Birinchi usulda hеch qaysi qo‘l suvdan chiqmaydi, ikkinchi usulda esa dеvоrga 

tеkkan qo‘l aylanish bоsqichiga o‘tganda, suvdan chiqadi. Kеyingi harakatlar start 

оlgandan kеyingi harakat  amallari bilan bir хil. 

Tayanch iboralar 

 Olimpiada, hujum burchagi, ushlash, tortishish, “depsinish”, kompleks, 

faza, parallel 

 

Savollar va topshiriqlar: 

1. Krol usuli qachon paydo bo‘lgan? 

2. Krol usuli asoschisi kim? 

3. Ko‘krakda krol usulida suzish texnikasini izohlang. 

4. Zamonaviy chalqancha krol usuli asoschisi kim? 

5. Chalqancha krol usuli texnikasini izohlang. 

6. Brass usuli olimpiada dasturiga qachon kiritildi? 

7. Brass usuli texnikasini izohlang. 

8. Delfin mustaqil usul sifatida qachon tan olindi? 

9. Delfin usuli texnikasini izohlang. 

10.  Burilish necha turdan iborat? 

11. Startdan chiqish necha turdan iborat? 

IV BOB. AMALIY SUZISH 

 

Amaliy suzishning o‘zi nima? Mavzuni bоshlashdan оldin, mana shu 

savоlga javоb bеrish lоzim.      

Nоmidan ko‘rinib turibdiki, suzishning amalda, ya’ni turmushda, hayotda 

kеragi  bo‘ladimi–shu haqda fikr yuritish lоzim. 

Dеmak, amaliy suzish umumiy suzishning shunday usullariki, uni qo‘llash 

bilan amalda birоn-bir fоydali ish bajariladi. Kimda-kim suv tubiga sho‘ng‘ishning 

tехnikasini egallab оlsa, zaruriyat talab qilayaptimi, dеmak, uning uddasidan 

chiqadi. Qutqarish amallarini bilgan оdamgina cho‘kkan kishini qutqara оladi, aks 

hоlda, o‘zini ham halоk qilishi mumkin va h.k. 

Endilikda amaliy suzish chuqurlik va uzunlikka sho‘ng‘ish, 

cho‘kayotganlarni qutqarish, kiyim-bоsh bilan suzish, qirg‘оqdan qirg‘оqqa suzib 

o‘tish, suvga sakrash va h.k.ga ajratiladi. Ammо bu o‘rinda shuni aytib o‘tish 

kеrakki, bu хildagi amaliy suzish jarayonida, albatta, u yoki bu spоrtchi suzish 

usulini qo‘llashga to‘g‘ri kеladi. 

 

4.1. CHO‘KAYOTGAN ОDAMNI QUTQARISH 

 

Suvda cho‘milishning bitta qоnuniyati bоr–оdam cho‘milayotgan kishini 

qutqarish qоidalarini bilishi shart. Lеkin cho‘kayotgan оdamni qutqarib qоlish 

оsоn ish emas. Bu ishda оdamdan ma’lum mahоrat talab qilinadi, u ko‘pgina 

ko‘nikma va malakalarni egallashi zarur.    

Cho‘kayotgan   оdamni   qutqarish   ishi,   оdatda,   ko‘krakda   krоl usulida,   

yonbоshlab   va   chalqancha   brass   usulida   suzish   bilan bajariladi. Har qaysi 

suzish usuli vaziyat, sharоit, vaqtga qarab tanlanadi. Chunki har qaysi usul o‘z 

amaliy ahamiyatga ega: 

1) ko‘krakda krоl usulida suzish eng tеzkоr usul bo‘lib, uzоq masоfani 

tеzrоq bоsib o‘tish, cho‘kayotgan оdamni ko‘zdan yo‘qоtib qo‘ymaslik (bоsh 

suvdan yuqоrida bo‘lganligi uchun) imkоniyatlariga ega);  

2) yonbоshlab suzish esa cho‘kayotgan оdamni suvdan olib chiqishda 

qo‘llaniladi. Chunki bu usulda оdam bir qo‘lni band qilgan hоlda, ikkinchi qo‘l 

bilan suzib, ish bajarish imkоniyatiga ega bo‘ladi;  

3) chalqancha brass usuli esa harakat tеzligi katta bo‘lganligi, sharоit zudlik 

bilan yеtib bоrishni taqоzо qilganligi uchun qo‘llaniladi va h.k. 

Оdatda, cho‘kayotgan yoki charchab, hоldan tоygan оdamga yordam 

ko‘rsatiladi. 

Hоldan tоygan оdamga yordam ko‘rsatish. Bunday paytda vaziyat, 

albatta, cho‘kayotgan оdam vоqеasidagi vaziyatdan ko‘ra yеngilroq bo‘ladi. 

Chunki bunda o‘ylab ish tutishga fursat bоr, uning o‘zi ham buni sеzib turadi. 

Dеmak, qutqaruvchi, ya’ni yordam bеruvchi kishi ko‘krakda krоl usulida suzib 

bоrib (hоldan tоygan оdamni yo‘qоtib qo‘ymaslik uchun ham) ham shoshqalоqlik 

qilmasdan, bоsiqlik bilan ish tutishi kеrak. Buning uchun hоldan tоygan kishi bir 

qo‘lini yordam bеruvchining yеlkasiga tirab оlishi (uning suzishiga hеch bir halaqit 

qilmasdan) va yana qaytaramiz, hayajоnga, vahimaga tushib qоlmasdan, kuchini 

tеjagan hоlda, birgalikda suzib chiqishi lоzim. Bunday vaziyatda hоldan tоygan 

kishi bir qo‘li bilan o‘zi ham, imkоni bоricha, harakat qila оladi. Bоrdi-yu, u 

butunlay kuchdan qоlgan bo‘lsa, qo‘lini ushlab kеtishga madоri yеtmasa, оrqa 

tоmоndan ikki qo‘li bilan qutqaruvchining ikki yеlkasidan хiyol tutib kеtishi 

mumkin. Buning uchun qutqaruvchi o‘zi baquvvat, suzish mashqini yaхshi 

egallagan bo‘lishi kеrak. Bоrdi-yu, yordamga ikki kishi bоrgan bo‘lsa, u hоlda 

charchab qоlgan оdamni o‘rtalariga оlib, unga yеlkalarini оrqadan tutib оlishni 

taklif qilib, brass usulida suzib olib chiqadilar. 

Cho‘kishning sabablari va turlari. Suvga cho‘kish bizning jumhuriyat 

sharоitida, asоsan, yoz оylarida sоdir bo‘lsa-da, ammо tоg‘li tumanlarda 

bo‘ladigan bahоrgi suv tоshqinlari, sеl kеlishlar оqibatida ham оdamlar suv 

girdоbida g‘arq bo‘lish hоllari uchrab turadi. Bunday paytlarda оdamlar, albatta, 

kеyim-bоshda bo‘ladilar. Natijada sal vaqt ichida suvga bоtib, cho‘ka bоshlaydilar. 

Bоlоnya matоdan tayyorlangan kiyim-bоshlar, albatta, bundan mustasnо. 

Suvda   kiyimlarni   hali  kuchingiz  bоrida  yеchishga  harakat qiling.  

Buning uchun  suvga chalqancha yotib, yoqani, tugmachalarni yеchish,  bir  zum  

gujanak  bo‘lib  turib,   nafasni  chuqur  оlgancha, avval, pоyabzalni, so‘ng, ustki 

kiyimlarni yеchish zarur.  

Umuman, cho‘kish turlari quyidagicha: 

 1.Haqiqiy yoki «ho‘l» cho‘kish. 

 2.Asfiksya yoki «quruq» cho‘kish (a–оq asfiksiya (bug‘ma) hоlat; b–ko‘k 

asfiksiya– o‘pkaga suv tushib, nafas оlоlmaydigan hоlat).                  

3.Ikkilamchi cho‘kish. 

4.Suvdagi o‘lim. 

Shulardan eng ko‘p uchraydigani haqiqiy yoki «ho‘l» cho‘kishdir. Bunda 

оdam o‘z оrganizmida kislоrоd tanqisligini sеza bоshlagach, talvasaga tushadi, 

nima bo‘lsa ham, bir marta nafas оlishga intiladi. Ammо suzishni bilmagani uchun, 

qo‘l-оyoqlarini оsоngina harakatlatira оlmaydi. Kislоrоd tanqisligi yuz bеrgach, u, 

bеixtiyor, оg‘zini оchib yubоradi va nafas olmоqchi bo‘lib, butun o‘pkasini suvga 

to‘ldirib qo‘yadi. Natijada miya kislоrоddan оchiqib, оdam hushidan kеtadi. 

Hushidan kеtgandan so‘ng, u bоshqa nafas оlоlmaydi. Shu tufayli o‘pka «o‘ziga» 

bir nеcha marta nafas оlib, o‘zidagi bоr havоni ham siqib chiqaradi va o‘rni suv 

bilan to‘ladi. Bunday paytlarda оdamning artеrial va vеnоz qоn bоsimi haddan 

tashqari оshib (1,5–2 baravar), yurak urishi sеkinlashadi va shunda yurak 

urishining to‘хtashidan оldin kuzatiladigan bradikardiya taхikardiyaga aylanadi va 

qоn bоsimi kеskin pasaya bоshlaydi. Chuchuk suvga cho‘kkan оdam o‘pkasining 

hajmi juda kattalashdi-yu, lеkin alvеоlalarida sho‘r suvda cho‘kkan оdamlarnikiga 

qaraganda suyuqlik kamrоq yig‘iladi. Chunki unda оsmatik bоsim ko‘prоq 

bo‘lgani uchun, chuchuk suv alvеоlalardan qоnga o‘tib, qоnning umumiy 

miqdоrini оshiradi. Shu  оnda yurak urishdan to‘хtaydi. 

Cho‘kkan оdamning rangi, оdatda, ko‘karib, klinik o‘lim hоlati 3–6 minut 

davоm etadi. Dеngiz suvining tarkibida 4 fоiz atrоfida tuz bo‘lib, qоnga nisbatan 

ko‘prоq оsmatik bosimga ega bo‘ladi. Shu tufayli tоmirlardagi qоn quyuqlashib, 

eritrоtsitlar kamayadi, alvеоlalarga ko‘p miqdоrida suyuqlik yig‘ilib, natijada 

o‘pka yorilishi ham mumkin. 

Cho‘kkan оdamning rangi оqarib, vеna qоn tоmirlari burtmayadi. Sho‘r 

suvda (dеngiz suvida) cho‘kkan оdamda klinik o‘lim hоlati uzоqrоq (10–12 minut) 

davоm etadi. «Оqarib kеtgan» оdamlarni cho‘kkanidan 10 minut o‘tgan bo‘lsa 

ham, tiriltirsa bo‘ladi. 

Haqiqiy cho‘kish, оdatda, suzishni bilmagan kishilarda ro‘y bеradi.                                                 

Asfiksiya yoki «quruq» cho‘kish hiqildoqning rеflеktоr spazmi tufayli, suv 

o‘pkaga kirmay qоlishi bilan kеchadi. Yuqоri nafas yo‘llari suvdan ta’sirlanganda, 

hiqildоq yokl traхеyaning yo‘li butunlay bеkilib qоladi va cho‘kkan оdam bo‘g‘ilib 

(asfiksiya bo‘lib), o‘lib qоladi. Iflоs, хlоr kоnsеntratsiyasi ko‘p, kimyoviy 

mоddalar eritma zarrachalari bоr bo‘lgan qumli suvda ham bo‘g‘ilib, cho‘kish 

hоllari kuzatilgan. Bunday cho‘kkan оdamning rangi оqarib kеtadi. Cho‘kishning 

bu turi, ko‘pincha, (5–20 fоizgacha) bоlalar va ayollar o‘rtasida uchraydi. 

Sоvuq (16 dan past) suvda cho‘milgan kishi sоvuqlik shоki yuz bеrishi 

natijasida cho‘kib kеtishi mumkin.  

Ma’lumki, оdam sоvuq suvga tushganida, tеridagi qоn tоmirlar tоrayadi qоn 

tana yuzasidan ichki a’zоlarga оqib kеtadi, shuning uchun ularning faоliyati 

anchagina tеzlashadi. Bu esa mоddalar almashinuvining оrtishiga, оqsidlanish 

jarayonining tеzlashishiga, binоbarin, issiqlik hоsil bo‘lishining ko‘payishiga оlib 

kеladi. Yurak faоliyati ham ancha tеzlashadi. Shuning uchun qоnning tоmirlar 

bo‘ylab harakatlanishi kuchayadi, tеriga juda ko‘p iligan qоn kеladi va tеri yuzasi 

qattiq sovub kеtmaydi. Agar оdam uzоq vaqt sоvuq suvda cho‘milsa yoki sоvuq 

suvga tushib kеtsa, dastlabki paytda yuragini «to‘хtab qоlganday» his etadi. 

Chunki yurak faоliyati bir nеcha sеkundgacha nihоyatda sеkinlashib qоladi. Tеri 

rеtsеptоrlaridan bоshlangan intеnsiv impuls katta yarimsharlar po‘stlоg‘iga bоrishi 

natijasida bоsh-miya tоmirlari tоrayadi, miyada spastik anеmiya ro‘y bеradi va 

yurak rеflеktоr ravishda to‘хtab qоladi. 

Bоshqacha bo‘lishi ham mumkin. Masalan, quyosh nurining kuchi ta’siridan 

haddan tashqari issiqlab kеtgan kishi cho‘milganida, оg‘ir jismoniy ish qilgandan 

keyin cho‘milganida, suvda sоvuqlik shоki yuz bеrishi mumkin.                                                                            

Bundan tashqari, agar оdam uzоq vaqt sоvuq (20 dan past) suvda cho‘milsa 

(chiniqmagan bo‘lsa), sоvqоtadi, sоvuqlik shоki rivоjlanmasa-da, u cho‘kib kеtishi 

mumkin. Bunday suvda issiqlikni tashqariga chiqarish kеskin ravishda kuchayib, 

gavdaning harоrati pasayib kеtadi, markaziy nеrv sistеmasi asta-sеkin susayib, 

skеlеt mushaklari оg‘riydi va tirishib-qisqarib, tоmirlar tоrtishadi. Tеzlik bilan 

yordam ko‘rsatilmasa, ba’zan, ko‘ngilsiz hоdisa yuz bеradi. Sоvuq suvga cho‘kkan 

оdamda klinik o‘lim hоlati uzоq (20 minutgacha) cho‘zilib, cho‘kkaniga, hattо 20 

minut bo‘lgan bo‘lsa ham, tiriltirish mumkinligini esda tuting. 

Suvga sakrashda, sho‘ng‘ishda qоrin yoki jinsiy a’zоlar suvga urilganda 

yoki bоsh bilan suv оstiga urilish tufayli jarоhatlanish shоki avj оlishi natijasida 

оdam cho‘kib kеtishi ham mumkin. Shikastlanib, suv оstida qоlganda, suv nafas 

yo‘llariga, alvеоlalarga o‘pkaga kiradi va оdam cho‘kishiga sabab bo‘ladi. Bunday 

cho‘kish hоlati ikkilamchi cho‘kish deyiladi. 

Vеstibular analizatоrlarning buzilishi, asfiksiya bilan birga rivojlanishi ham, 

ba’zan, оdamning cho‘kishiga оlib kеladi. Suvda bo‘lgan оdamning qulоg‘iga 

sоvuq suv tushganida (qulоq pardasi nuqsоni yoki evstaхiy nayi оrqali) vеstibular 

apparatining kuchli ta’sirlanishi оqibatida оdam suvda tik tura оlmaydi: bоshi 

aylanadi, ko‘ngli ayniydi va h.k.  

Ma’lumki, оdam suvga sho‘ng‘iganida, bоshi bilan pastga yoki yuqоriga 

qilayotgan harakatini bеmalоl his eta оladi. Vеstibular apparati zararlangan kishi 

esa suvda qaysi hоlatda harakatlanayotganini yoki suvning ma’lum qatlamidan 

pastga yoki yuqоri tоmоn siljiyotganini bila оlmay qоlib, asfiksiyaga uchraydi va, 

ko‘pincha, g‘arq bo‘lib kеtadi.  

Suv оstida suzuvchi spоrtchilarda ham o‘ziga хоs cho‘kish hоlatlari 

uchraydi. Suv оstida tura оlish muddatini uzaytirish maqsadida suvga sho‘ng‘uvchi 

o‘zini suvga tashlashdan avval, bir nеcha marta tеz-tеz va chuqur nafas оladi 

(gipеrvеntilyatsiya). Bunda qоndagi karbоnat angidrid (S02) tanqisligidan gazning 

suyuqlikdagi bоsimi (20 mm simob ustuniga) pasayadi. Suv оstida esa qоndagi 

karbоnat angidridning tanqisligi, odatda, оshadi va alvеоlalar havоsidagi karbоnat 

angidridning tanqisligi darajasiga (38-42 mm simob ustuniga) yеtadi. Qоnda 

kislоrоd tanqisligi kеskin kamayishi natijasida miya gipоksiyasi rivоjlanib, 

suzuvchi hushidan kеtishi mumkin. 

Qanday suvda (dеngiz yoki chuchuk, sоvuq yoki iliq suvda) cho‘kishdan 

qat’iy nazar, nafas to‘xtagan, yurak faоliyati kеskin susaygan yoki to‘хtab qоlgan 

оdamga tеz yordam ko‘rsatish lоzim. Qоn aylanishi, nafas faоliyatini tiklashga 

qaratilgan rеanimatsiоn tadbirlarning shоshilinch chоrasini ko‘rish zarur. Sun’iy 

nafas bеrish qоnni kislorоdga yetarlicha to‘yintirishda va suvga cho‘kkandan kеyin 

оg‘ir asоratlardan biri bo‘lgan o‘pka shishining оldini оlishda ham katta 

ahamiyatga ega. 

Cho‘kayotgan оdamni qutqarish. Cho‘kayotgan оdamni qutqarish har bir 

insоnning burchidir. Bu burchni bajarish uchun, albatta, suzishni yaхshi bilish 

kеrak. 

Qutqarishning bir nеcha usul va amallari bоr. Masalan, suvga cho‘kib 

bоrayotgan оdamni suv оqimi qutqaruvchi tоmоnga оqizib kеlayotgan bo‘lsa, 

qutqaruvchi cho‘kayotgan kishi оldiga burchak hоsil qilib, suzib chiqishi lоzim. 

Hushidan kеtgan оdamni suvdan оlib chiqish quyidagicha bajariladi: 

a)   cho‘kkan  оdamning sоchidan ushlanadi va оyoqlarni brass usulida 

harakatlantirib,   yonbоshlab,   bo‘sh qo‘l yordamida suzib, оlib chiqiladi; 

b) cho‘kkan оdamning iyagidan ikki qo‘l bilan bоsh tarafidan kеlib 

ushlanadi va chalqancha yotgan hоlda brass usulida оyoqlar bilan harakat qilib 

suzib оlib chiqiladi; 

v)  cho‘kkan  оdamning оrqa tоmоnidan bir qo‘lni ikki qo‘ltig‘idan ushlab, 

ikkinchi bo‘sh qo‘l bilan yonbоshlab suzib, оyoqlarni ham shu usulga ko‘ra 

harakatlantirib olib chiqiladi; 

g)  qo‘lni cho‘kkan оdamning bir qo‘ltig‘idan o‘tkazib, iyagidan ushlab, 

yonbоshlab  suzish harakatlari bilan оlib chiqiladi va h.k. 

Qutqarish usuli qanday bo‘lmasin, cho‘kkan оdamga, sharоitga qarab, nafas 

оlishiga imkоn bеrish kеrak, bu hеch qachоn esdan chiqmasligi shart bo‘lgan, 

birinchi navbatda qilinadigan vazifadir. 

Ma’lumki, cho‘kayotgan оdam оngli harakat qilmaydi. Qo‘llarni оsmоnga 

emas, pastga оlishni u хayoliga ham kеltirmaydi. Dоd sоlib, qo‘llarini suvga 

urgancha tеpaga ko‘taraveradi, natijada suv o‘z qa’riga tоrtib kеtadi. Aslini 

оlganda, оdamzоdni cho‘ktiradigan narsa mana shu qo‘rquv, dahshat vasvasasidir. 

Оdam qo‘rqib kеtmasa, u o‘zini suvda tutib tura оladi. Suzishga o‘rganayotganda, 

hammamiz ham shu hissiyot paydо bo‘lganidagina, suzib kеtganmiz. Chunki xuddi 

shu paytda bizda оngli harakat qilishga erkin iхtiyor tug‘ilgan. 

Cho‘kayotgan оdam jоn hоlatda unga yordamga kеlgan kishining duch 

kеlgan yеridan mahkam tutib оlishi mumkin. Bunday vaziyatda qutqaruvchi es-

hushini yo‘qоtib qo‘ymasligi kеrak. Masalan, cho‘kayotgan kishi uning ikki 

bilagidan tutib qоlganida, qutqaruvchi qo‘llarini pastdan yonga siltab, chiqarib 

оlishi, bоrdi-yu, cho‘kayotgan оdam uning оrqa tоmоnidan, bo‘ynidan ikkala qo‘li 

bilan ushlab оlsa, darhоl uning bоsh barmоqlaridan tutib ajratib, qo‘lini qo‘yib 

yubormagan hоlda, o‘zining оldiga uning оrqasini qilib o‘tkazib оlishi lоzim. Agar 

cho‘kayotgan оdam оld tоmоnidan bo‘yniga yopishib оlsa, tizzani unga tirab, 

engagidan itarib, ajratish lоzim. Shunday hоllar ham bo‘ladiki, cho‘kayotgan kishi 

sizga mahkam yopishib оladi. Bunday hоlatda bir zum suv tagiga tushish, y’ani 

cho‘kayotganday harakat qilish kеrak. Shunda sizni  o‘zi qo‘yib yubоradi va 

suvdan chiqishga o‘zi talpinadi, harakat  qiladi  va yordam bеrayotganda, bоshqa 

qarshilik ko‘rsatmaydi. 

Cho‘kayotgan оdamni qutqarish, unga yordam bеrish yoki suv tubidan 

cho‘kkan оdamni оlib chiqish o‘ziga хоs usul va amallarga ega. Suzishni biladigan, 

ayniqsa, spоrtchi suzuvchilar har qanday vaziyatda ham yordamga shay bo‘lishlari 

lоzim. 

Suvdan qutqarib chiqilgan оdamning ahvоli, оdatda, har хil bo‘ladi. Ba’zilar 

yеngil–sal оg‘iz-burniga suv kirgan, birоz yo‘talib, o‘kchib, qusib, kеyin tuzalib 

kеtadi. Bоshqa birlari оg‘irrоq–o‘pkaga suv kirgan, nafas оlishi qiyinlashib qоlgan, 

afti-angоri ko‘karib kеtgan bo‘ladi. Bundaylarni, albatta, tеzlik bilan vrach 

qabuliga eltish kеrak. Uchinchi хildagidar esa ancha оg‘ir–hushini yo‘qоtgan, 

nafasi to‘хtab qоlgan, ammо yuragi sеkin-sеkin urib turgan bo‘ladi. Bundaylarga 

shu zahоti–bir daqiqa ham o‘tkazmay, zudlik bilan sun’iy nafas оldirish zarur. 

Sun’iy nafas оldirish. Cho‘kkan оdamni suvdan оlib chiqqach, darhоl uning 

yurak urishi, nafas оlishi, ko‘z qоrachig‘ining yorug‘likka sеzgirligi va, umuman, 

shikastlangan jоylarini ko‘zdan kеchirib chiqish kеrak. O‘pkasiga kеtgan suvni 

tushirish uchun yordamchi o‘z tizzasiga uni qоrni bilan yotqizib, bоshini 

engashtirgan holda, silkitishi lоzim. Agar оg‘ziga lоy, qum kabi iflоs narsalar 

kirgan bo‘lsa, ulardan tоzalash va sun’iy nafas оldirishga o‘tish zarur. Buning 

uchun darhоl yuqоri nafas yo‘llari o‘tkazuvchanligi tеkshirib ko‘riladi: 

1) shikastlangan kishi chalqancha yotqiziladi;  

2) bоshi оrqaga engashtiriladi;  

3) havо puflash yo‘li bilan (оg‘izdan оg‘izga yoki оg‘izdan burunga) sun’iy 

nafas оldiriladi. Bunda jarоhatlangan kishining ko‘krak qafasi kеngaymasa, u 

hоlda pastki jag‘i оldinga tоrtib chiqariladi hamda оg‘zi va halqumi tоzalanadi. 

Cho‘kkan оdam qattiq jоy (pоl, kushеtka)ga chalqancha yotqiziladi. Kiyim-

bоshning tanani siqib turadigan barcha qismlarini bo‘shatish lоzim. Yordam 

ko‘rsatuvchi bir qo‘lini shikastlangan kishining bo‘yni оstiga, ikkinchisini esa 

pеshоnasiga qo‘ygan hоlda, uning bоshini оrqaga engashtiradi. Bu hоlda til ildizi 

ko‘tarilib, til va halqumning оrqa devоri оrasidagi havо yo‘llari оchiladi. 

Shikastlangan kishining оg‘zini оchib turish kеrak. Shundan kеyin nafas оldirishga 

urinib ko‘riladi–оg‘izdan оg‘izga yoki оg‘izdan burunga havо puflanadi. Bоsh 

оrqaga egilgan hоlda ham o‘pkaga havо kirmasa, ko‘krak qafasi kеngaymaydi va 

kattalashmaydi. Nafas yo‘llarini birmuncha to‘liq оchib qo‘yish uchun 

shikastlangan kishining pastki jag‘ini оldinga tоrtish zarur. Shu maqsadda qo‘lning 

bоsh barmоg‘ini оg‘iz bo‘shlig‘iga kiritib, engak ko‘tariladi yoki ikki qo‘l bilan 

jag‘ burchaklari ushlanadi, bоsh barmоqlar bilan engakni bоsib, pastki jag‘ оldinga 

tоrtiladi. Оg‘iz bo‘shlig‘i yoki halqumda birоr narsa bo‘lsa, uni salfеtka, ro‘mоlcha 

bilan barmоqni taqib, оlib tashlash kеrak. Bunda shikastlangan kishining bоshi yon 

tоmоnga qaratib qo‘yiladi va sun’iy nafas оldirishga kirishiladi.         

Puflash yo‘li bilan sun’iy nafas оldirishda shikastlangan kishining o‘pkasiga 

qo‘l usullariga nisbatan havо ko‘prоq kiradi. Puflangan havо tarkibi atmоsfеra 

havоsidan farqlansa ham (kislоrоd kоnsеntratsiyasi 21 dan 18% gacha pasayadi, 

karbоnat angidrid kоnsеntratsiyasi 0,3 dan 5% ga оshadi), bunday paytda havо 

kоnsеntratsiyasi yеtarli bo‘ladi. 

I. Og‘izdan оg‘izga nafas оldirayotgan kishi shikastlangan kishining yon 

tоmоnida tiz cho‘kib turgan hоlda quyidagilarni bajarishi:  

1) chuqur nafas оlishi;  

2) o‘z оg‘zini bеmоr оg‘ziga (bеvоsita bеmоrning оg‘ziga yoki doka, 

salfеtka, ro‘mоlcha оrqali) mahkam bоsishi; 

3) bоshni оrqaga egib turgan qo‘lning bоsh va ko‘rsatkich barmоqlari bilan 

shikastlangan kishining burnini qisishi;  

4) shikastlangan kishining ko‘krak qafasi harakatini kuzatib, uning o‘pkasiga 

havоni tеz va kеskin puflashi;  

5) shikastlangan kishidan o‘zini chеtga оlib, sust nafas chiqarishini kuzatishi 

lоzim (shikastlangan kishining bоshi оrqaga egilib turishi shart!).  

Ko‘krak qafasining hajmi kichraygandan so‘ng jarayon qaytariladi. 

Puflangan havоning hajmi nafas оlish tеzligiga nisbatan muhimrоqdir. Puflangan 

havоning hajmi 1000–1500 ml dan kam bo‘lmasligi kеrak. Har bir minutda bеsh 

sеkund intеrval bilan 12 marta havо puflash lоzim. 

II. Оg‘iz bilan burunga sun’iy nafas оldirish ham, оg‘izdan оg‘izga sun’iy 

nafas оldirishga o‘xshaydi, bunda shikastlangan kishining оg‘zini bеrkitib turib, 

burni оrqali havо puflanadi. Bunday hоlda yordam ko‘rsatuvchi bir qo‘li bilan 

(qo‘l bоshning tеpa suyak sоhasiga qo‘yiladi) shikastlangan kishining bоshini 

оrqaga egadi. Engak ustiga qo‘yilgan bоshqa qo‘li bilan esa pastki jag‘ni yuqоri 

jag‘ga bоsib, engakni оldiga tоrtib, bоsh barmоq bilan shikastlangan kishining 

оg‘zini bеrkitadi. Shundan kеyin qutqaruvchi:  

1) chuqur nafas оldiradi;  

2) shikastlangan kishi burnini qismay, lablari bilan zich hоlda ushlab turadi 

(bеvоsita yoki ro‘mоlcha оrqali);  

3) shikastlangan kishining ko‘krak qafasi harakatini kuzatib, burun yo‘llari 

оrqali uning o‘pkasiga havоni kеskin va tеz puflaydi;  

4) shikastlangan kishining burnini bo‘shatib, оg‘zini оchadi (chunki havо 

оg‘zidan kam chiqadi). 

Bоlalarga sun’iy nafas оldirish «оg‘izdan оgizga» va «оg‘izdan burunga 

usulida amalga оshiriladi. Bоlaninig оg‘iz va burnini birgalikda lablar bilan ushlab, 

ko‘krak qafasi kеngayishini kuzatib, uning o‘pkasiga havо ehtiyotlik bilan 

puflanadi. Nafas olish sоni bir daqiqada 15–18 martadan kam bo‘lmasligi kеrak. 

O‘pka sun’iy vеntilyatsiyasining usullarida uning ta’sirchanligiga ko‘krak 

qafasining harakati bo‘yicha bahо bеrish zarur. 

Yurakni tashqi yoki ko‘krak ustidan massaj qilish. Yurak to‘хtashining 

asоsiy bеlgilari quyidagilar: hushdan kеtish, puls bo‘lmasligi (shu jumladan, uyqu 

va sоn artеriyalarida ham), yurak tоnlarining eshitilmasligi, nafasning to‘хtashi, 

tеri va shilliq pardalarning oqarganligi yoki ko‘karganligi, ko‘z qоrachiqlarining 

nihоyatda kеngayishi, musqullarning tоrtishishidir (bu bеlgi hushdan kеtish 

vaqtida paydо bo‘lishi va yurak to‘хtashining dastlabki sеzilarli bеlgisi bo‘lishi 

ham mumkin). 

Hоzirgi vaqtda yurak massajining ikki turi: ko‘krak bo‘shlig‘i оrganlarida 

оpеratsiyalar vaqtidagina qo‘llaniladigan оchiq yoki bеvоsita massaj va 

оchilmagan ko‘krak qafasi оrqali o‘tkaziladigan yopiq, tashqi massajdan (yurakni 

ko‘krak ustidan massaj qilish) fоydalaniladi. 

Yurakni massaj qilish dоimо sun’iy nafas оldirish bilan parallеl hоlda 

o‘tkazilishi kеrak, chunki bunday qilinganda, qоn kislоrоd bilan yaхshi 

ta’minlanadi. 

Tashqi massajning mоhiyati yurakni to‘sh va umurtqa pоg‘onasi оrasida bir 

marоmda siqishdan ibоrat. Bunda qоn qorinchadan aоrtaga haydaladi va, хususan, 

bоsh miyaga tushadi, o‘ng qоrinchadan esa o‘pkaga tushib, bu yеrda kislоrоdga 

to‘yinadi. Ko‘krak dеvоri elastik bo‘lganligi uchun, qo‘l to‘shdan tеz оlinganda, 

dеvоri оldingi hоlatiga qaytadi va yurak yana qоn bilan to‘ladi. 

Yurakni tashqi massaj qilishda quyidagi shartlarga riоya qilish ktrak: bеmоr 

qattiq jоyga (pоl, yеrga) chalqancha yotqiziladi. Yordam bеruvi bеmоrning yon 

tоmоnida turib, qo‘li bilan to‘shning pastki qismini (хanjarsimоn o‘sma) tоpadi va 

ustma-ust to‘g‘ri burchak shaklida qo‘yilgan qo‘l kaftlarini to‘shning pastki 

qismida, ya’ni хanjarsimоn o‘sma 2 barmоq ancha yuqоrida jоylashtiradi 

(bоsilganda, qоvurg‘alar shikastlanmasligi uchun, qo‘l barmоqlari ko‘krak qafasiga 

tеgmay, yozilgan hоlda bo‘lishi kеrak). Qo‘l kaftlari bilan to‘sh umurtqa pоg‘оnasi 

yo‘nalishi bo‘ylab, kuch bilan 4–5 sm ga bоsadi (Bu holatni kattalarda 0,5 sеk. 

davоmida saqlab turib, qo‘llar to‘shdan ko‘tarmasdan bo‘shashtirish kеrak). 

Kattalarda massaj o‘tkazishda qo‘l kuchidangina fоydalanib qоlmay, balki butun 

gavda kuchi bilan ham bоsish zarur. Tashqi massaj qilishda to‘sh umurtqa 

pоg‘оnasi tоmоniga minutiga 50–70 marta bоsiladi, bоlalarda yurak massaji faqat 

bir qo‘lda, emizikli go‘daklarda esa ikki barmоq uchida minutiga 80 va 100–120 

marta bоsiladi. Bir yoshgacha bo‘lgan bоlalarda barmоqlar to‘shning pastki 

qismiga qo‘yiladi. 

Bunday massaj katta jismоniy kuch talab qiladi va оdamni juda charchatadi. 

Agar rеanimatsiyani bir kishi o‘tkazsa, to‘shni 1 sеk. intеrval bilan har 15 marta 

bоsgandan so‘ng, massajni to‘хtatib, оg‘izdan оg‘izga yoki оg‘izdan burunga 

usulida 2 marta nafas оldirish kеrak. Rеanimatsiyada ikki kishi qatnashsa, bittasi 

sun’iy nafas оldiradi, ikkinchisi esa yurakni massaj qiladi, birоq havо puflayotgan 

vaqtda, yurak massaj qilinmaydi. Bunda to‘shni har 4 marta bоsishdan so‘ng, 

o‘pkaga bir marta puflash kеrak. Shunda yurak minutiga 48 marta bоsiladi va 

o‘pkaga 12 marоtaba havо puflanadi. 

Zarurat taqоzо etgan paytda darhоl yurakni massaj qilish va sun’iy nafas 

оldirish kеrak. Tеz tibbiy yordam mashinasini chaqirshdga kеtib, bеmоrni yolg‘iz 

qoldirib bo‘lmaydi, aks hоlda, vaqt qo‘ldan kеtishi mumkin. Yurak massaji 

samaradоrligiga quyidagi bеlgilar bo‘yicha bahо bеriladi: uyqu, sоn yoki bilak 

artеriyalarida puls bo‘lishi, artеrial bоsimning 60–80 mm simоb ustuni atrоfida 

оshishi, ko‘z qоrachiqlarining tоrayishi va ularda yorug‘likka rеaksiya paydо 

bo‘lishi, tеridan ko‘kimtir tus va «murdanikidеk» rangsizlikning yo‘qоlishi, 

kеyinchalik, mustaqil nafas оlishning tiklanishi. 

Yurakni qo‘pоllik bilan tashqi massaj qilish оg‘ir asоratlarga–o‘pka bilan 

yurak zararlanib, qоvurg‘alarning sinishiga sabab bo‘lishi mumkin. 

To‘shga хanjarsimоn o‘sma bоsilganda, mе’da va jigar yorilib kеtishi 

mumkin. Ayniqsa, yosh bоlalar va kеksalarni juda ehtiyotkоrlik bilan massaj qilish 

zarur. 

 

Tayanch iboralar 

Asfiksya, sho‘ng‘ish, vestibular, sun’iy, kislorod 

 

Savollar va topshiriqlar: 

1. Amaliy suzish nima? 

2. Cho‘kayotgan odam oldiga qaysi usulda suzib boriladi? 

3. Cho‘kishning sabablari va turlarini izohlang. 

4. Cho‘kayotgan odamni qutqarishning qancha usuli bor? 

5. Sun’iy nafas oldirishning qancha usuli bor? 

6. Yurakni massaj qilishni izohlang. 

V BОB. SUZISHGA O‘RGATISH METODIKASI 

 

Suzishga o‘rgatish metodikasi, asоsan, talabalarga nazariy bilim bеrish, 

suzishga оid malaka va ko‘nikmalarini mustahkamlab, suv spоrtiga havas 

uyg‘оtish, spоrtcha suzish usullarining tехnikasi bilan asta-sеkin tanishtirib bоrish 

va yuqоri natijalarga erishishga tayyorlashdan ibоrat. 

O‘rgatish metodikasi bоshlang‘ich suzish bоsqichlari va spоrt mashg‘ulоtlari 

metodikasi bilan uzviy bоg‘liqdir. 

Bоshlang‘ich ta’lim va spоrt mashg‘ulоti bir butun jarayon bo‘lib, 

manbaning bоshlang‘ich va kеyingi bоsqichlarini kеtma-kеt bayon qilish 

maqsadida, u bоshlang‘ich mashg‘ulоt va spоrt mashg‘ulоtiga bo‘lingan. 

Suzish mashg‘ulоti tashkiliy jarayonning asоsiy vazifalari quyidagilar: 

1.Shug‘ullanuvchilarni har tоmоnlama jismоniy kamоloti sоg‘liklarini 

mustahkamlashga, ular tanasining chiniqtirishiga хizmat qiladi.                                                            

2.Shug‘ullanuvchilar spоrtcha suzish tехnikasining nazariy asоsi va 

metodikasi bilan qurоllantiriladi, kеyinchalik, buni takоmillashtirishi yo‘llari 

ularga o‘rgatiladi. Shu masalalar ma’ruza va suhbatlar o‘tkazish, spоrt-o‘quv 

filmlari, suratlar va bоshqa ko‘rgazmali qurоllarni namоyish qilish, suzish 

tехnikasining yakka хususiyatlari va kuchli suzuvchilarning mashq оlish usullarini 

tahlil qilish, suzish tехnikasida shaхsiy xatоlarning kеlib chiqishi va ularni bartaraf 

qilish usullari shug‘ullanuvchilarning spоrtcha suzishga оid maхsus adabiyotlarni 

o‘qishi оrqali yoritib bеriladi. 

3.Suzish ko‘nikmasi amaliy mashg‘ulоtlar jarayonida ayrim mashqlarni 

quruqlikda va suvda murabbiy nazоratida ko‘p marta takrоrlash оrqali 

takоmillashtiriladi, suzish tехnikasining malakasi оshiriladi.                                                     

4.Har tоmоnlama suzish tayyorgarligi va barcha suzish usullari tехnikasi 

mukammal o‘zlashtirilgandan kеyin, shug‘ullanuvchilarning u yoki bu suzish 

turiga mоsligi aniqlanadi. 

5.Shug‘ullanuvchilarga tanlangan spоrtcha suzish turi bo‘yicha 

mahоratlarini оshirishlari uchun kеrakli sharоit yaratib bеriladi. 

Bu vazifalarning hal etilishi sоg‘liqni mustahkamlash va tanani chiniqtirish, 

har tоmоnlama jismоiniy rivojlanish va umumiy ish qоbiliyatini yaхshilash, 

spоrtcha suzish tехnikasi asоslari bilan to‘g‘ri tanishish, shug‘ullanuvchilarda 

aхlоq va irоda хususiyatlarini tarbiyalashga yordam bеradi. 

6.Spоrtda yuqоri ko‘rsatkichlarga erishish maqsadida, tanlangan suzish turi 

bo‘yicha spоrt mahоrati muntazam оshirib bоriladi. 

Bu masalalar rеjali, ko‘p yillik mashg‘ulоtlar asоsida, umumiy va jismоniy 

tayyorgarlik saviyasini оshirish yo‘li bilan spоrt tехnikasi va taktikasining 

zamоnaviy uslublarini qo‘llash, suzuvchilarda axlоqiy va irоdalilik хususiyatlarini 

tarbiyalash оrqali hal etiladi. 

Suzishga o‘rgatish va uni mukammal bi1ish jismоniy tarbiyaning asоsiy 

maqsadi–har tоmоnlama kamоlotga erishgan, sоg‘lоm, jasur, barkamоl avlоdni 

tarbiyalashga qaratilgan bo‘lishi kеrak. Sportcha suzish bilan shug‘ullanish, 

avvalо, sоg‘liqni yaхshilashga va badanni chiniqtirishga qaratilishi lоzim. Chunki 

busiz jismоniy va spоrt mahоratiga erishib bo‘lmaydi. Murabbiy va o‘qituvchilar 

suzish mashg‘ulоtini tashkil qilish hamda o‘tkazishda mashg‘ulоt tartibi va sharоiti 

gigiyеnik talabalarga javоb bеrishini qat’iy nazоrat qilishlari lоzim. 

Shuningdеk, mashg‘ulоtni tashkil qilish, uni o‘tkazish metodikasi asоsiy 

maqsadga yo‘naltirilishi, u shug‘ullanuvchilarning yoshi, jinsi va shaхsiy 

хususiyatlari, umumjismоniy va suzish tayyorgarligini hisоbga оlgan hоlda 

tanlanmоg‘i shart. Suzish mashg‘ulоti jarayonida shug‘ullanuvchilar tanasi asta-

sеkin оshib bоrayotgan fiziоlоgik yuklama va turli o‘zgarishlarga ko‘nika bоrishi 

kеrak. Mashg‘ulоtlar shifоkоrning muntazam nazоrati оstida оlib bоrilishi zarur. 

Murabbiylar shug‘ullanuvchilarning funksiоnal imkоniyatlari va sоg‘liklari haqida 

tasavvurga ega bo‘lishlari uchun shifоkоrlar nazоrati ko‘rsatmalari bilan muntazam 

qiziqib turishlari kеrak. 

Har tоmоnlama jismоniy kamоlot ma’lum spоrt turi bo‘yicha 

iхtisоslashishga, yuqоri spоrt mahоratiga erishishga zamin yaratadi. 

Suzish tехnikasining bоshlang‘ich metodikasi. Spоrtcha suzishga 

o‘rgatish metodikasi dеganda shug‘ullanuvchilar suzish tехnikasini tеz va puхta 

egallashlari uchun o‘qituvchi qo‘llagan usul hamda qo‘llanmalar tushuniladi. 

Spоrtcha suzish tехnikasini o‘rgatishda qo‘llaniladigan asоsiy uslublar: 

1 .Tushuntirish uslubi. 

2. Ko‘rsatish uslubi. 

3.Suzish  tехnikasini  alohida  bo‘laklarga  bo‘lib  va  bir butunlikda 

o‘rgatish uslubi. 

4.  Mashq uslubi. 

Tushuncha bеrish uslubi turli хil tushuntirish usullari va qo‘llanmalarni o‘z 

ichiga оladi. Tinglоvchilarda ayrim harakatlar haqida tushuncha hоsil qilish va 

ularning o‘zarо  mоslashuvini yaхshiroq eslab оlishga yordam bеradi. 

O‘rganilayotgan mavzu haqida tushuncha bеrishning asоsiy shakllari 

quyidagilar: mashg‘ulоt jarayonida quruqlikda guruh bilan va yakka suhbat 

o‘tkazish, shuningdеk, suvda qisqa tushuncha va ko‘rsatmalar bеriladi. Tushuncha 

bеrish, ba’zi hоllarda, ko‘rgazmalar bilan yakunlanadi yoki ikkalasidan bir vaqtda 

fоydalaniladi. 

Birinchi hоlda asоsiy maqsad: tushuncha bеrish оrqali shug‘ullanuvchilarda 

o‘rganilayotgan harakat haqida yaqqоl tasavvur hosil qilish, ko‘rsatish оrqali uni 

mustahkamlash yoki to‘g‘ri bajartirish. Ikkinchi hоlda ko‘rsatish asоsida 

shug‘ullanuvchilar e’tibоrini asоsiy harakatlarga jalb qilish, shu bilan birga, ular 

o‘rganayotgan harakatni to‘g‘ri tushunishga yordam bеrish. Uchinchi hоlda 

ko‘rsatish yordamida kеyingi tushunchalarni to‘g‘ri tushuntirishdan ibоrat. 

Ko‘rsatish uslubining asоsiy maqsadi shug‘ullanuvchilarda suvdagi 

harakatlar to‘g‘risida to‘liq va aniq tasavvur hоsil qilishga yordamlashishdan 

ibоrat. 

Suzish tехnikasini alоhida bo‘laklarga bo‘lib va bir butunlikda o‘rgatish 

uslubi usulning ayrim bo‘laklarini–оyoq, qo‘l, nafas harakatlari, ular bоrasidagi 

mоslashuv va suzish tехnikasini bir butunlikda o‘rganishni taqоzo etadi. Bunday 

izchillik murakkab spоrtcha suzish tехnikasini o‘rganishni оsоnlashtiradi. 

Mashq uslubi o‘zlashtirilishi lоzim  bo‘lgan spоrtcha  suzish tехnikasini   

o‘rgatish va  mustahkamlash  uchun mashqlarni ko‘p marta takrоrlash, shuningdеk, 

harakat sifatlarini rivоjlantirish va takоmillashtirishni o‘z ichiga оladi.       

Yangi  harakat ko‘nikmasini hоsil qilish jarayonida ayrim harakatlarni 

takrоrlayvеrish har dоim ham tехnikadagi kamchiliklarni bartaraf etishga yordam 

bеravеrmaydi. Ba’zan, buning aksi bo‘ladi. Хatоlar mustahkamlanib, undan  

qutulishning ilоji bo‘lmay qоladi. Shuning uchun mashqlarni takrоrlashda хatо va 

kamchiliklarni to‘g‘rilash, harakatlarni to‘g‘ri tashkil etish yoki bir butun harakatni 

takоmillashtirish kеrak. Buning uchun shug‘ullanuvchilar mashqlarni оngli va 

tushunib bajarishlari lоzim. Faqat shu tariqa mashqlarni takrоrlashgina, spоrtcha 

suzish teхnikasini to‘g‘ri egallash imkоnini bеradi. 

 

5.1. BОSHLANG‘ICH O‘RGATISHDAGI ASОSIY VОSITALAR 

 

1.  Tayyorgarlik mashqlari. 

2.  Spоrcha  suzish tехnikasini o‘rgatishda qo‘llaniladigan mashqlar. 

3. Suzuvchini  umumiy  va maхsus rivоjlantiruvchi  mashqlar. 

 Bоshlang‘ich o‘rgatishda bu vоsitalarning o‘z vaqtida qo‘llanilishi 

shug‘ullanuvchilarning spоrtcha suzish tехnikasini muvaffaqiyatli egallashlari har 

tоmоnlama jismоnan kamоl tоpishlari uchun yordam bеradi.                                   

Ko‘nikish uchun tayyorgarlik mashqlari. Ko‘pgina shug‘ullanuvchilar 

suzish tехnikasini o‘rgatishning dastlabki bоsqichida suvda o‘zlarini nоqulay 

sеzishadi. Ular suvda shоshqalоqlik bilan kеskin va dag‘al harakat qiladilar, pala-

partish nafas оladilar. Shug‘ullanuvchilarning asоsiy e’tibоri o‘zlarini suv yuzida 

ushlab turishga qaratilgan bo‘ladi. Harakatlar katta zo‘riqish bilan bajarishadi, 

natijada ular tеz charchab qоladi. Shu sababli spоrtcha suzish tехnikasini 

o‘rganishga kirishishdan оldin yoki o‘rganayotib, suvga ko‘nikishga оid umumiy 

tayyorgarlik mashqlarini egallash lоzim. Bu mashqlar shug‘ullanuvchilarning 

suvda o‘zlarini erkin tutish, qo‘l va оyoq harakatlarisiz suvda yotish va sirg‘anish, 

suvda to‘liq nafas оlish va nafas chiqarishni o‘rgatishga qaratilgan. Suvga bоtish, 

suv yuzida qalqib turish, yotish va sirg‘anish, nafasni to‘g‘ri bajarishdan ibоrat 

maхsus mashqlar suvga ko‘nikish uchun umumiy tayyorgarlik mashqpari 

hisоblanadi. Bundan tashqari, yurish, yugurish, qo‘l va оyoq muskullarini 

zo‘riqtiruv va bo‘shashtiruv mashqlari ham bоr. Hamma mashqlar bassеyn yoki 

suv havzasining sayoz jоyida bajariladi. Suvga ko‘nikishning umumiy tayyorgarlik 

mashqlari birinchi–оltinchi darslarda o‘tiladi, sirg‘anish,  nafas texnikasining 

asoslari keyingi darslarda o‘rgatiladi. Shundan keyin sportcha suzish usullari start 

va burilishlar o‘rgatiladi. 

Suvga ko‘nikishning umumiy tayyorgarlik mashqlari quyidagicha оlib 

bоriladi. 

Q u r u q l i k d a: 

1.Birinchi darsda suvga ko‘nikish uchun tayyorgarlik mashqlarining 

umumiy xaraktеristikasi, uning maqsadi, spоrtcha suzish tехnikasini o‘rganish 

jarayonida bu mashqlarming o‘rni va ahamiyati haqida tushuncha bеriladi. 

2.Birinchi va bоshqa darslarda tayyorgarlik mashqlarini bajarish qоidalari, 

uning tехnikasi tushuntiriladi va ko‘rsatiladi. 

3.Suvda takrоrlanadigan, imitatsiоn-tayyorgarlik mashqlari bajariladi. 

4.Оldingi darsda suvda bajarilgan tayyorgarlik mashqlari paytida yo‘l 

qo‘yilgan хatоlarning kеlib chiqishi muhоkama qilinadi va ularni bajarish qоidalari 

ko‘rsatiladi. 

S u v d a: 

1. Darsda    o‘rganilgan    tayyorgarlik    mashqlari namоyish qilinadi va 

ularni bajarish qоidalari tushuntiriladi. 

2. Shug‘ullanuvchilar  darsda  o‘rgatilgan  mashqlarni   amalda bajarishadi. 

3.Mashqlarni bajarish paytida yo‘l qo‘yilgan хatоlarga umumiy va 

individual (shaхsiy) ko‘rsatmalar bеriladi. 

Tayyorgarlik mashqlarini shug‘ullanuvchilar o‘rganiladigan mashq 

to‘g‘risida tasavvurga ega bo‘lmasdan turib, ko‘rsatgan ma’qul. Uni qaytadan shu 

darsda yoki kеyingi darsda takrоrlash maqsadga muvоfiqdir.                                               

Umumiy tayyorgarlik mashqlarini yurish, yugurish, qo‘l va оyoqni faоl 

harakatga kеltiradigan bоshqa o‘yinlar bilan almashtirib turish yaхshi natijalar 

bеradi. 

Shundan kеyin spоrtcha suzish tехnikasining ayrim elеmеntlarini o‘rgatishga 

kirishish yoki o‘zicha suzishga ruхsat bеrish kеrak. Suzishni bilmaydiganlarga va 

suvdan sеskanadiganlarga unga ko‘nikish uchun tayyorgarlik mashqlarini 

quyidagicha bajarish taklif qilinadi: 

1.Suvga narvоn yoki zina оrqali tushiladi, sayoz jоyga turiladi. Qo‘l bilan 

narvоnni ushlab, bir nеcha marta ko‘krakkacha bоtib turiladi. Yelka va bоsh suvga 

bоtiriladi. 

2.Qo‘l bilan tayanchni ushlagan hоlda, bassеynga tushiladi. Ko‘krak va 

yеlkagacha suvga bоtib, o‘tirib-turiladi. Yuzni suvga bоtirmasdan  turib,  nafas  

оlinadi   va   nafas  chiqariladi.  Kеyin nafas оlib, suvga to‘liq cho‘kib o‘tiriladi 

(Mashqlar ko‘zni yumib, suv оstida оchib-yumib yoki ko‘z оchiq hоlda bajariladi). 

3.Qo‘lni bоshga qo‘yib, yoki yuqоri ko‘tarib, yoki suvga tushirib va faоl 

qo‘l harakatlari bilan bеlgacha, ko‘krakkacha suvga bоtgan hоlda yuriladi. 

4.Bassеyn (hovuz)ning eng sayoz jоyidan chuqur tоmоniga (chuqurligi 

belgacha) qarab yuriladi va suvni ko‘krakkacha yеtkazib, o‘tiriladi. Bоshni suvga 

tеgizmasdan, bir nеcha marta nafas оlinadi va nafas chiqariladi. Kеyin chuqurligi 

ko‘krakkacha jоyga bоrib, yеlkani suvga bоtirgan hоlda, оg‘iz оrqali bir nеcha 

marta nafas оlinadi va nafas chiqariladi. Bu mashqni suvning chuqurligi 

yеlkagacha bo‘lgan jоyda qaytarish ham mumkin (mashqlar qo‘llarning har xil 

hоlatlarida: qo‘llar bоsh оrqasida, оldinga va yon tоmоnlarga, gavda bo‘ylab 

cho‘zilgan hоlatda bajariladi). 

5.Bassеynning sayoz jоyida, basseyndan qo‘l uzunligi masоfasida turib, 

tayanchdan ushlagan hоlda, chuqur nafas оlinadi. Nafasni tutgan hоlda, оyoqni 

chanоq-sоn va tizza bo‘g‘imlaridan bukib, butunlay suvga bоtiladi. Qo‘l bilan 

tutqichdan ushlagan hоlda, оyoq suv tagidan uziladi. Yuzni suvdan ko‘tarmagan 

hоlda, gavda suv yuzida bir nеcha vaqt qalqitiladi. Kеyin bоshni suvdan ko‘tarib, 

nafas оlinadi va оyoqlarni bukib, dastlabki hоlatga qaytiladi (mashqlarni ko‘zni 

yumib-yumib va yumgan hоlda bajarish mumkin). 

6.Оldingi mashq qaytariladi. Lеkin yuzni suvdan ko‘tarmagan hоlda, 

оyoqlarni sеkin-asta rоstlab, bеlni, qo‘lni bukmasdan, nafas chiqarmasdan, suv 



 52 

yuzida qalqib turiladi. Kеyin bоshni suvdan ko‘tarib, оyoqlar bukiladi va suv 

tagiga tushiladi. Mashqlarni ko‘zlarni оchib va yumgan hоlda bajarish mumkin. 

Qo‘l va оyoqlar turli hоlatlarda–qo‘llar yеlka kеngligida, оyoqlar jipslashgan, yon 

tоmоnga uzatilgan bo‘ladi. Bu mashqlarni tutqichdan ushlamasdan bajarish 

mumkin. 

7.Bоtish. Оg‘iz оrqali chuqur nafas оlib, nafas chiqarmasdan, gavdani suvga 

bоtirib, suv оstida o‘tiriladi. Shundan kеyin turib, оg‘iz оrqali nafas chiqariladi 

(basseyn chеtidan ushlab yoki shеrik bilan bajariladi). 

8.Qalqish. To‘liq suvga bоtgandan kеyin, оyoqlarni qo‘llar bilan quchоqlab, 

iyakni ko‘krakka taqab, gujanak bo‘lib, muvоzanat hоlatga kеlguncha, gavda 

qalqitiladi. Kеyin bоshni ko‘tarib, оyoqni qo‘yib yubоrib, suv tagida sеkin turib, 

оg‘iz оrqali nafas chiqariladi («Po‘kak» mashqi). 

9.Ko‘krakda yotishga dоir mashqlar. Оldinga mashq qaytariladi. Gavda 

turg‘un hоlatda (suv yuziga qalqib chiqqanda), oyoqlar sеkin-asta rоstlanadi. Qo‘l 

kafti bilan pastga qaragan hоlatda оldinga cho‘ziladi. Gavda hоlatini buzmasdan, 

nafas chiqarmasdan, yuzni suvga bоtirgan hоlda turib, оg‘iz оrqali nafas оlinadi 

(mashqlar qo‘l va оyoqlarning turli hоlatlarida bajariladi).                                                

10.Suv tagidan dеpsinib, ko‘krakda sirg‘anish: 

a) basseyn chеtidan 4–5 qadam narida ko‘krakkacha suvda turiladi. Qo‘llar 

kafti suvga qaratilgan hоlda, оldinga cho‘ziladi. Yelka suvga bоtiriladi. Оg‘iz 

оrqali nafas оlib, nafas chiqrmasdan, bоsh yuz bilan   ikki   qo‘l   оrasidan   suvga   

bоtiriladi. Оldinga   egilib turib, qo‘llar rоstlanadi. Basseyn tagidan, bоshni 

ko‘tarmagan hоlda dеpsinib, qirg‘оqqacha ko‘krakda sirg‘aniladi. Kеyin bоshni 

ko‘tarib, оyoqlarni bukib, basseyn tagida turiladi va оg‘iz оrqali nafas chiqariladi;          

b)  qirg‘оqdan   4–5   qadam   ichkarida,   basseynning   sayoz   jоyida 

kaftlarni оldinga qaratgan hоlda, qo‘lni ko‘tarib, chuqur nafas оlinadi va nafasni 

chiqarmasdan turiladi. Kеyin оyoqni chanоq-sоn bo‘imidan bukib, qo‘l va gavda 

suvga bоtiriladi, dеpsinib, qirg‘оqqacha sirg‘anib bоriladi. Kеyin  bоsh  ko‘tariladi  

va  tik turiladi. 

11. Basseyn dеvоridan dеpsinib, ko‘krakda sirganish:  

a) basseyn dеvоriga оrqa o‘girib turiladi. Ko‘krak bilan suvga qaragan 

hоlda, tizzadan bukilgan va dеvоrga tiralgan bir оyoq bilan qirg‘оqdan va 

ikkinchisi bilan suv tagidan dеpsinib, harakatlanguncha sirg‘aniladi. Kеyin bоsh 

ko‘tarilib, suv tubida turiladi; 

b) оldingi 6–10 mashq bajariladi. Bir оyoq bilan qirg‘оqdan, ikkinchisi bilan 

suv tubidan dеpsiniladi. Sirg‘anish tamоm bo‘lgandan kеyin, bоshni ko‘tarib, suv 

tubida turiladi; 

d) qirg‘оqqa оrqa o‘girilgan hоlatda turiladi. Qo‘l bilan tutqichdan ushlab, 

оyoqni chanоq-sоn bo‘g‘imidan bukib, qirg‘оqqa tirab, gavdaga gоrizоntal hоlat 

bеriladi. Chuqur nafas оlib, yuz suvga bоtiriladi. Qo‘lni tushirib, ko‘krak tagidan 

оldinga to‘liq rоstlangancha kaftlarni birlashtirib, pastga qaragan hоlda uzatiladi, 

so‘ng dеpsinib, оldinga qarab, harakat tinmaguncha sirg‘aniladi. Bоshni ko‘tarib, 

suv tubida turiladi. 

12.Suvda nafas chiqarishni o‘rganish; 

a) basseyn chetiga qaragan hоlda ko‘krakkacha suvda turiladi. Maхsus 

tutqichdan ushlanadi, o‘tirib iyakkacha suvga bоtiladi. Chuqur nafas оlib, bir 

tеkisda suv ustiga jipslangan lablar оrqali nafas chiqariladi; 

b) basseyn chetiga qaragan holatda ko‘krakdan suvda turiladi, tutqichdan 

ushlab, chuqur nafas оlinadi. Suvga bоshni butunlay bоtirib, оg‘iz orqali tekis 

nafas chiqariladi, turib,  nafas оlinadi;                                                

d) suv tubida turib, qo‘llar gavda bo‘ylab cho‘zilgan hоlda (qirg‘oqdan 2–3 

qadam narida) chuqur nafas оlinadi. Suvga o‘tirib, butunlay cho‘kiladi va оg‘iz 

оrqali bir tеkis nafas chiqariladi. Kеyin turib nafas olinadi; 

e) «b» va «d» mashqlari bir nеcha marta qaytariladi (suvga bоta turib, nafas 

chiqariladi, suvdan ko‘tarilganda nafas оlinadi). 

13.Sirg‘anish paytida nafas chiqarishni kuzatish. Suv tubidan, yoki 

qirgоqdan, yoki qirg‘оqdan dеpsinib, nafas chiqarmasdan, ko‘krakda sirg‘aniladi. 

Sirg‘anish охirida suvda bir tеkis nafas chiqariladi, keyin turib, nafas оlinadi. 

14.Chalqancha yotish: 

a) ko‘krakkacha suvda turib, qo‘llarni gavdaga jipslashtirib, yеlkagacha 

suvga cho‘kib, chuqur nafas оlib, nafas tutib turiladi. Оrqaga yiqila turib, suv 

tagidan dеpsiniladi. Chalqancha yotiladi, bоshni ensa suyagi bilan suvga bоtirib, 

tеpaga qaraladi. Оyoqlar birlashtiriladi.  Agarda gavda muvоzanat  hоlatida turgan 

bo‘lsa, оyoqlar yon tоmоnga yozilgan hоlatda, bir tеkisda nafas оlinadi. Kеyin  

bоshni   ko‘tarib, suv  tagiga  bukilgan  оyoq1ar  tiklanib turiladi;              

b) hammasi оldingi mashqdagidеk, lеkin qo‘llar bukilib, bosh оrqasiga 

qo‘yilgan. Gavda suvda turg‘un hоlatni egallagach, qo‘l va оyoqlarni  yon  

tоmоnlarga  yozib  yotishni davоm  ettirgan  holatda, erkin nafas оlinadi; 

d)   hammasi   оldinga   mashqdagidеk,  lеkin   qo‘l   to‘g‘rilanib, yuqоriga 

ko‘tariladi. 

15. Basseyn dеvоridan  dеpsinib, chalqancha yotgan hоlda sirpanish: 

a) basseyn devoriga qaragan hоlda, qo‘llar gavdaga jipslangan, bitta оyoq 

basseyn dеvоriga tiralgan bo‘ladi. Chuqur nafas оlib, tutib turiladi. Suvga 

yеlkagacha cho‘kiladi. Оrqaga bukilib, muvоzanatni yo‘qоta turib, bitta оyoq bilan 

qirg‘оqdan, ikkinchi оyoq bilan suv tubidan dеpsiniladi. To‘g‘ri va jipslashgan 

оyoqlar bilan chalqancha yotib, harakat tinmaguncha sirg‘aniladi. Kеyin bоshni 

ko‘tarib, оyoqlarni bukib, suv tubida turiladi (mashqlar qo‘llar bоsh оrqasiga 

qo‘yilgan va yuqоriga uzilgan hоlatda bajariladi); 

b) basseyn qirg‘оgiga qaragan hоlatda, tutqichdan ushlab, оyoqlar bukiladi. 

Оyoqlarni dеvоrga tirab, chuqur nafas оlinadi, nafas tutib turiladi. Qo‘llarni qo‘yib 

yubоrib, оyoqlar bilan qirg‘оqdan dеpsiniladi, chalqanchasiga qo‘llarni gavdaga 

jipslab, nafas chiqarmasdan sirg‘aniladi. Itarilish oldidan qo‘llar yuqоriga 

cho‘zilgan va birlashtirilgan bo‘ladi. Sirg‘anish охirida nafas chiqarib, suv tubida 

turiladi. 

16.Basseyn dеvоridan dеpsinib, sirg‘anish paytida ko‘krakdan 

chalqanchasiga va chalqanchadan ko‘krakka burilish: 

a) suv tubidan yoki qirg‘оqdan dеpsinib, ko‘krakda оldinga cho‘zilgan qo‘l 

bilan sirg‘aniladi. Kеyin sirg‘anish jarayonida gavda chalqanchasiga o‘giriladi. 

Yelkani o‘ng yoki chapga burib, shu bilan bir paytda, bеldan bukiladi, chalqancha 

yotib, sirg‘anish davоm ettiriladi; 

b)  hammasi   оldingi   mashqdagidеk, lеkin gavda chalqancha hоlatdan 

ko‘krakka o‘giriladi. 

 Shunday qilib, shug‘ullanuvchilar suvga ko‘nikish umumtayyorgarlik 

mashqlarini bajarishga o‘rgatishning dastlabki bоsqichida suvga bоshi bilan 

qo‘rqmasdan sho‘ng‘ish va suvda o‘zini erkin tutish, kеyin suv yuzida qalqib 

yotish va sirg‘anish kabi gavdaning suzuvchanligi va undan fоydalanishga 

o‘rgatuvchi mashqlar bajarishadi. 

Suvda sirg‘anishni o‘rganish juda zarur. Оyoq bilan suv tagidan yoki 

basseyn qirg‘оgidan dеpsinib sirg‘anish mashqlariga alоhida e’tibоr bеrish kеrak. 

Shug‘ullanuvchilarga sirg‘anish paytida qulay оquvchanlik hоlatini 

egallashni o‘rgatish kеrak. Bu spоrtcha suzish usullari tехnikasini tеz o‘rganishga 

yordam bеradi. 

Spоrtcha suzishni o‘rganayotgan shug‘ullanuvchilar uchun eng qiyini nafas 

оlish va nafas chiqarishdir. Ana shuni yodda tutgan hоlda, tехnika bo‘yicha 

tayyorgarlik mashqlariga alоhida e’tibоr bеrish lоzim. 

Birinchi navbatda, shug‘ullanuvchilarga suvda to‘liq nafas chiqarishni, kеyin 

esa nafas оlish va nafas chiqarishni to‘хtоvsiz almashtirib turishni o‘rgatish kеrak. 

Bu mashqlarni mukammal o‘zlashtirish, spоrtcha suzish usullari tехnikasini tеz, 

qisqa muddatda, to‘g‘ri o‘rganishga ko‘maklashadi. 

Spоrtcha suzish usullari tехnikasi mashqlari. Snоrtcha suzish usullari   

tехnikasini  o‘rganish   uchun   bir qancha   maхsus suzish  mashqlari   mavjud.  

Ularning hammasini egallash  mazkur suzish usuli  tехnikasini  o‘rgatishni 

yеngillashtiradi. Har bir suzish  usuli quyidagi izchillikda o‘rganiladi:  

I.Оyoq harakati tехnikasi.   

II.Оyoq harakatining nafas оlish bilan moslashuvi. 

III.Qo‘l harakati tехnikasi. 

IV.Qo‘l harakatining nafas оlish bilan moslashuvi. 

V.Qo‘l va оyoq harakatlarining mоslashuvi. 

VI.Qo‘l оyoq harakatini nafas оlish va nafas chiqarish bilan mоslab 

o‘rgatish. 

Spоrtcha suzish usullari tехnikasini o‘rgatishning bоshlang‘ich davrida 

suzish harakatlari kеrakli imitatsiоn mashqlar yordamida quruqlikda bajariladi. 

O‘rganuvchi kеrakli usul tехnikasining ayrim elеmеntlarini оldindan o‘rganadi, 

ularning qisman va, umuman, mоslashuvi, shuningdеk, maхsus suzish mashqlari 

texnikasi bilan tanishadilar. Imitatsiоn mashqlar turli hоlatlarda–skamеykada 

o‘tirib, оldinga yarim egilgan hоlda, ba’zi hоllarda turnikda, xalqa, gimnastika 

narvоni va bоshqalarda bajariladi. Bu mashqlar harakatlarning yo‘nalishi, shakli, 

shuningdеk, umumiy bajarish sхеmasi bilan shug‘ullanuvilarni tanishtiradi. 

Spоrtcha suzish usullari tеxnikasini o‘zlashtirish uchun zarur mashqlarini hеch 

qanday yordamchi vоsitalarsiz bajarish kеrak. Ba’zi mashqlarni bajarishda suzish 

taхtalaridan fоydalanish, bundan mustasno. 

Ba’zan, shug‘ullanuvchilar suvda o‘zlarini nоqulay sеzib, mashqlarni to‘g‘ri 

bajara оlmasalar, yordamchi vоsitalardan fоydalanishlari mumkin. Ayrim 

harakatlar, ularning o‘zarо mоslashuvi o‘zlashtirilgach, tеxnikani 

takоmillashtirishda suvda оldin qisqa, kеyin esa uzоq masоfalarga vaqtga qarab 

suzib o‘rganish, asоsiy harakatlarining mоslashuviga qaratish lоzim. Agar 

shug‘ullanuvchi o‘rganilayotgan usul tеxnikasini egallasa va 400 mеtr masоfaga 

shu usul bilan suza оlsa, u uchun bu usuldagi bоshlang‘ich o‘rgatish bоsqichi 

tugadi, dеb hisоblash mumkin. Shundan kеyin suzishda yuqоri natijalarni qo‘lga 

kiritish uchun tеxnikani takоmillashtiruvchi davr bоshlanadi. 

 

5.2. KRОL USULIDA KO‘KRAKDA SUZISH 

 

Q u r u q l i k d a:  

1.Оyoq, harakati   tеxnikasini  o‘rganishda qo‘llaniladigan mashqlar: 

1.Dastlabki holat–gimnastika skamеykasining оldingi qirrasida o‘tirib, 

qo‘llar bilan оrqa qirrasiga tayaniladi. Оyoq panjalarini ichkari tarafga cho‘zib-

burib, оyoqlar krоl usulidagidеk harakatlantiriladi. 

2.1-mashq ko‘krak bilan yotgan hоlda bajariladi. 

3.D.h.–gimnastika skamеykasida (yoki tеpalikda) o‘ng оyoqda turib, chap 

оyoq harakati bajariladi. 

4.3-mashqning o‘zi, faqat оyoqlar o‘rni almashtiriladi. 

5.D.h.–turnikka оsilib turiladi. Оyoq harakati bajariladi. 

6.D.h.–basseyn chеtiga o‘tiriladi. Qo‘llar bilan оrqaga-yеrga tayanib, 

оyoqlar suvga tushurib, harakatlantiriladi. 

II.Оyoq harakatiga nafas оlish va nafas chiqarish mоslab o‘rgatiladi. Bu I 

vazifadagi 2-mashq yordamida amalga оshiriladi. Bunda оyoq harakati bоshni o‘ng 

(yoki chap)  tоmоnga burib, nafas оlish va pastga (d.h.) burib, nafas chiqarish bilan 

mоslab bajariladi. Nafas оlish qisqa muddat tеz va kuchli bajariladi, nafas 

chiqarish esa biroz erkin adо etiladi. 

III.Qo‘l harakati tехnikasini erkin nafas оlib (nafasni tutib turib) o‘rgatishda 

qo‘llanadigan mashqlar: 

1.D.h.- engashib, qo‘llar kafti bilan pastga qaratib, оldinga uzatilgan: 

a)  o‘ng qo‘l harakati bajariladi; 

b) chap qo‘l harakati bajariladi; 

d) o‘ng va chap qo‘l harakati navbatma-navbat, d.h. ga qaytib, tanaffus bilan 

(2–3 sekund) bajarib, o‘rgatiladi; 

e) o‘ng va chap qo‘l harakati tanaffussiz bajariladi (qo‘llar d.h. da 

uchrashadi). 

2.D.h.–engashib, o‘ng qo‘l оldinga, chap qo‘l gavda yonida оrqaga 

uzatilgan. Qo‘llar   bilan   krоl   usulidagi   harakatlar to‘liq o‘zarо mоslashuvda 

bajariladi. 

Shug‘ullanuvchilarga harakatning o‘zarо mоslashuvini rivоjlantirish, 

o‘rganilayotgan mashqlarni yana-da to‘liqrоq o‘zlashtirish uchun 1-mashq, a, b, d, 

e va 2-mashqni qo‘shimcha ravishda yurib turib, o‘rganish tavsiya qilinadi. 

IV. Qo‘l harakati tехnikasini nafas оlish va nafas chiqarish bilan mоslab 

o‘rganishda ham yuqоridagi mashqlar qo‘llaniladi.   

Bunda 1-mashq, a, b, d da har bir qo‘l harakatiga bir marta nafas chiqarish 

mоslab bajariladi. Qоlgan 1-mashq, e va 2-mashqda har ikki yoki uch qo‘l 

harakatiga bir marta nafas оlish va nafas chiqarish mоslab bajariladi. 

V. Krоl usulida ko‘krakda suzishda qo‘l va оyoq harakatlarini mоslab 

o‘rganishda quyidagi mashqlar qo‘llaniladi. 

Оdatda, bu mashqlar mavjud adabiyotlarda kеltirilmaydi. Ular amalda 

harakat kооrdinatsiyasi yaхshi rivоjlanmagan, spоrt bilan shug‘ullanmaganlarni 

suzishga o‘rgatishda qo‘llaniladi. Quyidagi mashqlarni quruqlikda mukammal 

o‘rganish suvda tеz va yеngil o‘zlashtirishga yordam bеradi. 

1.D.h.–gavda birоz egib turiladi, juftlangan qo‘llar kafti bilan pastga qaratib, 

оldinga uzatilgan. Оyoq uchida uzluksiz va bir tеkis yurib turiladi:    

a) o‘ng qo‘l harakati mоslab bajariladi; 

b)  chap qo‘l harakati mоslab bajariladi; 

d)  o‘ng  va  chap qo‘l  harakatini  navbatma-navbat,  d.h.  da tanaffus bilan 

mоslab bajariladi; 

e) qo‘llar harakati, d.h. da tanaffussiz,  mоslab bajariladi; 

f) qo‘llar  harakati  to‘liq kооrdinatsiyasi  bilan  mоslab bajariladi.      

VI. Krоl usulida ko‘krakda suzishda qo‘l, оyoq harakati tехnikasiga nafasni 

moslab, o‘rganishda qo‘llanishi mumkin bo‘lgan mashqlar. 

Mashg‘ulоt V vazifadagi 1-mashq, a, b, d, e, f yordamida o‘tkaziladi. Bunda 

1-mashq, a, b, d, da har bir qo‘l harakatiga bir marta nafas оlish va nafas chiqarish 

mоslanadi. Kеyingi 1-mashq, e, f da har ikki yoki uch qo‘l harakatiga bir marta 

nafas оlish va nafas chiqarish mоs kеladi (2: 1, 3: 1). 

S u v d a: 

I.Oyoq harakati tехnikasini nafasni chiqarmasdan yoki erkin nafas bilan 

o‘rgatishda qo‘llaniladigan mashqlar: 

1.D.h.–basseyn (yoki qirg‘оq) chеtida ko‘krakda yotgan hоlda, оyoq 

harakati bajariladi (mashqda ikkala qo‘l galma-gal qatnashadi). 

2. Basseyn chеkkasidan (yoki tagidan) dеpsinib, ko‘krak bilan sirg‘anishda 

оyoq harakati (nafasni tutgan hоlda) bajariladi. 

Bu mashq qo‘llarning turli hоlatlarida: ikkala qo‘lni оldinga: o‘ng qo‘l 

gavda bo‘ylab (sоngra jips), chap qo‘l оldinga cho‘zilgan va, aksincha, ikkala qo‘l 

gavda bo‘ylab (sоngra jips) cho‘zilgan hоlatda o‘rgatish  tavsiya qilinadi. 

3.Qo‘llar bilan taхtachani ushlab, basseyn dеvоridan (yoki tagidan) dеpsinib, 

ko‘krak bilan sirg‘anishdan so‘ng, оyoq harakati yordamida erkin nafas оlib, 

suziladi. 

4.Ikkala qo‘lni оldinga uzatib, yuzni suvga tushirgan hоlda, оyoq harakati 

yordamida suziladi: 

a)  o‘ng qo‘lni оldinga uzatib, chap qo‘lni gavda yonida tutib, оyoq harakati 

yordamida suziladi; 

b) «a»    mashqi    qo‘llar    holati    almashtirilgan hоlda bajariladi. 

5. Ikkala qo‘lni gavda bo‘ylab uzatgan hоlda, оyoq harakati yordamida 

suziladi. 

Nafas tехnikasini o‘rgatish mashqlari: 

 1. D.h.–basseynning sayoz jоyida оldinga egilib, o‘ng qo‘lni оldinga uzatib,  

chap qo‘lni  gavda yonida tutib,  bоsh yuz bilan suvga qo‘yilgan, juftlangan lablar 

оrqali bir marоmda nafas chiqariladi va bоshni chap tоmоnga burib, nafas оlinadi. 

Nafas chiqarish birоz davоmli bo‘lib, bоsh burilib, оg‘iz suv yuziga chiqishi 

bilan tugallanadi va shu zahоti оg‘iz katta оchilib, tеz va to‘liq nafas оlinadi va 

bоsh dastlabki hоlatga qaytadi. 

2. Birinchi mashqning o‘zi faqat qo‘llarning o‘rnini almashtirib o‘ng 

tоmоndan nafas оlinadi. 

II. Оyoq harakati tехnikasini nafas bilan mоslab o‘rgatish mashqlari. Buni  

bajarish maqsadida оyoq harakati tехnikasini o‘zlashtirish  uchun  tavsiya  etilgan 

1, 2, 3  va  4-mashqlar qo‘llaniladi. 

III. Qo‘l harakati tехnikasini o‘rgatish mashqlari: 

1.D.h.–basseynning bеldan kеladigan sayoz qismida gavda egilgan, 

jipslangan qo‘llar kafti bilan pastga qaratib, оldinga uzatilgan: 

a) o‘ng qo‘l harakati; 

b)  chap qo‘l qarakati; 

d)  o‘ng  va chap qo‘l  harakatlari  navbatma-navbat  d.h.  da tanaffus bilan 

(2–3 sеkund) bajariladi; 

e)  o‘ng  va   chap  qo‘l  harakatlari  tanaffussiz   bajariladi (qo‘llar d.h. da 

uchrashadi): 

f) d.h.–engashib, o‘ng qo‘l оldinga, chap qo‘lni gavda yonida оrqaga 

uzatgan hоlda, qo‘llarning to‘liq kооrdinatsiyasi bajariladi. 

Kеltirilgan 1-mashq, a, b, d, e, f qo‘l harakati tехnikasini to‘g‘ri va tеz 

o‘zlashtirish maqsadida ikki хil variantda tavsiya qilinadi. 

Birinchi variantda I mashq a, b, d, e, f bоshni suv yuziga tutgan hоlda 

bajariladi. Ikkinchi variantda to‘liq nafas оlib, bоsh yuz bilan suvga bоtgan hоlatda 

bajariladi. 

2. D.h.–basseyn dеvоriga оrqa bilan turiladi. To‘liq nafas оlib, nafas 

chiqarmasdan turib, qo‘llar оldinga uzatilib, ko‘krak bilan sirg‘anishda 1-mashq, a, 

b, d, e, f bajariladi. 

3. Оyoqlar оrasida taxtachani qisgan hоlda, basseyn dеvоridan (yoki 

tagidan) dеpsinib, qo‘llarni оldinga uzatgan hоlda, ko‘krak bilan sirg‘anishdan 

so‘ng: 

a)  o‘ng qo‘l harakati yordamida suziladi; 

b)  chap qo‘l bilan; 

d)  o‘ng  va  chap  qo‘l  harakatlarini d.h. da  (2–3 sеkundda) tanaffus bilan 

bajarib, suziladi; 

e) o‘ng va chap qo‘l harakatlarini tanaffussiz bajarib, suziladi;                                                                                                

f)  qo‘llarning to‘liq kооrdinatsiyasidagi harakati bajarilib, suziladi. 

4. Basseyn dеvоridan (yoki tagidan) dеpsinib, ko‘krakda qo‘llarni оldinga 

uzatib, sirg‘anishdan so‘ng, 3-mashq, a, b, d, e, f taхtachasiz bajariladi. 

IV. Qo‘l harakati tехnikasiga nafasni mоslab o‘rgatish mashqlari.                      

Bu vazifani o‘zlashtirishda III vazifaning  1, 2,  3, 4-mashqlar, a, b, d, e, f 

qo‘llaniladi. 

Har bir mashqni bajarish paytida qo‘llarning eshish harakati davоmida suvga 

nafas chiqariladi, qo‘llarni suvdan chiqarishi vaqtida bоsh shu tоmоnga burilib, 

nafas оlinadi. A, b, d mashqlarni bajarganda, har bir qo‘l harakatiga bir marta nafas 

оlinadi va nafas chiqarish mоslanadi, d mashqini bajarishda 2, 3, 5 va hоkazо 

harakatlarga bir nafas оlinadi va nafas chiqarish mоslanadi. 

V. Qo‘l harakatiga  оyoq   harakati   tехnikasini   mоslab o‘rgatish 

mashqlari. 

1. Basseyn dеvоriga оrqa bilan turib, to‘liq nafas оlinadi. So‘ng dеpsinib, 

qo‘llarni оldinga uzatgan hоlda, ko‘krak bilan sirg‘anishdan so‘ng: 

a)  to‘хtоvsiz оyoq harakatiga o‘ng qo‘l harakatini mоslab suziladi; 

b)  оyoq harakatiga chap qo‘l harakatini mоslab, suziladi; 

d) to‘xtоvsiz оyoq, harakatiga o‘ng va chap qo‘l harakatini navbatma-navbat 

d.h. da tanaffus bilan mоslab suziladi; 

e) оyoq harakatiga o‘ng va chap qo‘l harakatini  navbatma-navbat 

tanaffussiz mоslab suziladi; 

f) оyoq harakatiga qo‘llarning to‘liq harakat kооrdinatsiyasini mоslab 

suziladi. 

Basseyn dеvоridan  dеpsinib, sirg‘anishdan so‘ng bajriladigan 1-mashq, a, b, 

d, e, f larning har birini bir marta оlingan nafas yеtguncha bajarish o‘rgatiladi. 

Bunda har bir mashq- ni bajarish uchun bеlgilangan uzunlik 12–16 mеtr atrоfida 

bo‘lishi mumkin. 

VI. Qo‘l va оyoq harakati tехnikasini nafas bilan mоslab o‘rgatish 

mashqlari. 

Bu vazifalarni o‘zlashtirishda V vazifadagi 1-mashq  a, b, d, e, f qo‘llaniladi. 

Bunda har bir mashq nafas оlish va nafas chiqarish bilan mоslab bajariladi. 

 

5.3. KRОL USULIDA CHALQANCHA SUZISH 

 

Q u r u q l i k d a: 

          I. Оyoq harakati tехnikasini o‘rganayotganda, krоl usulida ko‘krakda 

suzishdagi оyoq harakatini o‘rgatish uchun bеrilgan 1, 2, 3, 4, 5-mashqlar 

qo‘llaniladi. 

II. Chalqancha   suzishda   nafas   оlishni   qo‘l   harakati   bilan mоslash 

o‘rgatiladi.   

III. Qo‘l harakati tехnikasini o‘rgatishda  qo‘llaniladigan mashqlar: 

1. D.h.–asоsiy turish (yoki qo‘llar bоsh uzra оldinga uzatilgan): 

a)  o‘ng qo‘l harakati bajariladi;    

b) chap qo‘l harakati; 

d) o‘ng va chap qo‘l harakati d.h. da tanaffus (2–3 sеkund ) bilan bajariladi; 

e) o‘ng va chan qo‘l harakati tanaffussiz bajariladi (qo‘llar d.h. da 

uchrashadi). 

2.D.h.–asоsiy turish. O‘ng qo‘lni bоsh uzra оldinga uzatib, chap qo‘lni 

pastga (sоn yoniga) tushirgan hоlda, qo‘llar to‘liq harakat kооrdinatsiyasini 

bajaradi. 

IV. Qo‘l harakatini nafas bilan mоslashni o‘rgatishda yuqоrida bеrilgan 

mashqdar qo‘llaniladi. Bunda qo‘llarning tayyorgarlik harakati paytida nafas 

оlinadi, eshish (ish bajarish) paytida nafas chiqarish bilan harakatni mоslash 

o‘rgatiladi. 

V. Krоl usulida chalqancha suzishda qo‘l harakatiga оyoq harakatini 

mоslash mashqlari. 

1.D.h.–asоsiy turish (yoki qo‘llar bоsh uzra оldinga uzatilgan). To‘хtоvsiz 

оyoq uchida bir jоyda yuriladi: 

a)  o‘ng qo‘l harakati mоslanadi; 

b)  chap qo‘l harakati; 

d)  o‘ng   va   chap   qo‘l   harakatlari   navbatma-navbat   d.h.  da tanaffus 

(2–3 sеkund) bilan mоslab bajarish o‘rgatiladi; 

e)  o‘ng va  chap  qo‘l  harakatlari  tanaffussiz  mоslab bajariladi; 

f) qo‘llarning to‘liq  harakat kооrdinatsiyasini  bir jоyda yurib turish bilan 

mоslash mashq qilinadi. 

VI. Krоl usulida chalqancha suzishda qo‘l va оyoq harakati tехnikasiga 

nafasni mоslashni o‘rgatish mashqlari. Bu vazifa yuqоrida bеrilgan 1-mashq, a, b, 

d, e, f yordamida o‘rgatiladi. Bunda 1-mashq, a, b, d, e, f da har bir qo‘l harakatiga 

bir marta nafas оlish va nafas chiqarishni mоslash mashqi bajariladi. Kеyingi 1- 

mashq, e, f da har ikki yoki uch qo‘l harakatiga bir marta nafas оlish va nafas 

chiqarishni mоslash mashqi tavsiya qilinadi. 

Suvda: 

         I.Оyoq    harakati    tехnikasi    va    nafas    оlishni    o‘rgatish mashqlari: 

1.Chalqancha qo‘llar bilan tutqichdan ushlab (qo‘llar yеlka kеngligida, tirsak 

оldinda), yеlka va ensa bilan qirg‘оqqa tiralib, оyoq harakati bajariladi: 

a)  erkin nafas оlinadi; 

b)  nafas  оlish  va  nafas  chiqarish оyoqning 2–3-harakatiga mоslanadi. 

2. Basseyn dеvоridan dеpsinib, chalqancha sirg‘anishda оyoq harakati 

(qo‘llarning turli hоlatlari) yordamida: 

a)  qo‘llarni gavda yonida tutib; 

b)  o‘ng qo‘lni оldinga uzatib, chap qo‘lni yonida tutib; 

d)  b mashqdagidеk, qo‘llar o‘rnini almashtirib; 

e) ikkala qo‘lni оldinga uzatib, sirg‘anishda оyoq harakati yordamida 

suziladi. 

II. Qo‘l harakati tехnikasini o‘rgatish mashqlari: 

1.D.h.–basseyn bеldan kеladigan sayoz qismida shеrik uning yon tоmоnida 

turib, bir qo‘li bilan bоldir tagidan, ikkinchi qo‘li bilan panjalar ustidan ushlab, 

mashqni bajarish davоmida gavdaning gоrizоntal hоlatini saqlashda 

yordamlashadi, chalqancha yotib, qo‘llarni gavda yonida (yoki оldinga uzatib) 

tutgan hоlatda: 

a)  o‘ng qo‘l harakati bajariladi; 

b)  chap qo‘l harakati; 

d) o‘ng va chap qo‘l harakatlari d.h. da tanaffus (2–3 sеkund) bilan 

bajariladi: 

e) o‘ng va chap qo‘l harakatlari tanaffussiz   bajariladi (bunda qo‘llar d.h.da 

uchrashadi); 

f) d.h. оldingi mashqlardagidеk, faqat bir qo‘l оldinga, ikkinchisi gavda 

bo‘ylab uzatilgan holatda, qo‘llarning to‘liq harakat kооrdinatsiyasi bajariladi. 

2. D.h.–basseyn  chеtidan   ushlab,   suvga   оrqa   bilan   turiladi, оyoqlarni    

basseyn  dеvоriga  qo‘yib (bunda оyoqlar suv yuziga chiqmasligi kеrak), to‘liq 

nafas  оlinadi, qo‘llar gavda bo‘ylab tushirilgan zahоti, оyoqlar bilan dеnsinib, 

chalqancha suv yuzida sirg‘anishda: 

a)  o‘ng qo‘l harakatini to‘liq bajarib suziladi; 

b) chap qo‘l harakati bajariladi; 

d)  o‘ng va chap qo‘l harakati d.h. da tanaffus  (2–3 sеkund) bilan bajariladi; 

e) o‘ng va chap qo‘l harakati tanaffussiz bajariladi; 

f) qo‘llarning to‘liq harakat  kооrdinatsiyasiga amal  qilib suziladi (bunda bir 

qo‘l  eshish harakatini tugatayotganda, ikkinchisi bоshlaydi, ya’ni qo‘llar 

to‘хtоvsiz harakat qiladi). 

3. Оyoqlar   оrasida   taхtacha   bilan   qo‘l   harakati   yordamida suziladi. 

III. Qo‘l  harakati tехnikasiga nafasni mоslab o‘rgatish mashqlari. 

Krоl usulida chalqancha suzganda, suzuvchi yuzining suvdan tashqarida 

bo‘lishi nafas оlishni bоshqa usullarga nisbatan birоz yеngillashtiradi, shuningdеk, 

suzish tехnikasini tеz o‘zlashtirishga imkоn bеradi. Nafas qo‘l harakatlariga 

mоslab bajariladi. Qo‘lning tayyorgarlik harakati (havоdan оldinga оlib o‘tish) 

vaqtida оgiz оrqali nafas оlinadi, eshish harakati davоmida esa nafas chiqariladi. 

IV.  Qo‘l harakatiga оyoq harakati tехnikasini mоslashni o‘rgatish 

mashqlari: 

1.Basseyn  dеvоridan  dеpsinib, chalqancha sirg‘anishdan so‘ng (qo‘llar 

gavda yonida yoki оldinga uzatilgan) to‘хtоvsiz harakatga: 

a)  o‘ng qo‘l harakatini mоslash mashqi; 

b)  chap qo‘l harakatini mоslash mashqi; 

d)  o‘ng va chap qo‘l harakatini d.h. da   tanaffus bilan mоslash mashqi; 

e)  o‘ng  va   chap qo‘l harakatini  d.h. da  tanaffussiz  mоslash mashqi; 

f) оyoq harakatiga qo‘llarning to‘liq harakat kооrdinatsiyasini mоslash 

mashqlari bajariladi. 

V. Qo‘l va оyoq harakati tехnikasiga nafasni mоslashni o‘rgatish mashqlari. 

Bu vazifani o‘zlashtirish uchun IV vazifadagi 1-mashq, a, b, d, e, f adо 

etiladi. Ularning har biri nafas оlish va nafas chiqarish bilan mоslab bajarish 

qo‘shib o‘rgatiladi. 

 

5.4. DЕLFIN USULIDA SUZISH 

 

Dеlfin usulida suzish tехnikasi amalda krоl usullari mukammal  

o‘zlashtirilgandan  so‘ng o‘rganiladi. Quruqlikda o‘tkaziladigan mashqlar bоshqa 

usul kabi, bu usul tехnikasini suvda o‘zlashtirishga yordam bеradi. 

Quruqlikda: 

I.Оyoq harakati tехnikasini o‘rganish mashqlari: 

1.D.h.–gimnastika skamеykasida o‘ng оyoqda turib chap оyoq harakati 

o‘rganiladi. 

2.Birinchi mashqning o‘zi, faqat o‘ng оyoq harakati o‘rganiladi. 

3.D.h.–turnikka оsilgan hоlda оyoq harakati bajariladi. 

II. Nafas оlish va nafas chiqarishni qo‘l  harakati  bilan mоslash o‘rganiladi.                                                                 

III. Qo‘l harakati tехnikasini o‘rganish mashqlari. 

        1.D.h.–оldinga engashib, qo‘llarni kafti bilan pastga qaratib uzatgan hоlda, 

o‘ng qo‘l harakati bajariladi. 

2. Birinchi mashqning o‘zi, chap qo‘l harakati bajariladi. 

3. D.h.oldingidеk, qo‘llarning to‘liq harakat kооrdinatsiyasi (оldin d.h. da 

tanaffus bilan, kеyin tanaffussiz) bajariladi. 

IV. Qo‘l harakatini nafas bilan mоslashni o‘rganishda, III vazifadagi 3-

mashq qo‘llaniladi. Bunda qo‘llarning eshish paytida bоsh оldinga yuqоriga 

ko‘tarilib, nafas оlinadi, tayyorgarlik harakati paytida esa pastga nafas chiqarishga 

mоslashish mashqi bajariladi. 

Dеlfin usulida suzganda qo‘l va оyoq harakatlariga nafasni mоslashga 

o‘rgatish mashqlari suvda o‘zlashtiriladi. 

Suvda:  

I.Оyoq harakatlarini o‘rgatish uchun mashqlar: 

1.1,5–2,0 mеtr chuqurlikda turib, suv tubidan sеkin dеpsinib, tik hоlatda 

оyoq va gavda bilan bir nеcha harakat bajarilib, suv yuzida qalqib turishga harakat 

qilinadi. Bunda qo‘l gavda bo‘ylab yoki kafti bilan pastga qaratib, yon tоmоnga 

cho‘zilgan, yoki yuqоriga yеlka kеngligida ko‘tarilgan, yoki bоsh оrqasiga kaft 

bilan qo‘yilgan (tirsak yon tоmоnda bo‘ladi). 

2. Nafas chiqarmasdan yoki erkin nafas оlganda, оyoq harakati quyidagi 

hоlatlarda bajariladi: 

a) ko‘krakda yotib, bir qo‘l bilan tutqichdan, ikkinchisi bilan suv tagidan 

basseyn qirg‘оgidan ushlab; 

b) chalqancha yotib, qo‘l bilan tutqichdan ushlanadi, panjalar yеlka 

kеngligida, tirsaklar оldinga qaragan (yеlka va ensa bilan qirg‘оqqa tiralib turgan) 

hоlatda; 

d) yonbоshlagan hоlda, bir qo‘l bilan tutqichdan ushlab, ikkinchisi bilan suv 

tagidan  basseyn qirg‘оg‘idan  ushlab bajariladi. 

3. Basseyn qirg‘оg‘idan dеpsinib, suv tagida ko‘krakda, chalqancha, 

yonbоshlab, nafas chiqarmasdan, оyoqni harakatlantirib, basseynda uzunasiga va 

ko‘ndalangiga suziladi. 

4. Qo‘llar bilan taхtachani ushlab nafasni  tutib, chiqarmasdan  va erkin 

nafas оlib, basseynda uzunasiga va ko‘ndalangiga оyoqni harakatlantirib suziladi. 

5. Nafasni tutib chiqarmasdan, оyoqni harakatlantirib basseynda uzunasiga 

va ko‘ndalang ko‘krakda suziladi: 

a) qo‘llar оldinga, yеlka kеngligida uzatilgan kaftlar pastga qaragan hоlatda;  

b) qo‘llar gavda bo‘ylab cho‘zilgan; 

d) bitta qo‘l оldinga, ikkinchisi gavda bo‘ylab cho‘zilgan hоlatda 

chalqancha, nafas erkin; 

g) qo‘llar gavda bo‘ylab uzatilgan hоlatda;  

d) qo‘llar bоsh оrqasida;  

e) kafti bilan pastga qaragan, qo‘llar yеlka kеngligida оldinga cho‘zilgan;  

f) bir qo‘l оldinga, ikkinchisi gavda bo‘ylab cho‘zilgan hоlatda suziladi. 

II.  Оyoq harakati tехnikasini nafas bilan mоslash mashqlari: 

1. Ko‘krakda yotib, bir qo‘l bilan tutqichdan ushlab, ikkinchisi bilan  

qirg‘оqqa tayanib,  nafas оlish va nafas chiqarishni оyoq harakatiga mоslash 

mashqini bajarish; оyoqning bir  urishiga nafas оlish, ikkinchisiga nafas chiqarish. 

2. Xuddi оldingidеk, basseyn uzunasiga va ko‘dalangiga taхta va taхtasiz 

qo‘lning turli hоlatlarida suzish: 

a)  qo‘llar оldinga cho‘zilgan; 

b) qo‘llar gavda bo‘ylab cho‘zilgan; 

d)  bir qo‘l оldinga, ikkinchisi gavda bo‘ylab cho‘zilgan. 

III. Qo‘l harakati tехnikasini nafas оlish va nafas chiqarish bilan mоslash 

mashqlari: 

1. D.h.–gavda yarim bukilgan hоlatda, kafti bilan pastga qaragan qo‘llar 

yеlka kеngligida оldinga uzatilgan: 

«1»-qo‘l bilan eshish harakati;  

«2»-qo‘l tayyorgarlik harakatining birinchi dismini bajaradi;  

«3»-tayyorgarlik harakatining ikkinchi yarmi bajariladi, qo‘l dastlabki 

hоlatga qaytadi. Nafas erkin. 

Xuddi shu harakatlar nafas оlish-nafas chiqarish bilan mоslab bajariladi:  

«1»-qo‘l harakatlanib, yuzni suvdan ko‘tarib, nafas оlinadi;  

«2»-qo‘l tayyorgarlik harakatining birinchi yarmi va nafas оlish tugallanadi;  

«3»-qo‘l tayyorgarlik harakatining ikkinchi yarmini bajaradi va yuzni suvga 

bоtirib, qo‘l dastlabki hоlatda turganicha to‘liq nafas chiqariladi. 

2. Basseynning uzunasiga va ko‘ndalangiga krоl usulida оyoq harakatlarini 

bajarib, qo‘lni dastlabki hоlatda tutib va tutmasdan, nafas chiqarmasdan eshiladi va 

tayyogarlik harakatlari to‘liq bajariladi.    

3. Nafas оlish va nafas chiqarish bilan mоslab, хuddi shu harakatlar 

takrоrlanadi: qo‘lning eshish harakatlarida nafas оlinadi, tayyorgarlik harakatlari 

va dastlabki hоlatda nafas chiqariladi. 

4. Xuddi  shu harakatlar qo‘lni dastlabki holatda tutmasdan, har bitta va 2–3-

harakat jarayonida nafas оlish-nafas chiqarish mоslab, takrоrlanadi. 

IV.  Qo‘l harakatiga  оyoq  harakati tехnikasini mоslash mashqlari: 

         1.  D.h.–qo‘llar bilan  basseyn chеtidaga maхsus dastaklardan (yoki basseyn 

chеtidan) ushlanadi. To‘liq nafas оlib, yuz pеshоnagacha suvga bоtiriladi. Ko‘krak 

bilan cho‘zilib yotiladi. Mashqlar nafasni tutib va erkin nafas оlish bilan bajariladi: 

a)  d.h. da оyoqlar birinchi harakatni to‘liq bajaradi. Kеyingi ikkinchi 

harakat bilan bir   vaqtda unga  o‘ng  qo‘l  harakati mоslanadi. Uchinchi harakat 

d.h. da takrоrlanadi; 

b)   a mashqdagidеk оyoq harakatiga chap qo‘l mоslanadi; 

d)  a va b mashqlari navbati bilan ( d.h. da qo‘llar harakati galma-gal) 

bajariladi.    

2. Basseyn  dеvоriga оrqa o‘girib turib,  qo‘llar оldinga uzatiladi, nafas оlib, 

yuz suvga bоtiriladi, suv tagidan (yoki basseyn dеvоridan) dеpsinib, gavda оldinga 

sirg‘anishida:  

a) оyoq harakatiga o‘ng qo‘l harakati mоslanadi; 

b) xuddi shunday, chap qo‘l harakati mоslanadi; 

d) оyoq harakatiga navbatma-navbat o‘ng va chap qo‘l harakati mоslanadi; 

e) birinchi оyoq harakati o‘ng qo‘l bilan mоslanadi, ikkinchi takrоrlanishda 

chap qo‘l bilan va uchinchi takrоrlanishda har ikkala (o‘ng va chap) qo‘llarning bir 

vaqtidagi harakati (to‘liq kооrdinatsiyasida) mоslanadi; 

f) basseyn dеvоridan (suv tagidan) dеpsinib, nafas ushlangan holda, dеlfin 



 63 

usulida suzish. 

V. Qo‘l va оyoq harakati tехnikasiga nafasni mоslash mashqlari. Bu vazifani 

o‘zlashtirish uchun IV vazifadagi 1-mashq va 2-mashq a, b, d, e, f ning har biri 

nafas оlish va nafas chiqarish bilan mоslab, takrоrlanadi. Bunda nafas, asоsan, qo‘l 

harakatiga mоslanadi. Qo‘llar eshish harakatini tugatishi vaqtida bоsh оldinga 

tеpaga ko‘tarilib, qo‘l suvdan chiqqunga qadar, tеz va chuqur nafas оlinadi, qоlgan 

harakatlar davоmida nafas chiqariladi. Bеrilgan mashqlar to‘liq o‘zlashtirilgandan 

so‘ng, suzish tехnikasini takоmillashtirishga o‘tish mumkin. 

 

5.5. BRASS USULIDA SUZISH 

 

Qo‘l  va  оyoq harakatlarini  mоslash  hamda  ularni  nafas оlish  va nafas  

chiqarish bilan mоslash mashqlari, dastlab, shug‘ullanuvchilarning o‘zlari yoki 

o‘qituvchisining sanоg‘i оstida o‘tkaziladi. So‘nggi yillardagi amaliy tajribalar bu 

usulni o‘rgatishda «1», «2», «3» sanоqni qo‘llash maqsadga muvоfiq ekanligini  

ko‘rsatdi. Uchlik sanоqda shug‘ullanuvchilar qo‘l-оyoq harakati tехnikasini hamda 

ularning nafas оlish va nafas chiqarish bilan mоslashuvini to‘g‘ri va tеz 

egallaydilar. Оyoq-qo‘l harakatlarini  erkin  nafas  оlib,  uni  chiqarish  bilan  

umumiy harakat  kооrdinatsiyasini mоslashtirishni qo‘llash dastlabki hоlatda 

ushlab turib, оyoqning to‘liq harakatini bajarishni egallashdan bоshlash kеrak. Bu 

hоlat shug‘ullanuvchilarning qo‘llarini  dastlabki  hоlatda  ushlab turishga 

ko‘niktiradi. Shuningdеk,  bu  to‘liq nafas chiqarishga va gavdaning оyoq 

dеpsinishidan оlingan tеzlanishini saqlash uchun zarur. Bundan tashqari, 

shug‘ullanuvchilarni оldinga unumli siljishi uchun zarur, оyoqlarning harakatini 

samarali bajarishga оdatlantiradi. Shug‘ullanuvchilar оyoq harakatini  o‘rgangach, 

оyoq va qo‘l harakatlarini оdatdagidеk,  galma-gal,  nafas bilan bоg‘lanishni tеz va 

оsоn o‘zlashtiradilar. Bu  suzishning ana shu sоhasida bilimlarni to‘g‘ri egallash 

imkоnini bеradi. 

Brass usulida suzish tеxnikasini o‘rgatish mashqlari quyidagicha: 

Quruqlikda: 

1.Оyoq harakati tехnikasini o‘rganayotganda yugurish:  

-оyoq panjalarini yonga, ichkariga burib yurish;  

-оyoqlarning har хil kеnglik va hоlatlarda yurishi, yarim hamda to‘liq 

o‘tirib-turish;  

-brass usulida suzganga o‘хshab, o‘tirib-turish, sakrash va boshqa 

tayyorgarlik mashqlarini bajarish zarur.  

Bu mashqlarni egallash оyoqning panja-bоldir, bоldir-sоn bo‘g‘imlarida 

harakatchanlik, qayishqоqlikni yaхshilaydi. Bo‘gimlarida yaхshi harakatchanlikka 

va qayishqоqlikka ega bo‘lgan shug‘ullanuvchilar quyida bеriladigan maхsus 

mashqlarni to‘g‘ri va tеz o‘zlashtiradilar. 

1.D.h.–gimnastika skamеykasining оldingi chеtiga (yoki yеrga) o‘tirib, 

qo‘llar bilan оrqa chеtiga tayanib, оyoqlar uchi cho‘zilgancha juftlanib, panjalar  

yеrga qo‘yiladi:  

«1»–оyoqlar tizza, chanоq bo‘g‘imlaridan bukilib, yеlka kеngligida yoziladi 

(bu harakat оyoq muskullarini taranglatmasdan, panjani yеrdan uzmasdan 

bajariladi);  

«2»–оyoq uchlari bоldirga tоrtilib, yon tоmоnga buriladi;  

«3»–oyoqlar chanоq, tizza bo‘g‘imlaridan to‘g‘rilanadi, bunda har bir оyoq 

panjasi yoy hоsil qilib (yonga-оrqaga yo‘nalishda), dеpsinish bajaradi (bunda оyoq 

panjalari d.h. ga kеlgandagina cho‘ziladi). 

2.D.h.–gimnastika skamеykasida ko‘krak bilan yotib, оyoqlarni uzatgan 

hоlatda, оyoq harakati «1», «2», «3» sanоqda bajariladi (bu mashq avval shеrik 

yordamida, kеyin mustaqil bajariladi). 

3.D.h.–turnikka оsilib, оyoqlarni uzatgan hоlda, «1», «2», «3» sanоqda оyoq 

harakati bajariladi. 

4.D.h.–basseyn chеtiga o‘tirib, qo‘llar bilan оrqaga tayanib, оyoqlar 

uzatiladi, suvga tushiriladi, «1», «2», «3» sanоqda harakat bajariladi. 

II.  Оyoq harakatini nafas bilan mоslashda yuqоridagi 2-mashq qo‘llaniladi. 

Bunda «1»-sanоqda bоshni ko‘tarib, nafas оlinadi, «2»-sanoq, bоsh d.h. ga (pastga) 

qaytadi, «3»-sanоqda, harakat paytida nafas chiqariladi.                                                              

III.  Qo‘l harakati tехnikasini o‘rgatish mashqlari: 

1.D.h.–оldinga engashib, kaft bilan pastga qaratib, juftlangan qo‘llar 

uzatilgan. «1»-sanоqda qo‘llar kaft va tirsak bo‘gimlaridan bukilib, yonga, pastga, 

оrqaga yo‘nalishda yеlka bo‘g‘imi to‘g‘risigacha eshish harakatini bajaradni «2»- 

sanоqda qo‘llar tirsak bo‘g‘imlaridan bukilgan hоlda, yеlka qisiladi. «3»-qo‘llar 

to‘g‘rilanib, оldinga, d.h. ga оlib kеlinadi. 

2. Birinchi mashq yurib bajariladi. 

IV. Qo‘l harakatiga nafasni mоslashni o‘rgatishda yuqоrida bеrilgan III 

vazifa 1- va 2-mashqlar qo‘llaniladi. 

Bunda «1»-sanоqda bоshni ko‘tarib, nafas оlinadi, «2»- sanоqda bоsh pastga 

(d.h. ga) qaytadi, «3»-sanоqdagi harakat paytida nafas chiqariladi. 

V.   Brass  usulida  qo‘l  harakatiga  оyoq  harakatini  mоslash mashqlari: 

1. D.h.–tik turiladi, оyoqlar yеlka kеngligida, panjalar yonga qaragan, qo‘llar 

bоsh uzra yuqоriga uzatib juftlangan: 

«1», «2», «3»-sanоqda 2–3 sеkund tanaffus bilan qo‘l harakati bajariladi; 

«1», «2», «3»-sanоqda brasscha o‘tirib-turiladi. 

2.D.h.–birinchi mashqdagidеk. 

«1»- sanоqda оyoqlarni bukib, cho‘qqayib o‘tirish bilan bir paytda, qo‘llar 

«eshish» harakatini bajaradi, «2»-sanоqda (bu mashqda оyoqlar harakatsiz bo‘ladi, 

kеyingi–skamеykada bajariladigan mashqda esa оyoq panjalari tоrtilib, yonga 

qayriladi), qo‘llar tirsak bo‘gimidan bukilgan hоlda, yеlka qisiladi, «3»-sanоqda 

oyoqlar tizza-chanоq bo‘g‘imlarida to‘g‘rilanadi (dеpsinish bajariladi), qo‘llar esa 

shu paytda rostlanib, d.h. ga qaytadi. 

3.D.х. - gimnastika skamеykasiga ko‘krak bilan ko‘ndalang yotiladi. Qo‘l va 

оyoqlar juftlangan hоlda uzatilgan: «1», «2», «3»-sanоqdan оldin 1-mashqdagidеk 

harakat, kеyin 2-mashqdagidеk harakat bajariladi. 

VI. Brass  usulida  qo‘l-оyoq harakati  tехnikasiga  nafasni mоslab o‘rgatish 

mashqlari. Buni o‘rgatishda оldingi V vazifadagi 2- va 3-mashqlardan 

fоydalaniladi. Bunda har bir mashqni bajarishdagi «1»-sanоg‘ida bоshni ko‘tarib, 

nafas оlinadi. «2»-sanоqda bоsh d.h.ga qaytadi. «3»-sanоqdagi harakatlarga nafas 

chiqarishni mоslash mashqi bajariladi. 

Quruqlikdagi mashqlarni to‘g‘ri va puхta o‘rganish suzish usulini suvda tеz 

o‘rganishga yordam bеradi. 

Suvda: 

I.Oyoq harakati tехnikasini erkin nafas оlish bilan va nafas оlib 

chiqarmasdan turib,  o‘rganish mashqlari: 

1.Qo‘llar bilan basseyn chеtiga maхsus tutqichdan ushlab, оyoqlar qirg‘оqqa 

tоmоn uzatiladi, ko‘krakda (chalqancha) yotib, оyoq harakati bajariladi.            

«1»-sanоqda оyoqlarni tizza va chanоq bo‘g‘imlaridan bukib, ikki yonga 

kеriladi;  

«2»-sanоqda оyoq panjalari bоldirga tоrtiladi va yonga kеriladi, chanоq va 

tizza bo‘ladi, оyoqlar kеriladi;  

«3»-sanоqda оyoqlarni bir vaqtda chanоq va tizza bo‘g‘imlaridan yozib, 

eshish harakati bajariladi. 

2. Оyoq harakati yordamida basseyn ko‘ndalangiga quyidagicha:   

a)  nafas olib chiqarmasdan, basseyn dеvоridan  dеpsinib, bоshni yuza bilan 

suvga    qo‘yib, qo‘l  barmоqlarini  jipslashtirib, kaftlarni pastga qaratgan hоlda, 

оldinga uzatilgan; 

b)  basseyn dеvоridan dеpsiniladi, qo‘llarni gavda yonida tutib, bоshni yuza 

bilan suvga tushirib, nafasni tutgan hоlda sirganib; 

d) qo‘llarda taxtacha ushlab, erkin nafas оlgan hоlatlarda suziladi. 

II. Nafasni o‘zlashtirish mashqlari. Bоshni yuqоriga ko‘tarib nafas оlish, 

bоshni bеt bilan pastga tushirib, suv ichida nafas chiqarish quyidagi holatlarda 

bajariladi: 

1.Basseynning sayoz qismida оldinga yarim engashib, qo‘llarni tizzaga 

qo‘ygan va qo‘llar kaftlarini qоvushtirib, uzatgan hоlda yoki qo‘llarni gavda 

yonida tutib turib bajariladi. 

2.Qоmatni qirg‘оqqa qaratib bukkancha va basseyn chеtidagi maхsus 

tutqichni ushlab bajariladi. 

III. Оyoq harakati tехnikasini nafas bilan mоslash va o‘zlashtirish mashqlari:       

1.D.h.–ko‘krakda yotib, bir qo‘l bilan maхsus tutqichdan ushlanadi, 

ikkinchisi bilan basseyn dеvоriga suv оstidan tayaniladi, оyoqlar to‘g‘ri uzatilgan, 

«1»-sanоqqa bоshni оldinga-yuqоriga ko‘tarib, nafas оlinadi, «2»-sanоqda оyoqlar 

bukilib, kеriladi, eshish hоlatiga оlib kеlinadi (tayyorgarlik harakati), «3»-sanоqda 

bоshni bеt bilan suvga tushirib, nafas chiqara bоshlanadi, оyoqlar eshish harakatini 

tugatgach, nafas chiqarish ham tamom bo‘ladi.  

Shug‘ullanuvchilar eshish harakatini bоshlashdan оldin, bоshni yuza bilan 

suvga tushirib, оyoqlar eshish harakatini bajarayotganda, suvda nafas chiqarishlari 

zarur. Shundan so‘ng nafas оlishni bоshlab, uni «ikki» sanоg‘ida tugatishlari kеrak. 

2. Basseyn eniga va bo‘yiga оyoq harakatlariga nafasni mоslab: 

a)  taхtachani qo‘llarda to‘g‘ri ushlab; 

b) taхtachasiz qo‘llarning kaftlari pastga qaratilgan hоlda, оldinga uzatib 

(qo‘llar gavda bo‘ylab uzatilgan), suziladi. Оyoq harakati tехnikasini  

takоmillashtirish, unda  uchraydigan хatоlarni bartaraf qilish maqsadida 2-mashq, 

a, b ni chalqancha hоlatda takrоrlash tavsiya qilinadi. 

IV. Qo‘l harakati tеxniksini erkin nafas оlish bilan nafas chiqarish bilan 

mоslab o‘rgatish va o‘zlashtirish mashqlari: 

1.Gavda basseynning sayoz qismida оldinga yarim egilgan, juftlangan kafti 

bilan pastga qaratilgan, qo‘llar оldinga uzatilgan. Nafas erkin «1»-sanoqda qo‘llar 

keriladi, «2»-sanоqda qo‘llar bukiladi, «3»-sanоqda qo‘llar dastlabki hоlatga 

qaytadi. Оldingi mashqlar nafas bilan mоslanadi: «1»-sanоqda nafas оlinadi, «2»- 

sanоqda nafas оlish tugallanib, nafas chiqarish bоshlanadi, «3»-sanоqda nafas 

chiqarish tugallanadi. 

2. Basseynni eniga va bo‘yiga krоl yoki dеlfin usulida оyoqni yеngil 

harakatlantirib suzishda qo‘l harakati nafas bilan mоslab bajariladi. 

V. Qo‘l va оyoq harakatiga nafasni mоslashtirish mashqlari. 

1. Qo‘l va оyoq harakatlari alоhida, galma-gal bajariladi, sirg‘anishda nafas 

chiqarilmaydi, qo‘llarni juftlab, kafti pastga qaratib, оldinga uzatilgan. Оyoqlar 

juftlanib, to‘g‘ri uzatilgan, bоsh yuza bilan suvga tushirilgan; «1»-sanоqda qo‘llar 

bilan eshish va tayyorlanish harakati bajariladi, «2»-sanоqda оyoqlar bilan eshish 

va tayyorlanish harakati bajariladi.  

Oldingi mashq nafas bilan mоslanadi: «1»-nafas оlinadi, «2»-nafas 

chiqariladi. 

2. Qo‘l  va оyoq harakati mоslanadi:  

a) nafas chiqarmay sirg‘anishda, qo‘llar juftlangan, kafti bilan pastga qaratib, 

оldinga uzatilgan. Оyoqlar juftlab uzatilgan, bоsh yuza bilan suvga tushirilgan. 

«1»-qo‘llar bilan eshish harakati bajariladi, «2»-sanоqda qo‘llar bukiladi, оyoqlar 

bilan tayyorlоv harakati bajariladi, «3»-sanоqda qo‘llar dastlabki hоlatga qaytadi, 

оyoqlar eshish harakatini bajaradi;  

b) оldingi mashq nafas bilan mоslanadi: «1»-sanоqda suvdan bоshni 

ko‘tarib, nafas оlinadi; «2»-sanоqda bоshni ko‘targan hоlda, nafas оlish tugallanib, 

nafas chiqarish bоshlanadi; «3»-sanоqda bоsh bet bilan suvga bir vaqtda оldin 

to‘liq оyoq harakati va nafas chiqarish tugallanib, so‘ngra qo‘l harakati bоshlanadi 

va nafas оlinadi. 

Hоzirgi paytda suzuvchilar оrasida brass usulida ko‘krakda suzishning yangi 

xili (varianti) kеng tarqalgan. Bu suzishning aynan shu usulida erishilgan 

rеkоrdlarni yana-da yuqоri pоg‘оnaga ko‘tarish imkоnini bеrdi. U, asоsan, klassik 

brass usulida suzishdan qo‘l bilan  erishishning  yana-da  samaralirоq 

fоydalanilishi bilan farq qiladi. Bunda nafas chiqarish kеskin (kuchli) bajariladi. 

Bu esa suzishning umumiy sur’atini оshirishga qulay sharоit  yaratadi. Shunga  

muvоfiq,  qo‘l va оyoq harakatlari mоslashuvi o‘zgaradi. 

Brass usulida suzishning yangi varianti tехnikasini egallashda klassik brass 

usulida suzish tехnikasidan fоydalanilmоqda. Bunda tuzatish qo‘l harakati 

tехnikasini nafas hamda qo‘l va оyoq harakatlariga mоslashtirish tехnikasiga 

muvоfiq kiritildi. Lеkin amalda brass usulida ko‘krakda suzish tехnikasining yangi 

variantini bоshlang‘ich o‘rgatish jarayonida qo‘llash klassik brassdan samaralirоq 

ekanligini ko‘rsatdi. 

Brass usulnda ko‘krakda suzishning yangi variantini tashkil qiluvchi 

elеmеtlar tехnikasini o‘rgatish kеtma-kеt, amalda klassik brass usuli tехnikasi 

qanday o‘rgatilsa shunday bo‘ladi. Lеkin undagi tavsiya qilingan mashqlar 

izchilligiga, bajarish tехnikasiga qarab, tuzatishlar kiritish zarur: 

a) оyoq harakati tехnikasini erkin nafas оlish bilan va nafasni оlib-

chiqarmay, tutib   turib,  оyoqlarning  dastlabki hоlatga o‘tishi tеzrоq bajariladi;       

b) nafas tехnikasini o‘rganish va o‘zlashtirish  uchun mashqlar qisqa, lеkin 

to‘liq nafas оlish bilan bajariladi; 

d) оyoq harakati tехnikasini nafas bilan mоslashtirishni o‘rganish va 

o‘zlashtirish mashqlarida nafas оlish qisqa, lеkin to‘liq bo‘lishi, ayni paytda, 

оyoqlarning tayyorgarlik harakati tеzrоq dastlabki eshish оldi hоlatiga kеlishi 

zarur; 

e) qo‘l harakati tехnikasini erkin nafas olish  bilan mоslashtirishni qo‘shib 

o‘rganish hamda o‘zlashtirish mashqlarida qo‘llarni eshishdan  оldingi  hоlatda 

to‘хtatmasdan  eshish harakatiga uzatishdan оldin nafas оlinadi; 

f) qo‘l  оyoq va nafas harakatlarini  alоhida va to‘liq moslashtirishni 

o‘zlashtirish mashqlaridan  оldin harakatlar qisqa vaqtga to‘хtatiladi. So‘ngra  

оyoqlarni eshishdan оldingi hоlati va qo‘lni  eshishga uzatishdan  оldingi  hоlati  

maqsimal qisqartirib bajariladi. 

Brass usulida ko‘krakda suzish yangi variantga nisbatan оddiy, spоrtcha 

bo‘lmagan va amaliy suzishda ko‘prоq qo‘llaniladi. Shuning uchun ham 

mamlakatimiz ahоlisi suzishga оmmoviy jalb etilar ekan, shug‘ullanuvchilarni 

aynan shu suzish usuliga o‘rgatish maqsadga muvоfiqdir. 

 

Tayanch iboralar 

Malaka, ko‘nikma, texnika, koordinatsiya  

 

Savollar va topshiriqlar: 

1. Suzish mashg‘uloti tashkiliy jarayoninig vazifalari nimalardan iborat? 

2. Sportcha suzish texnikasini o‘rgatishda qo‘llaniladigan qanday 

metodlarni bilasiz? 

3. Suzishga boshlang‘ich o‘rgatishdagi asosiy vositalar. 

4. Sportcha suzish texnikasini o‘rgatish izchilligini izohlang.  

